
Shkup, 26 shkurt - Ekonomitë familjare bujqëso-
re paraqesin modelin më të qëndrueshëm të
zhvillimit të vendbanimeve rurale. Mirëpo, me
kalimin e kohës sa vjen e më shumë bujq mbe-
sin pa trashëgimtarë , ndërsa ulet me të madhe
edhe numri i familjeve që merren me bujqësi.
Kjo ndër të tjerash u theksua në forumin “Eko-
nomia familjare - Model i qëndrueshëm për
zhvillimin vendbanimeve rurale”, që u mbajt

në kuadër të Konventës ndërkombëtare për
Evropën në Maqedoni me mbështetje të auto-
ritete sllovake. Për përfaqësuesit e bujqve në
vend, një sfidë e vërtetë për prodhimtarinë buj-
qësore dhe fermerët në Maqedoni, paraqet bal-
lafaqimi me konkurrencën e madhe në tregun
e përbashkët evropian, ku një nga zgjidhjet e
problemit është edhe fuqizimi dhe mbështetja
më e madhe për ekonomitë...

Ti kthehemi traditës 

BËHUNI GATI PËR ZGJEDHJE, O KOMUNITET!
“Sa jemi thamë? Rreth 600 mijë, hiq 150 mijë
(them unë) poshtë 18 vjeç, pra, 450 mijë të tjerët
përgatituni për zgjedhje. Një herë në sa, nuk e kam
të qartë, se fle me statut ku thuhet zgjedhje çdo
një vit e zgjohesh me 2,3,4...
Gjithsesi ju përgatituni. Keshtu, Federata (fshshg)
pra, u bë histori e do të fleje atje tani por kjo u bë
pa asnjë bujë, pra 15 vite të Federatës shuhen
vetëm e vetëm për të lindur diçka e re në emër të
popullit, pa popullin.
Pse them pa popullin? Ajo çikë Federatë e ngelur
ishin disa shoqata nga të cilat, njëra, ajo me
historikja, u katandis me kryetar, nënkryetar e
sekretar, përkatësisht burri, gruaja, dhëndri, të
tjera, kanë kryetarët që tundin vulat bashkë me
bolet rrugëve, të tjerë, ajo e fuqishmja, vitalja, që
pa të s'behet asgjë, kam idenë se çoç kanë vënë
në sy.
Këto pra vendosën që Federata e Shoqatave
Shqiptare në Greqi (përfaqësuese e shoqatave
anëtare të saj, dhe vetëm), të kthehet në
Komuniteti Shqiptar, pra gjithë shqiptarët në
Greqi do përfaqësohen tani nga një kryetar i
zgjedhur nga ato shoqata që përmenda pak më
lart.
Më thjesht, kontingjenti përzgjedhës dhe i
zgjedhur është i njëjtë por ai i përfaqësimit
ndryshon, se kështu e thanë "vitalët"
Sot ne, 600 mijë shqiptarë, të çdo brezi,
përfaqësohemi nga z. Ermal Sulaj. Nesër, s'i dihet.
Nuk ka asgjë të keqe në bashkim e në përfaqësim
të vetëm, por, a na pyetën? Komuniteti nuk është
shqiptarët në Athinë, por shqiptarët në Greqi.
Kaq kasha”, ka shkruar një status në Facebook,
gazetarja dhe poetja me banim në Athinë,
Brikena Qama.  

ÇKA I BIE KJO, SI BOSNJA, SI PALESTINA APO 
SI HONG KONGU? 
“Opsione për Kosovën, sa të duash. Me 13 pika, me
16, me 17, me 22 pika! Sepse i ashtuquajturi
president i Kosovës e ka vënë shtetin tonë në pazar
dhe po thotë se u bë aksham. Kosovën don ta
çmontojë dhe ta falë ose shesë pjesë-pjesë: dikujt
Trepçën, tjetërkujt Ujmanin, me përqindje KEK-un,
Mitrovicën ta bëjë Bërçko, kishat e manastiret
ortodokse Hilandar, dhe, statuse speciale
gjithandej diku 35 e diku 99 vjet. Çka i bie kjo, si
Bosnja, si Palestina apo si Hong Kongu? Paj, të trija
këto. Ama në fund të dialogut na vjen njohja, thotë
edhe qeveria porsi ai - pra, do të njihet ajo që
mbetet nga Kosova, ndërkohë që e kanë pranuar
mosnjohjen e Serbisë. Këta njerëz edhe pavarësinë
ta varin, ka shkruar një status në Facebook”,
kryetari i VV, Albin Kurti. 

Disa ditë më parë, një grup prej 30 shkrimtarësh, histo-
rianësh dhe fitues të çmimit Nobel - duke përfshirë
Bernard-Henri Levin, Milan Kunderën, Salman Rushdi,
Orhan Pamukun, Mario Vargas Llosan dhe Adam Miç-
nik - publikuan një manifest në disa gazeta në mbarë
Evropën.

Ata pohuan se Evropa si një ide, është “duke u shpërbërë
para syve tanë”. “Tani duhet të luftojmë për idenë e
Evropës, ose do ta shohim atë të zhduket nën dallgët e
populizmit. Ne duhet të rizbulojmë vullnetarizmin po-
litik, ose të pranojmë që pakënaqësia, urrejtja dhe lidhja
e këtyre pasioneve të trishtuara të na rrethojë dhe fun-
dosë”. Ky manifest, ka plot të meta:mjafton një lexim i
vëmendshëm, dhe e kupton se përse po lulëzojnë popu-
listët. Nënshkruesit e tij - ajka e inteligjencës evropiane
liberale - e shpërfillin faktin e pakëndshëm, që edhe po-
pulistët paraqesin veten si shpëtimtarë të Evropës.

Në korrikun e vitit të kaluar, pas pjesëmarrjes së një
takimi të tensionuar me udhëheqësit e BE-së, Donald
Trump foli për Bashkimin Evropian si i pari në rreshtin
e “armiqve” të SHBA-së, përpara Rusisë dhe Kinës. Pasoi
një nxitim për ta denoncuar këtë pretendim si të paar-
syeshëm (“Trump po i trajton aleatët e SHBA-ve më keq
se armiqtë e tij” etj).

Por në vend të kësaj, ne duhet të shtrojmë disa pyetje të
thjeshta. Çfarë e mërzit aq shumë Trumpin me BE-në?
Për çfarë Evrope është duke folur ai? Kur u pyet nga ga-
zetarët rreth emigrantëve që vijnë në Evropë, Trump u
përgjigj si një populist anti-emigrantëve që ai
është:emigrantët po e rrënojnë strukturën e mënyrës
evropiane të jetesës; ata përbëjnë një rrezik për identi-
tetin shpirtëror evropian. Shkurt, ishin njerëz si Orban
i Hungarisë apo Salvini i Italisë, që po flisnin përmes tij.
Askush s’duhet ta harrojë që edhe ata duan të mbrojnë
Evropën. Pra, cila është ajo Evropë, që e mërzit aq shumë
Trumpin dhe populistët evropianë? Është Evropa e një-
sisë transnacionale, Evropa pak e vetëdijshme që për të
përballuar sfidat e kohës tonë, ne duhet të lëvizim për-
tej kufizimeve të shteteve-kombe.

Është Evropa, që përpiqet me dëshpërim t’i qëndrojë be-
snike motos së vjetër të Iluminizmit për solidaritet me
viktimat, Evropa që është në dijeni të faktit se njerëzi-
mi është sot Një, dhe se të gjithë gjendemi në të njëjtën
barkë (ose siç themi, në të njëjtën ‘anije kozmike; që
quhet Tokë).

Evropa që beson se mjerimi i tjetrit, është gjithashtu
edhe mjerimi ynë. Këtu duhet të përmendim Peter Slo-
terdijk, i cili vuri në dukje se sfida sot është, si të sigu-
rojmë mbijetesën e arritjeve më të mëdha ekonomiko-
politike të Evropës moderne, dhe shtetin
socialdemokratik të mirëqenies sociale. Sipas Sloter-
dijk, realiteti ynë është - së paku në Evropë - një “demok-
raci sociale objektive”, që i kundërvihet demokracisë
sociale “subjektive”:duhet të dallojmë demokracinë so-
ciale si një mburojë e e partive politike, dhe demokra-
cinë sociale si “formulë e një sistemi”. Në një artikull të
vitit 2009, Sloterdijk shkruante se formula social-de-
mokratike “përshkruan pikërisht rendin politiko-ekono-
mik të gjërave, që përcaktohet nga shteti modern si sh-
teti i taksave, si shteti i infrastrukturës, si shteti i
sundimit të ligjit dhe jo e fundit për nga rëndësia, si sh-

teti social dhe shteti si terapi”. “Ne kemi kudo një de-
mokraci sociale fenomenale dhe strukturore, një mani-
fest publik dhe një tjetër të fshehur, njëra që shfaqet si
një parti dhe një tjetër që pak a shumë është ndërtuar
në mënyrë të pakthyeshme në definicionet, funksio-
net dhe procedurat e shtetësisë moderne si të tilla”.
Ideja që bazohet tek Evropa e bashkuar, u korruptua,
gjysmë u harrua, dhe është vetëm në një moment rre-
ziku, ne jemi të detyruar të rikthehemi tek ky dimension
thelbësor i Evropës, në potencialin e saj të fshehur. Evro-
pa qëndron si nën kudhër mes Amerikës nga njëra anë
dhe Rusisë nga ana tjetër, të cilat duan ta copëtojnë:si
Trump ashtu edhe Vladimir Putin mbështesin Brexit,
por edhe mbështesin euroskeptikët në çdo cep, nga Po-
lonia në Itali.

Çfarë problem kanë ata me Europën, kur ne të gjithë e
dimë mjerimin ku zhytet vazhdimisht BE-ja pas çdo
prove:nga pamundësia e saj për të zbatuar një politikë
të qëndrueshme rreth emigrantëve, tek reagimi i saj
mjeran ndaj luftës së tarifave tregtare që ka nisur
Trump? Sigurisht që nuk është Evropa ekzistuese, por
ideja e Evropës që ringrihet mbi të gjitha mosmarrëve-
shjet, dhe bëhet e dukshme në momente rreziku. Pro-
blemi me Evropën, është se si të mbetet besnike ndaj
trashëgimisë së saj emancipuese, kur kërcënohet nga
sulmi konservatoro-populist. Pra, si duhet të bëhet kjo?
Në “Shënimet e tij mbi Përkufizimit e Kulturës, shkrim-
tari Tomas Eliot, një konservator i madh, vë në dukje se
ka një moment kur zgjedhja e vetme është ajo midis he-
rezisë dhe mosbesimit, kur e vetmja mënyrë për të
mbajtur të gjallë një fe, është që ajo të kryejë një ndarje
sektare nga kufoma kryesore.

Kjo është ajo që duhet të bëhet sot:mënyra e vetme
për të mposhtur realisht populistët, dhe për të shpëtuar
atë që është e vlefshme, për të shpëtuar demokracinë
liberale, është të bëhet një ndarje sektare nga kufoma
kryesore e demokracisë liberale. Ndonjëherë, me fjalë
të tjera, mënyra e vetme për të zgjidhur një konflikt, nuk
është të kërkosh kompromis, por ta radikalizosh pozi-
cionin tënd. Duke u kthyer tek letra e 30 iluministëve li-
beralë:ajo që ata refuzojnë të pranojnë, është se Evro-
pa, zhdukjen e të cilës ata i frikësohen, dhe që ka
humbur tashmë në mënyrë të pakthyeshme. Kërcënimi
nuk vjen nga populizmi: populizmi, është thjesht një
reagim ndaj dështimit të establishmentit liberal të
Evropës, për t’i qëndruar besnik potencialit emanci-
pues të Evropës, duke ofruar rrugë të gënjeshtërta për
zgjidhjen e problemeve të njerëzve të zakonshëm. Pra,
mënyra e vetme për të mposhtur vërtetë populizmin,
është t’ia nënshtrosh vetë establishmentit liberal, poli-
tikës së tij aktuale, një kritike të pamëshirshme nga
pikëpamja e asaj “formule socialdemokratike” që krijoi
establishmenti në kthesën e tij neoliberale.

Kjo nuk do të thotë që ne thjesht mund të kthehemi në
kohërat e vjetra të shtetit të mirëqenies sociale:e vetmja
mënyrë për të ringjallur “formulën” për Evropën, është
ta rishpikim atë në një formë shumë më radikale, në një
formë që përshtatet me gjendjen e sotme dhe me sfi-
dat e reja ekologjike dhe sociale. E vetmja mënyrë për
të shpëtuar atë që ia vlen të shpëtohet nga e kaluara,
është të ecet përpara. (The Indipendent)

ANALIZË |||||||||||||||||||||||||||||||||||||||||||||||||||||||||||||||

Slavoj ZIZEK

ËSHTË MARRËZI TË KUNDËRSHTOSH
PRODHIMIN E ENERGJISË NGA QYMYRI 
“Me flejtë mbi qymyr si ne kosovarët dhe me i
prishë lumenjtë dhe natyrën për pak megavat
energji elektrike është marrëzi. Një hidrocentral
nëse ndërtohet kudo në Kosovë, qoftë edhe në
Lumbardh, qoftë edhe me teknologjinë më të
avnacuar, nuk mund të prodhojë as 20%, sa mund
të prodhojë një bllok, i Kosovës B, ose Kosovës së
Re. Plus kësaj krijon më shumë punësim dhe është
më i lirë.
Shoqëria civile, sidomos ata të Haki Abazit dhe
Sorosit duhet të përcaktohen më mençur kur flasin
për energjetikë, sidomos në politikat anti-lignit...
sepse është marrëzi poashtu e njejë nëse kosovarët
janë kundër prodhimit të energjisë nga qymyri. Kjo
është ekuivalent i njejtë i një marrëzie sikur arabët
të ishin kundër prodhimit të energjisë nga nafta”,
ka shkruar një status në Facebook, gazetari nga
Prishtina, Valon Syla.

Si duhet “ribërë” Evropa?

Zejnulla VESELI

Shkup, 26 shkurt - Pas ndërprerjes së
seancës plenarë së ditës së diell për
heqjen e imunitetit të deputetit
Trajko Veljanovski me kërkesë të
Gjykatës Penale Shkup, nga hëna
Parlamenti Maqedonisë nuk ka
mbajtur asnjë seancë apo ka cak-
tuar ndonjë seancë plenare në
përjashtim të seancës së caktuar
për sot e që ka të bënë lidhur me
pyetje deputetësh. Njohësit e zhvil-
limeve parlamentare e vlerësojnë
këtë si moment i mirë për qetësi-
min e ‘gjakrave’ midis deputetëve të
koalicionit qeveritar LSDM-së dhe
BDI-së, pas situatës së tensionuar
që u krijua gjatë mbajtjes së

seancës për marrjen e imunitetit
të deputetit dhe ish kryetarit të par-
lamentit Trajko Veljanovski. Buri-
me pranë kabinetit të kryeparla-
mentarit, Talat Xhaferi, bëjnë të
ditur se pas dështimit të seancës
për marrjen e mandatit Trajko
Veljanovkit, seanca e nesërme, e
caktuar për pyetje deputetësh do
t’i ul tensionet midis deputetëve të
LSDM-së dhe BDI-së dhe seanca do
të zhvillohet pa probleme. “Kjo do
të jetë një shans që të qetësohet si-
tuata e tensionuar midis deputetë-

ve dhe ta kthejnë fokusin për punë
më të rëndësishme shtetërore, në
veçanti për shkak se në pranverë
presim raportin e progresit nga Ko-
misioni Evropian nga i cili varet se
do të fillojmë bisedimet për anë-
tarësimin e plotë në BE, e që varen
në mënyrë të drejtpërdrejt nga rea-
lizmi i reformave për sundimin e
së drejtës, ndërtimin e kapacitete-
ve të institucioneve të pavarura si
dhe respektimin të drejtave njerë-
zore”, thonë nga shërbimet e kabi-
netit të Parlamentit.  Pikërisht për

këtë zëdhënësi i LSDM-së Kostadin
Kostadinovski shprehet se të
martën do të mblidhet partia e tij
në koordinim të rregullt ku do të
diskutohet për situatën e krijuar
pas dështimit të seancës për imuni-
tetin e Trajko Veljanovskit dhe për-
gatitjet për kandidatin për presi-
dent dhe se nëpërmjet bisedimeve
duhet të tejkalohen tensionet e
fundit mes partnerëve të koalicio-
nit.  “Pres që sonte kryesia e LSDM-
së të ketë koordinim të zakonshëm
në të cilën do të diskutohen të

gjithë aspektet, të gjithë ngjarjet
aktuale politike. Nuk do të thotë
patjetër që do të kemi ndonjë ven-
dim. Normalisht, në korniza të koa-
licionit bisedojmë rregullisht, kemi
koordinime të zakonshme ku koor-
dinohen ndodhitë e këtilla. Kemi
adresuar disa pyetje te kryetari i
Parlamentit, Talat Xhaferi, dhe prej
nesër presim të vazhdojnë norma-
lisht aktivitetet parlamentare.
LSDM-ja me BDI-në janë në koali-
cion aktiv. Mund të them që edhe
mbrëmë kishte seancë qeveritare
ku u sollën një sërë vendimesh që
janë në interes të qytetarëve. Sigu-
risht, të gjithë mos-]pajtimet par-
tiake zgjidhen me bisedime”, thotë
Kostadin Kostadinovski, zëdhënës
i LSDM-së. Seanca e Parlamentin
është e caktuar për sot ( e mërkurë
) për parashtrimin e pyetjeve të de-
putetëve drejtuar kryeministrit Zo-
ran Zaev dhe ministrave të kabine-
tit të tij. Një ditë pas kësaj seance,
kryetari i Parlamentit Talat Xhafe-
ri, do të mbaj takim joformal me
përfaqësuesit e mediave ku do t’i
informoj për aktivitet e ardhshme
të Parlamentit. 

Publicitet

SEANCA E SOTME PARLAMENTARE, SI SHKAS

Shans për pajtim LSDM-BDI 
Burime pranë kabinetit
të kryeparlamentarit
Talat Xhaferi, bëjnë të
ditur se pas dështimit
të seancës për marrjen
e mandatit Trajko
Veljanovkit, seanca e
sotme, e caktuar për
pyetje deputetësh, do
t’i ul tensionet midis
deputetëve të LSDM-së
dhe BDI-së dhe e njëjta
do të zhvillohet pa
probleme

Koha

Shkup, 26 shkurt - Shefja e Prokurorisë The-
melore Publike për ndjekjen e krimit të or-
ganizuar dhe korrupsionit në Republikën e
Maqedonisë së Veriut, Vilma Ruskovska,
është e bindur se Gruevski “do të arrijë
drejtësinë”. Në një intervistë për gazetën
“Politika” të Beogradit, Ruskovska thekson
se për Gruevskin nuk është dhënë urdhër-ar-
rest ndërkombëtar sepse kur e ka braktisur
shtetin, ende nuk ka qenë në fuqi udhëzimi
i tij/urdhëresa për vuajtjen e dënimit me
burg.

“Letërnjoftimi i tij nuk ishte marrë sepse
nuk ishte parashikuar në Ligj, ndërsa gjith-
sesi duhet çdo qytetar të ketë dokumenta-
cion për identifikim personal. I ishte marrë
vetëm pasaporta”, tha Ruskovska. Ajo shton

se Gruevski “rregullisht i ka respektuar” të
gjitha masat parandaluese të cilat ia caktoi
gjykata deri në “vetë lëshimin ilegal të shte-
tit”, si dhe për atë që deri tani asnjë institu-
cion shtetëror nuk është nën hetim. Në in-
tervistë potencon se në Prokurorinë me të
cilën udhëheq, udhëhiqet procesi për arra-
tisjen e Gruevskit, i cili ka azil politik në Hun-
gari, dhe thekson se është “shumë indikati-
ve” kjo që Shqipëria nuk i ka dërguar
video-incizime Maqedonisë të cilat, sipas
Ruskovskës mund të jenë ndihmesë e
madhe që të konfirmohet se në cilin vendka-
lim kufitar ka hyrë në Shqipëri dhe, në cilin
vendkalim kufitar e ka braktisur Republikën
e Maqedonisë së Veriut. “Për ne ishte shumë
e rëndësishme të na ishin dorëzuar incizi-

met “sejf siti” nga Tirana në periudhën kri-
tike dhe tërë ajo rreth Ambasadës të Repu-
blikës së Hungarisë. Pse nuk u përgjigjën në
kërkesën tonë për ndihmë juridike
ndërkombëtare, nuk e di”, tha Ruskovska.
Sipas saj, nuk ekziston përgjegjësi e Serbisë
dhe Malit të Zi, kur bëhet fjalë për arratisje
të ish kryeministrit të Maqedonisë Nikolla
Gruevski. Ruskovska e cila sot është për vizitë
në Beograd, ku me homologun serb dhe ru-
mun do të këmbejnë përvoja për krimin e
organizuar në këto vende, në intervistë për
gazetën deklaroi se ekziston “bashkëpunim
i jashtëzakonshëm”, me të gjithë prokurorët
në Serbi.

Në intervistë ajo u ndal në aksionin ter-
rorist të parandaluar të Shtetit Islamik në

Maqedoninë e Veriut dhe rajon, të cilin e
zbatoi prokuroria në bashkëpunim me
SHBA-në. “Bëhet fjalë për njerëz të cilët ishin
pjesëtarë të Shtetit Islamik dhe të cilët kanë
luftuar në Lindjen e Afërt, si dhe për ndjekë-
sit e tyre. Ky ishte aksion parandalues i poli-
cisë. Në këtë moment bëhet analizë foren-
zike e lëndëve të marra në këtë aksion”,
thekson Ruskovska në intervistë për gazetën
serbe “Politika”.

Estonia, shembull
për tregimin 
e suksesshëm
evropian
Shkup, 26 shkurt - “Estonia
është tregim i suksesshëm
evropian, model nga i cili Ma-
qedonia e Veriut merr përvojë,
dhe mbështetja e vazhduesh-
me e së cilës ka rëndësi të
veçantë për integrimet tona
evropiane”, theksoi  zëvendë-
skryetari i Qeverisë për Çështje
Evropiane, Bujar Osmani, në
takim me zëvendësministrin
për Çështje Evropiane të Repu-
blikës së Estonisë, Mati Maa-
sikas, i cili është për vizitë
pune vendin tonë. Zëvendë-
skryeministri Osmani, siç
informoi Sekretariati për Çë-
shtje Evropiane fillimisht i sh-
prehu falënderim bashkëbise-
duesit të tij zëvendësministrit
Maasikas për mbështetjen e
vazhdueshme nga ana e ven-
dit të tij për aspiratat për anë-
tarësim në Union të vendit
tonë, si dhe mirënjohje për atë
që Republika e Estonisë është
vend promotor për procesin e
zgjerimit të BE-së. Osmani e
prezantoi dinamikën e zbati-
mit të reformave të parapara
në Planin 18, në veçanti në fu-
shat kyçe të sundimit të së
drejtës, shërbimeve të sigurisë
dhe inteligjencës, reformave
të administratës publike dhe
luftës kundër krimit të organi-
zuar dhe korrupsionit. “Presim
raport edhe më të mirë për
progresin e vendit që do të re-
flektojë momentumin refor-
mues në vend, së bashku edhe
me një rekomandim që do të
jetë bazë për konfirmimin e
vendimit të Këshillit të BE-së
në qershor, për fillimin e nego-
ciatave me Republikën e Ma-
qedonisë së Veriut”, shtoi
Osmani. Gjatë takimit bashkë-
biseduesit iu referuan edhe
bashkëpunimit bilateral mes
dy vendeve duke u dakorduar
se e njëjta do të vazhdojë
edhe në të ardhmen, duke e
pasur parasysh rëndësinë e kë-
saj ndihme në periudhën kyçe
që kemi përpara.

Bruksel, 26 shkurt - Raundi i ardh-
shëm i bisedimeve në dialogun
“Zhan Mone”, që duhej të mbahet
më 28 shkurt dhe 1 mars në Shkup,
u anulua për shkak të pamundësi-
së që të arrihet kompromis ndër-
partiak, konfirmuan për MIA-n eu-
rodeputetët, të cilët e lehtësojnë
këtë proces. Siç njoftoi korrespon-
dentja e MIA-s nga Brukseli, euro-
deputetët Ivo Vajgëll, Eduard
Kukan dhe Knut Flekenshtajn janë
njoftuar se nuk ka mundësi për
mbajtjen e raundit të paraparë të
ri. “Kuptimi i ‘Zhan Mone’ është
krijimi i atmosferës së bashkëpuni-
mit, marrëveshjes, kërkimit të
kompromisit, nëse kjo nuk është e
mundur, nëse dikush thotë se kjo
për të nuk është e mundur, atëherë

e tërë kjo nuk ka kurrfarë kuptimi”,
deklaroi Ivo Vajgël, pa u pronon-
cuar se cila palë është përgjegjëse
për anulimin e procesit. VMRO-
DPMNE opozitare paradokohe
kumtoi se e suspendon pjesë-
marrjen në procesin për shkak të
vendimit për paraburgim për anë-
tarë të tyre. Megjithatë, nga Parla-
menti Evropian bindin se procesi
nuk ka vdekur.

“Besoj se do të arrijmë marrë-
veshje që të mbahet procesi në një
kohë të shpejtë”, shprehet Vajgël, i
cili shton se rruga deri te kompro-
misi është çdoherë e vështirë, po-
saçërisht në Maqedoni, ku ka
shumë emocione dhe rrëfime të
vjetra. Ai shprehet i sigurt se duhet
kohë që njerëzit të vazhdojnë të
punojnë në dobi të shtetit. Nga ka-

bineti i Eduard Kukanit, po ashtu,
konfirmojnë se nuk do të mbahet
raund i ri, por eurodeputeti së ba-
shku me kolegun e tij Knut Fleken-
shtajn, do të udhëtojnë në Shkup
të premten që të takohen me të
gjitha palët, jashtë formatit “Zhan
Mone”, diçka në të cilën Vajgël nuk
dëshiron të marrë pjesë. Në të
njëjtën kohë, të enjten dhe të
premten, është paraparë që dele-
gacion i Komisionit për punë të ja-
shtme të Parlamenti Evropian, ku
merr pjesë Flekeshtajn, t’i vizitojë
Tiranën dhe Shkupin që ta vlerë-
sojë përparimin në të dy vendet në
prag të vendimit të BE-së për datë
për negociata.

Shtatë eurodeputetët, të
udhëhequr nga Tune Kelam nga
Partia Popullore Evropiane, EPP, do

të takohen me përfaqësues të qe-
verive dhe opozitës së të dy ven-
deve. “Viti 2019 është vit thelbësor,
i cili do të bëjë të qartë ardhmë-
rinë afatgjate të Shqipërisë dhe
Maqedonisë së Veriut. E përshën-
desim përparimin e deritanishëm
dhe urgjentisht u bëjmë thirrje të
gjitha forcave politike që të ba-
shkëpunojnë që t’i implementojnë
reformat e nevojshme pa anulim,
nuk ka kohë për të humbur deri në
mbledhjen e Këshillit në qershor
ku do të merren vendimet për ga-
tishmërinë e vendeve që të fillojnë
negociata”, deklaroi Kelam para vi-
zitës. Në Shqipëri, opozita vendo-
si ta bojkotojë punën e Parlamen-
tit, që mund ta sjellë në rrezik
datën për negociata për vendin.
Eurodeputetët do t’i bëjnë thirrje
të dy palëve që të angazhohen në
dialogun konstruktiv.

“Bojkoti u bë një praktikë
shumë jokonstruktive në Evropën
juglindore”, tha Vajgël për MIA-n,
dhe shtoi se vlerëson se askujt nuk
i sjell dobi, ndërsa është në dëm
të shtetit dhe u bëri thirrje të
gjithëve që “mirë të mendojnë
para se të vendosin për obstruk-
sion të tillë”. “Jodialogu është puna
më e keqe që mund të ndodhë kur
ka probleme të hapura”, shtoi euro-
deputeti slloven.

Shkup, 26 shkurt - Gjorge Inavov e
përfundon mandatin siç e ka fil-

luar: në mënyrë të papërgjegjsh-
me, me punë joekonomike  në
kundërshtim me interesat e qyte-
tarëve dhe shtetit. Në fund të man-
datit të funksionit që padenjësisht
e përfundon, Ivanov sipas vlerësi-
meve të caktuara, do të shpenzojë
të paktën 20.000 euro, para të qy-
tetarëve për promovim personal.
Kështu thuhet në një reagim të

LSDM-së, sipas të cilës, Ivanovi ka
porositur mbi 700 suvenire me
emrin e tij - stilografë, ombrella,
vëthë me margaritarë, sete të
verës, stoli  filigrani, shami dhe
kravata. “Është mirë që Ivanovi ka
edhe pak nga mandati i tij i dytë.
Qytetarët nuk do të lejojnë Ivanov
të ri as Gruevski të ri. Qytetarët do
të zgjedhin president të vërtetë,

president i cili së bashku me de-
mokratët dhe forcat progresive do
ta çojë shtetin drejt anëtarësimit të
plotfuqishëm në NATO dhe inte-
grim në BE. Republika e Maqedo-
nisë së Veriut do të ketë president
për të gjithë qytetarët, e jo një
shërbyes partiak të papërgjegj-
shëm siç ishte Ivanovi”, thuhet në
reagimin e LSDM-së.

RUSKOVSKA PËR GAZETËN “POLITIKA”

Gruevski një ditë do të përgjigjet

Ivanovi 20 mijë euro për kravata e stilografë

ANULOHET RAUNDI I ARDHSHËM I PROCESIT “ZHAN MONE”

Dështon dialogu ndërpartiak 
VMRO-DPMNE
opozitare paradokohe
kumtoi se e suspendon
pjesëmarrjen në
procesin për shkak të
vendimit për paraburgim
për anëtarë të tyre.
Megjithatë, nga
Parlamenti Evropian
bindin se procesi nuk ka
vdekur

Arrestohen tre të rinj, policia u gjeti
marihuanë
Pjesëtarët e Policisë së Tetovës të hënën rreth orës 12 e 30 mi-
nuta, në Tetovë, kanë arrestuar dy persona minoren të moshës
17 vjeçare, nga fshati Tearcë. Gjatë kryerjes së kontrollit ndaj
tyre, policia ka gjetur dhe konfiskuar marihuanë. Dy personat
janë privuar nga liria dhe janë mbajtur në Stacionin policorë
Tetovë për zbardhjen e plotë të rastit. Po ashtu të hënën rreth
orës 18 e 30 minuta, në rrugën “120” në Tetovë është privuar
nga liria 18 vjeçari I.D. nga Tetova tek i cili është gjetur dhe kon-
fiskuar marihuanë. Personi në fjalë, është privuar nga liria
dhe është mbajtur në Stacionin policorë Tetovë, deri në
zbardhjen e rastit.

Digjet kulmi i nj shtëpie në
Shipkovicë
Të hënën rreth orës 14.00, është denoncuar zjarr në shtëpinë
e 66-vjeçarit A.O. nga fshati Shipkovicë e Tetovës. Pasi që flaka
është përhapur gjithandej, është djegur konstrukcioni i kul-
mit të shtëpisë, dyshemeja, dyer, dritare dhe pajisje tjera për
amvisëri. Nuk ka pasur persona të lënduar, kurse me interve-
nim të ekipit të zjarrfikësve të Tetovës, zjarri është lokalizuar.
Nga njësia e zjarrfikësve njoftojnë se në vendngjarje kanë
dalur me 2 makina kundër zjarrit dhe 6 zjarrfikës ku zjarri nga
ekipet e zjarrfikësve tetovar shpejtë është vënë në kontroll dhe
flakët nuk lejohet të përhapen nëpër objekte tjera përreth.
Janë kryer hetimet dhe punohet në përcaktimin e shkakut,
rrethanat si dhe detaje tjera lidhur me zjarrin.

Plagoset me thikë 19 vjeçari 
Nëntëmbëdhjetë vjeçari A.M Nga fshati Debresh i Gostivarit,
ka denoncuar se të hënën mbrëma rreth orës 22 e 30 minuta,
në rrugën “JNA” në Gostivar, ka pasur një zënkë fizike me 17
vjeçarin nga fshati Çegran, i cili me mjet të mprehtë, i ka
shkaktuar disa prerje në pjesën e kokës. Minoreni nga Çegra-
ni është thirrur në Stacionin policor Gostivar, për zbardhjen e
plotë të rastit.

22 vjeçari shantazhon ish të dashurën 
Njëzetë e dyvjeçarja, banore e fshatit Balindoll të Gostivarit,
të hënën rreth orës 12 e 20 minuta, ka denoncuar se ish i da-
shuri i saj B.D. 22 vjeçar nga Gostivari, disa herë i ka kërkuar
para, duke e kërcënuar se, nëse nuk i jep para dhe stoli ari, do
të publikoj fotografitë me përmbajtje komprometuese të saja
nëpër rrjetet sociale, të cilat më herët ajo ia ka dërguar. I de-
noncuari B.D. është privuar nga liria dhe është mbajtur në Sta-
cionin policorë Gostivar, për zbardhjen e plotë të rastit.

Arrestohet 23 vjeçari, 
gjuajti me armë 
Të hënën mbrëma pas mesnate është denoncuar se në fsha-
tin Llërcë të Tetovës, në afërsi të xhamisë 23-vjeçari R.A. nga
ky fshat ka shtënë me armë zjarri. Menjëherë është dërguar
patrullë policore në vendin e ngjarjes, ku janë gjetur tre
gëzhoja plumbash dhe janë kryer hetimet, ndërsa i denon-
cuari R.A. është privuar nga liria. Personi R.A. është mbajtur
në Stacionin policorë Tetovë dhe pas zbardhjes dhe doku-
mentimit të plotë të rastit, kundër tij do të pasojnë edhe padi
adekuate.

Deportohen dy shtetas të Shqipërisë
Të hënën rreth orës 13 e 40 minuta, në Stacionin policorë Te-
tovë, janë sjellur shtetasit e Shqipërisë Ll.Sh. 21 vjeçar dhe
B.H. 34 vjeçar, të cilët paraprakisht kanë qenë të privuar nga li-
ria, në vendkalimin kufitar Jazhincë, për shkak se e kanë tejka-
luar qëndrimin e tyre në Republikën e Maqedonisë së Veriut.
Pas privimit nga liria dhe dokumentimit të rastit, dy personat
janë dorëzuar në Njësitin për krime ndërkufitare, migracion,
të huaj dhe riatdhesim, për procedurë të mëtejme, kështu që
të njëjtit janë deportuar për në shtetin amë. (U.H)

KRONIKË

Shkup, 26 shkurt - Dëshmitari
Xvonko Kostovski në seancën e dje-
shme gjyqësore në Gjykatën Pena-
le për lëndën “Target-Fortesa” të
Prokurorisë Speciale Publike tha se
në vitin 2011, me kërkesë të Goran
Grujevskit, ishin përgatitur katër
sajte në sistemin “Najs” për kontroll
më të mirë dhe grupimin e targete-
ve. “Në vitin 2011, Goran Grujevski
kërkoi që të përgatiten katër sajte
në sistemin ‘Najs’ për kontroll më të
mirë dhe grupimin e targeteve. Saj-
ti i pari ishte quajtur ‘Urdhrat gjyqë-
sore’, i dyti ‘Miniera’ dhe në të ishin
targetet operative të DSK-së, në të
tretin ‘Pollog’ ishin targetet operati-
ve të BSP-së, ndërsa në të katërtin
kishte numra të telefonave të poli-
tikanëve, biznesmenëve, gazetarë-
ve dhe organizatave joqeveritare”,
tha Kostovski.

Targetet operative të DSK-së

dhe BSP-së, siç theksoi Kostovski,
nuk ishin ndjekur me urdhra gjy-
qësorë, por me kërkesa të DSK-së, të
cilat janë evidentuar në librin e
veçantë. “Nëse paraqitej nevoja, do
të kërkohej leje nga gjykata”, shtoi
Kostovski. Ai para gjykatës theksoi
se në tre sajtet e para, qasje kanë
pas admini 1 dhe admini 2, ndërsa
në të katërtin mark 11, të cilin e ka
shfrytëzuar shënuesi Vladimir Ve-
rellov. Dëshmitari Kostovski tha se
ka pasur qasje deri te tre sajtet e
para, ndërsa në të katërtin kishin
Goran Grujevski dhe Sasho Mijal-
lkov, si dhe vetëm një shënues. Ko-
stovski së bashku me Gjorgjo Laza-
revskin, si zbulues nga Drejtoria për
siguri dhe kundërzbulim i nxorën
“bombat” dhe ia dorëzuan ish-drej-
torit të DSK-së, Zoran Verushevski.

“Targeti, bashkëbiseduesi, loka-
cioni dhe elemente të tjera të siste-
mit ishin kërkuar të ndryshohen
gjatë arrestimit të Sonja Verushev-

skës. Këtë e kërkoi nga ne Goran
Grujevski”, tha Kostovski. Në lëndën
“Target- Fortesa” të PSP-së, të aku-
zuar janë ish-shefi i Drejtorisë së
Pestë të MPB-së, Goran Grujevski
Nikolla Boshkovski, ish-ministrja e
Punëve të Brendshme, Gordana
Jankullovska, ish-shefi i DSK-së, Sa-
sho Mijallkov, shefi i kabinetit të
Mijallkovit, Toni Jakimovski, Vlla-
dimir Varelov nga DSK dhe pesë
persona tjera nga Drejtoria. Sipas
aktakuzës, përmes tre sistemeve
për ndjekjen e komunikimeve në
DSK, në periudhën prej 2008 deri
në vitin 2015, ilegalisht janë
ndjekur 4286 numra telefonash për
të cilët nuk është dhënë urdhra gjy-
qësorë. Komunikimi ishte ndjekur
para se të jepeshin dhe pas skadi-
mit të kohëzgjatjes së urdhrave
gjyqësorë të 1541 numrave ose
gjithsej  5827 numrave telefonikë.
Ishin përgjuar mbi 20 mijë qyte-
tarë. (O.Xh)

Shkup, 5 aksidente
për 24 orë
Shkup, 26 shkurt - Gjatë 24 orëve të fundit
në Shkup janë sanksionuar 31 shoferë
për vozitje të shpejtë, dy ishin nën ndiki-
min e alkoolit, 12 para se të marrin të
drejtën për të drejtuar automjetin, si dhe
një fillestar, tregojnë të dhënat nga bule-
tini i SPB Shkup. Gjatë 24 orëve të fundit
në Shkup kanë ndodhur gjithsej pesë ak-
sidente rrugore, nga të cilat në dy, lëndi-
me të lehta trupore kanë marrë dy perso-
na dhe në tre është shkaktuar dëm
material. Policia rrugore ka dhënë 85 dë-
nime për parkim të parregullt, ndërsa
me ndihmën e karrotrecit janë larguar 81
automjete. Nga komunikacioni janë
përjashtuar edhe katër automjete pa
regjistruar. Në dritën e kuqe të semaforit
kanë kaluar tre shoferë, pesë shoferë për
rreshtim të parregullt, një shofer për pa-
rakalim të parregullt, katër shoferë nuk u
kanë dhënë përparësi kalimi automjetit
në zonën e udhëkryqit, dy shoferë nuk
kanë mbajtur pajisje dimërore, 20 për
mos mbajtjen e rripit të sigurimit dhe 28
e kanë shfrytëzuar telefonin celular. Janë
sanksionuar edhe shtatë këmbësorë të
cilët e kanë kaluar rrugën jashtë vijave të
shënuara për këmbësorë. 

Shkup, 26 shkurt - Qeveria e Republikës së Maqedonisë së Veriut
e konstatoi dorëheqjen e drejtorit të burgut hetues të Shutkës,
Gjoko Kotevski, por do ta shqyrtojë pas përfundimit të zgjedhje-
ve presidenciale. “Duke pasur parasysh atë që dorëheqja është
parashtruar në periudhë pasi që janë shpallur zgjedhjet presi-
denciale, e njëjta do të shqyrtohet pas përfundimit të zgjedhje-
ve, sapo të përfundojë ndalesa për shkarkime dhe emërime në
pajtim me Kodin zgjedhor”, thuhet në njoftimin e Qeverisë. Ko-
tevski ditë më parë e parashtroi dorëheqjen në Qeveri pas
ngjarjeve të cilat rezultuan me incidente fizike në burg më
datën 21 të këtij muaji, në të cilat u sulmuan ish-ministrat e pa-
raburgosur, Spire Ristovski dhe Mile Janakieski. “Krahas
përgjegjësisë së ndërmarrë nga aspekti profesional dhe mo-
ral, drejtori përgatiti raport për ngjarjet në burg më 21 shkurt me
ç’rast u konstatuan lëshime dhe shkelje të protokolleve për
punë nga ana e shërbimit për sigurim”, thuhet në njoftimin e
burgut të Shutkës. Si rezultat i lëshimeve, siç është cekur, ishte
mundësuar incidenti i parë verbal dhe fizik, e më vonë nuk ish-
te parandaluar incidenti i dytë verbal dhe fizik, edhe pse kanë
ekzistuar mundësi për parandalim. Krahas dorëheqjes së drej-
torit, në pajtim me rezultatet e konstatuara në raport, janë ngri-
tur procedura disi9plinore për persona të involvuar të cilët i
shkelën protokollet për punë. Raporti i është parashtruar Drej-
torisë për ekzekutim të sanksioneve, Ministrisë së Drejtësisë
dhe Qeverisë së Republikës së Maqedonisë së Veriut për ve-
prim të mëtutjeshëm. 

Konstatohet dorëheqja 
e Kotevskit

////////////////////////////////////////////////////////////////////////////////////////////////////////////

VAZHDON GJYKIMI I LËNDËS “TARGET-FORTESA”

Katër sisteme për
përgjimin e qytetarëve

Në tre sajtet e para, qasje
kanë pas admini 1 dhe
admini 2, ndërsa në të
katërtin mark 11, të cilin e ka
shfrytëzuar shënuesi
Vladimir Verellov. Dëshmi -
tari Kostovski tha se ka pasur
qasje deri te tre sajtet e para,
ndërsa në të katërtin kishin
Goran Grujevski dhe Sasho
Mijallkov, si dhe vetëm një
shënues.

Shkup, 26 shkurt - Mekanizmi i me-
naxhimit të integruar me sigurinë
e brendshme e siguron sinergjinë
e nevojshme mes nismave të ndry-
shme rajonale, duke siguruar qën-
drueshmëri dhe një qasje
gjithpërfshirëse në vendosjen e të
gjitha administratave nacionale
të vendeve shfrytëzuese, por edhe
të gjitha kornizat rajonale dhe in-
strumentet ekzistuese dhe mjetet
e vërtetuara, porositi ministri i
Punëve të Brendshme, Oliver Spa-
sovski në fjalimin hyrës në konfe-
rencën ministrore në kuadër të
Procesit Bërdo. 
Konferenca, që dje dhe sot
mbahet në Shkup, është mbledhja
e tretë e Këshillit drejtues të ni-
smës për menaxhim të integruar
me siguri të brendshme (IICG),
nikoqir i së cilës dhe bashkorga-
nizator, së bashku me kryesinë sl-
lovene me Procesin Bërdo, është
pikërisht MPB-ja e Republikës së

Maqedonisë së Veriut. “Gëzon fak-
ti që në rajon është vendosur ni-
smë për menaxhim të integruar
me sigurinë e brendshme, e cila i
bashkon nën një kapitull nismat
për ndihmë të jashtme, i kyç edhe
nismat rajonale dhe organizatat
në zbatimin dhe realizimin e kësaj
ndihme dhe i vendosi bazat e
koordinimit të vërtetë të sigurisë
së brendshme në këtë rajon.
Mekanizmi i menaxhimit të inte-
gruar me sigurinë e brendshme e
siguron sinergjinë e nevojshme
mes nismave të ndryshme rajona-
le, duke siguruar qëndrueshmëri
dhe një qasje gjithpërfshirëse në
vendosjen e të gjitha administra-
tave nacionale të vendeve shfrytë-
zuese, por edhe të gjitha korniza-
ve rajonale dhe instrumenteve
ekzistuese dhe mjeteve të vërte-
tuara”, tha Spasovski. Ajo që mbe-
tet, duke pasur parasysh mënyrën
e këtillë të menaxhimit me sigu-

rinë e brendshme, sipas Spasov-
skit është shfrytëzim më efektiv i
ndihmës së jashtme të vendeve-
anëtare të BE-së, rajon të cilin
shumë vende të Ballkanit Perëndi-
mor e shfrytëzojnë jomjaftue-
shëm, por edhe vendosjen e fuqi-
shme të pronësisë rajonale.

Ministri Spasovski në fjalimin
e tij u përqendrua edhe në Marrë-
veshjen e Prespës, duke theksuar
se përfundimisht është zgjidhur
kontesti me Greqinë, ndërsa me
Marrëveshjen dhe me ratifikimin
e tij në dy vendet është problem i
mbyllur, që ka ekzistuar më
shumë se 25 vite dhe tani është
transformuar në miqësi stabile. 

Spasovski shkurt u përqen-
drua në sërë aktivitetesh të derita-
nishme reformuese në kuadër të
Ministrisë së Punëve të Brendsh-
me, ndërsa të cilat kanë për qëllim
vendosjen dhe përforcimin e
standardeve profesionale, sundi-

min e drejtësisë dhe funksioni-
min e shtetit juridik. Fjalim para
të pranishmëve kishte edhe mi-
nistri slloven i Punëve të Brend-
shme, Boshtjan Pokllukar, ndërsa
është parashikuar që në disa se-
sionet punuese të bëhet analizë
gjithpërfshirëse e gjendjeve ak-
tuale dhe perspektivat e Nismës
për menaxhim të integruar me si-
gurinë e brendshme (IICG), si dhe
për pozicionimin e tij organizativ

dhe strategjik. Me këtë rast, me
rëndësi të veçantë është që në
mbledhjen ministrore do të pro-
movohen detyrat e reja projek-
tuese të IISG në pjesën në pjesën
e funksionimit të të ashtuquajtu-
rit Grupi për mbështetje të IISG si
trup koordinativ për implemen-
timin e nismës, respektivisht përf-
shirjen e përfaqësuesve të vende-
ve të Ballkanit Perëndimor në
punën e këtij grupi. (O.Xh)

Shkup, 26 shkurt - Vdekja e papritur
e presidentit Boris Trajkovski para 15
viteve na mori një burrështetas të
madh, bashkëshort të dashur, baba,
vëlla dhe mik, bashkëqytetar, i cili
me energjinë e shkëlqyer, këmbën-
gulje, urtësi dhe durim, e kryente
funksionin më të lartë në vend, tha
kryeministri Zoran Zaev në fjalimin
e Mëngjesit të parë lutës “Lidershi-
pi i bazuar në vlera”, që u mbajt dje
në bashkëpunim me Fondacionin
ndërkombëtar të Boris Trajkovskit,
me rastin e 15-vjetorit të vdekjes
tragjike të Trajkovskit.

Bota, theksoi Zaevi, përballet
me faktin se në atë moment të
pikëlluar u ndërpre jeta e burrështe-
tasit Trajkovski, derisa ishte në rritje,
me pjekuri inspirative politike dhe
kontinuitet politik që lanë gjurmë
të thellë dhe të pashlyeshme në hi-
storinë e shtetit tonë modern të pa-
varur. Sipas Zaevit, Trajkovski i
takonte gjeneratës së politikanëve
të rinj dhe bashkëkohor evropianë,
i cili në fokusin e vëmendjes së tij
dhe përkushtimin i kishte demokra-
tizimin e mëtutjeshëm të shoqërisë,
respektimin e të drejtave të njeriut,
përforcimin e shoqërisë civile, zh-

villimin e ekonomisë tregtare, sun-
dimin e drejtësisë dhe luftën
kundër korrupsionit dhe krimit.

Nga kjo perspektivë, plotësoi
kryeministri, nuk mund të harrohet
as insistimi me të cilën luftonte për
ruajtjen e dinjitetit të institucionit
President i shtetit, madje edhe kur
atëherë i merrte goditjet më të for-
ta. “Nuk duhet të harrohet përcakti-
mi i tij i fuqishëm dhe bindja e tij se
zyra e presidentit të shtetit është
jashtë interesave partiake. Prioritet
i vetëm dhe i lartë në kryerjen e
funksionit të tij presidencial ishin
interesat e qytetarëve dhe prosperi-
teti i vendit tonë. Reagimet, deklara-
tat dhe lavdëratat për politikat e tij
që vinin nga mbarë bota, ishin më
të sinqertat  dhe plotësisht të ndry-
shme nga të zakonshmet, stereoti-
pe të korrektësisë politike dhe mirë-

sisë. Përkundrazi, mahnitje për
përgjigjet e tij politike për çështjet
më të ndërlikuara përmes të cilave
kaloi vendi ynë flasin maksimalisht
në mënyrë ilustrative për punën e
personalitetit Boris Trajkovski”,
theksoi Zaev.

Duke përkujtuar se burrështeta-
sit udhëheqës botërorë dhe poli-
tikanë për Trajkovskin i kanë për-
dorur fjalët dhe mirënjohjet
“paqeruajtës të Ballkanit”, “politikan
i urtë”, “njeri me vizione demokra-
tike”, “njeri për paqe dhe dialog”, “li-
der dhe mik i respektuar”, Zaev tha
se ata i përmbajnë përfitimet nga
trashëgimia politike që e ka lënë në
karrierën e tij shtetërore. Ai përkuj-
toi edhe në një pjesë të fjalimit të
Trajkovskit në të cilin vlerëson se
vendosja e nënshkrimit në Marrë-
veshjen e Ohrit në vitin 2001 në

thelb është nënshkrim i projektit
Maqedonia në shekullin 21, i cili në
bazë ka dy shtylla - decentralizim
të cilin duhet ta sjellë demokracia
më afër qytetarëve dhe përfaqësi-
mit të drejtë të pjesëtarëve të të
gjitha bashkësive etnike në të gjitha
strukturat shtetërore. “Kështu fliste
Trajkovski. Në ato dy shtylla është
ngritur e ardhmja e vendit tonë”, vë-
rejti Zaevi.

Për presidentin Boris Trajkovski,
siç nënvizoi, interes strategjik i Re-
publikës së Maqedonisë së Veriut –
integrimi i saj në Bashkimin Evro-
pian dhe NATO ishte vizion për rea-
lizim në të cilin ai tërësisht u përku-
shtua. Ndryshe, në fatkeqësinë
ajrore që ndodhi më 26 shkurt të
vitit 2004, humbi jetën presidenti i
Republikës së Maqedonisë, Boris
Trajkovski dhe delegacioni tetë-

anëtarësh i Maqedonisë, i cili ka
udhëtuar për në konferencë
ndërkombëtare në Mostar. Për
fatkeqësinë e cila ndodhi në atarin
e fshatit Huskoviq, në afërsi të Mo-
starit, për shkaqet e rënies së “kinge-
rit”, për atë nëse ka qenë aksident
ajror apo ka qenë “terrorizëm”, prej
atëherë e deri më tani janë kryer dy
hetime dhe janë publikuar dy ra-
porte, të dy komisioneve me të cilët
kryesuan Sallko Begiq dhe Omer
Kuliq, e në të cilët morën pjesë edhe
ekspertë nga Maqedonia. Në të dy
raportet, të cilët dallojnë nga njëri-
tjetri, megjithatë, si shkak për rë-
nien e “kingerit” theksohen  gabi-
met e pilotit dhe mangësi të tjera
indirekte të sistemit.

Me kërkesë të Maqedonisë, me
mbështetje nga eurodeputeti An-
dreas Gros, pas grumbullimit të dë-
shmive shtesë nga ana e MPB-së së
Maqedonisë është hapur hetim i ri
në janar të vitit 2013, të cilin e ka
udhëhequr Kuliq. Në raportin e
parë si shkak kryesor për rrëzimin e
“kingerit” janë theksuar “gabime
proceduriale në periudhën e ateri-
mit, për nga lartësia dhe nga vendi,
në aeroportin në Mostar, në flutu-
rim të kontrolluar”. Shtatë procedu-
ra gjatë fluturimit nga ana e pilotë-
ve dhe pesë gabime sistematike të
institucioneve kompetente në Ma-
qedoni dhe në BeH janë shkaqet për
rrëzimin e “kingerit”, citohet në ra-
portin e ri që e prezantoi Kuliq.

KONFERENCË MINISTRORE E PROCESIT BËRDO

Miqësia me fqinjët rrit sigurinë e brendshme
||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||

15 VJET NGA VDEKJA TRAGJIKE E BORIS TRAJKOVSKIT

Prioritet i Trajkovskit ishin
qytetarët dhe interesat e shtetit

Trajkovski i takonte
gjeneratës së
politikanëve të rinj dhe
bashkëkohor
evropianë, i cili në
fokusin e vëmendjes së
tij dhe përkushtimin i
kishte demokratizimin
e mëtutjeshëm të
shoqërisë, respektimin
e të drejtave të njeriut,
përforcimin e shoqërisë
civile..., tha Zaevi

Shkup, 26 shkurt - Institucioni arsi-
mor dhe shkencor-hulumtues Uni-
versiteti London Metropoliten nga
Britania e Madhe në qershor të kë-
tij viti do t’i fillojë regjistrimet në
institucionin e autorizuar të part-
neritetit Shkup Metropoliten. Viti i
parë akademik fillon në shtator,
ndërsa studentët për herë të parë
do të kenë mundësi të marrin di-
plomë nga një institucion i këtillë
arsimor, duke ndjekur mësim në
Shkup. Delegacioni i Maqedonisë i
përbërë nga përfaqësues të Qeve-
risë, ministri i Shoqërisë Informa-

tike dhe Administratës Damjan
Mançevski, ambasadorja e Maqe-
donisë së Veriut në Mbretërinë e
Bashkuar Aleksandra Miovska dhe
përfaqësues të akademisë shken-
core nga Shkupi Metropoliten,
Ranko Cvetkoviq kryetari i Bordit të
drejtorëve dhe dekani prof. dr. Lu-

bisha Petrushevski janë për vizitë
në Universitetin në Londër, në sua-
za të të cilës janë diskutuar pro-
gramet studimore për fillimin me
studimet e “London Met” në
Shkup.

“Të gjithë jemi dakord se
krahas universiteteve të tjera, me

rëndësi të veçantë janë studimet
për shkenca informatike, duke
vënë theks në fillimin e programe-
ve për sigurinë kibernetike ‘Lon-
don Met’ është i njohur për pro-
gramet dhe qendrat hulumtuese
nga fusha e sigurisë kibernetike në
suaza botërore dhe kjo paraqet risi

shumë të rëndësishme për siste-
min arsimor të Maqedonisë,” thek-
soi Ranko Cvetkoviq, kryetar i Bor-
dit të drejtorëve të këtij
Universiteti në Shkup. Krahas stu-
dimeve për shkenca informatike,
studentët do të mund të ndjekin
studimet nga fusha e shkencave
ekonomike dhe të financave, me-
naxhment në turizëm dhe hotele-
ri.

London Metropoliten është
universitet shtetëror udhëheqës
britanik me një histori dhe traditë
më shumë se një shekull. Për mo-
mentin ka rreth 14.000 studentë
të cilët studiojnë në tre kampuse
në Londër dhe shumë institucione
partnere jashtë Anglisë. është i
njohur fakti se 95 për qind e stu-
dentëve të diplomuar në afat prej
gjashtë muajve gjejnë punë apo
vazhdojnë me studimet. (Q.A)

Fisnik PASHOLLI 

Shkup, 26 shkurt - Ekonomitë fa-
miljare bujqësore paraqesin mo-
delin më të qëndrueshëm të zhvil-
limit të vendbanimeve rurale.
Mirëpo, me kalimin e kohës sa vjen
e më shumë bujq mbesin pa tra-
shëgimtarë , ndërsa ulet me të
madhe edhe numri i familjeve që
merren me bujqësi. Kjo ndër të tje-
rash u theksua në forumin “Eko-
nomia familjare - Model i qëndrue-
shëm për zhvillimin
vendbanimeve rurale”, që u mbajt
në kuadër të Konventës
ndërkombëtare për Evropën në
Maqedoni me mbështetje të au-
toritete sllovake. Për përfaqësue-
sit e bujqve në vend, një sfidë e vër-
tetë për prodhimtarinë bujqësore
dhe fermerët në Maqedoni, para-
qet ballafaqimi me konkurrencën
e madhe në tregun e përbashkët
evropian, ku një nga zgjidhjet e
problemit është edhe fuqizimi dhe
mbështetja më e madhe për eko-
nomitë familjare bujqësore, si mo-
del ku të gjithë marrin pjesë në
prodhimtari nga më i vogli e deri te
i më i moshuari. 

“Si fermerë, duhet të vazh-
dojmë traditën e gjeneratave para
nesh, dhe të vazhdojmë aty ku e

kanë lënë ata. Në këtë drejtim ne-
vojitet që edhe pas hyrjes si shtet
në Bashkimin Evropian, të ruajmë
prodhimtarinë vendore dhe
prodhimet vendore, si dhe ti moti-
vojmë të rinjtë që të vazhdojnë tra-
ditën”, thotë Vaska Mojsovska,
kryetare e Federatës së Fermerëve
të Maqedonisë. Sipas saj, ekono-
mive bujqësore familjare në Ma-
qedoni ju duhet shkollim më i
mirë, ndihmë për plasmanin e
prodhimeve të tyre, si dhe masa
stimuluese për të rinjtë që do të
regjistrohen në Fakultetin e Buj-
qësisë. Bujqësia nuk kërkon vetëm
një punë të mundimshme, por
edhe shfrytëzim më të madh të
shkencës dhe njohurive të ndrysh-
me, ndërsa nevojitet që edhe më
shumë të motivohen të rinjtë të
mbesin në fshat dhe të ruajnë tra-
ditën për çka masa si ajo për mbë-

shtetjen e fermerëve të rinj me 20
mijë euro, është e dobishme, por
duhet të zgjerohen edhe me masa
të tjera, shton më tej Mojsovska.

Në ndërkohë, sipas profesorit
universitar Vasko Haxhievski, ven-
det e vogla si Republika e Maqe-
donisë së Veriut gjenden nën një
presion të madh nga korporatat
rajonale për prodhim dhe tregti
me ushqim, e që kanë të vetmin
qëllim - profitin, ndërsa mënyra e
realizimit të fitimit të tyre, në të
shumtën e rasteve bie ndesh dhe
nuk korrespondon me planet zh-
villimore për vendbanimet rurale,
por përkundrazi vepron në
kundërshtim me zbatimin e tyre.
“Në të ardhmen na nevojitet një
definim më i qartë i kategorisë dhe
statusit të ekonomive bujqësore
familjare me çka do të mundë-
sohet edhe përkrahja e tyre më e

madhe nga ana e shtetit. Çdo shtet
i dallon ato në mënyra ekonomike
dhe sociale, si posedimi i tokës,
punësimi etj, por ndoshta tek
mund të dallohen përmes rëndësi-
së dhe kontributit që kanë në zhvil-
limin ekonomik dhe atë rural të
shtetit”, thotë Haxhievski. 

Haxhievski shprehet se për
vendin është me rëndësi që eko-
nomitë e vërteta bujqësore të
mbështeten nga ana e shtetit me
subvencione dhe stimulime të tje-
ra, për shkak se ato janë shtylla zh-
villimit rural dhe bartës të përfiti-
meve shoqërore sociale dhe
ekonomike. Njëherazi, dallimi i
tyre si kategori e veçantë është i
domosdoshëm për krijimin e poli-
tikave konkrete shtetërore për të
ndihmuar të njëjtat. Ministria e
Bujqësisë me masa të ndryshme
mbështet zhvillimin rural dhe eko-

nomitë bujqësore familjare .“Si qe-
veri jemi maksimalisht të an-
gazhuar që të përkrahim zhvilli-
min rural. Në këtë drejtim është
rritur për dy milion euro totali I
subvencioneve që do të fitojnë 13
mijë fermerë të vegjël që punojnë
ndërmjet 0.2 hektarë dhe një hek-
tar tokë. Njëherazi janë rritur në
20 mijë euro edhe mbështetja për
fermerët e rinj si dhe janë dyfi-
shuar mjetet për panairet jashtë
shtetit etj ”, thotë ministri i Bujqë-
sisë, Ljupço Nikollovski. 

Ndryshe, të dhënat zyrtare sta-
tistikore tregojnë se 12 për qind e
Prodhimit të Brendshëm Bruto
apo afër 1.2 miliardë euro ka të
bëjë me bujqësinë, 180 mijë fa-
milje e gjejnë ekzistencën e tyre
nga kjo veprimtari ekonomike,
ndërsa 45 për qind e popullatës je-
tojnë në vendbanimet rurale. 

EDHE NJË UNIVERSITET NË MAQEDONINË E VERIUT

“London Met” fillon me punë në Shkup
Viti i parë akademik
fillon në shtator,
ndërsa studentët për
herë të parë do të
kenë mundësi të
marrin diplomë nga
një institucion i këtillë
arsimor, duke ndjekur
mësim në Shkup

FORUM PËR EKONOMITË BUJQËSORE FAMILJARE 

Ti kthehemi traditës 
Duhet që, edhe pas
hyrjes si shtet në
Bashkimin Evropian,
të ruajmë
prodhimtarinë
vendore dhe të
motivojmë të rinjtë të
vazhdojnë traditën,
thotë Vaska
Mojsovska kryetare e
Federatës së
Fermerëve të
Maqedonisë

///////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

Koha



8 AKTUALE
Koha, e mërkurë, 27 shkurt 2019 

Omer XHAFERI

Shkup, 26 shkurt - Jo rrallë shkollat
fillore dhe çerdhet në Komunën e
Çairit janë shënjestër e plaçkitjeve
dhe grupeve të ndryshme të hajna-
ve. Rasti i fundit është regjistruar
në Shkollën Fillore “Liria”. Drejtori i
kësaj shkolle, Talat Sadiku për ga-
zetën KOHA, shprehet se periudhën
e kaluar ka pasur dy tentime-
vjedhje. Megjithatë, siç njoftoi ai,
fatmirësisht hajnat nuk kanë arritur

të vjedhin asgjë.
“Përveç dëmeve të vogla mate-

riale, siç është thyerja e disa dyerve
të kabineteve, hajnat nuk kanë arri-
tur të bëjnë dicka më tepër. Për ra-
stin në fjalë ësthë njoftuar edhe po-
licia. Në vendngjarje ato kanë kryer
hetime dhe kanë mbledhur prova.
Po ashtu edhe autoritet e Komunës
së Çairit janë të njoftuar për këtë
rast. Shkolla përpos sigurimit ditor,

sigurim të natës nuk ka. Jemi në bi-
sedime me autoritet komunale që
të vendoset një alarm”, shprehet
drejtori Sadiku. Kjo nuk është hera
e parë që kjo shkollë fillore e cila
gjendet në lagjen e Gazi Babës të
jetë cak i vjedhjeve. Mirëpo, hajnat
në të shumtën e rasteve kanë ka-
luar pa u zbuluar. Sipas statistikave
të MPB-së, bastisja e shkollave nga
hajnat zakonisht ndodhë në kërkim

të pajisjeve elektronike dhe
kompjutorëve. Kështu ndodhi edhe
vite me parë kur në Shkollën Fillore
“Ismail Qemali” në Fushë Tophanë u
vodhën 65 lap top për fëmijë, katër
televizorë dhe një sërë pajisjesh
elektronike.

Në raportet e tyre dhe ankesat
që drejtorët e shkollave, (kryesisht
të atyre fillore) i prezantojnë thuhet
se këto institucione edukativo-arsi-
more zakonisht vidhen në orët e
vona të natës, ose gjatë fundjavës
kur nxënësit janë në pushime.
Zëdhënësi i Komunës së Çairit, Ku-
shtrim Alla, thotë se edhe drejtue-
sit e kësaj komune janë të njoftuar
me problematikën në fjalë dhe janë
duke u ndërmarrë masa që të rritet
niveli i sigurimit në Shkollës fillore
“Liria”, përfshi edhe shkolla tjera fil-
lore që janë nën kompetencat të ko-
munës.

“Përpos kërkesës për shtimin e
patrullave policore përreth shkol-

lave, komuna në bashkëpunim me
drejtorin e Shkollës ‘Liria’ po e shqyr-
ton mundësinë për angazhimin e
një kompanie të sigurimit e cila do
ta monitorojë shkollën edhe gjatë
orëve të natës, kur edhe u regji-
struan dy tentim vjedhjet e fundit.
Kjo masë pritet të së shpejti të vihet
në zbatim”, thotë Alla. Krahas pa-
trullave policore dhe atyre të siguri-
mit, autoritet e Komunës së Çairit,
me qëllim mbrojtjen e shkollave
nga rastet e tillë mendojnë të ven-
dosin edhe kamera sigurimi.

Ndryshe, edhe pse nga policia e
Shkupit kërkuam përgjigje për
ngjarjet e fundit dhe rastet e tjera
në përgjithësi nuk arritëm të mar-
rim prononcim. Sidoqoftë,
përkundër faktit se qëndrim i MPB-
së është se shkalla e kriminaliteti
në Shkup e rrethinë nga pësuar rë-
nie, ankesat dhe vërejtjet qytetarë-
ve për vjedhje të gjësendeve të
ndryshme nuk ndalen.

Shkup, 26 shkurt - Sistemi arsimor
në Maqedoninë Veriore, ka shumë
hallka jofunksionale, siç është ek-
sperimentimi me shumë pilot-
projekte, kushtet e vështira në pje-
sën më të madhe të shkollave dhe
veçanërisht zhvendosja e sistemit
të vlerave që kanë të bëjnë me
nxënien e dijes, thonë punëtorët e
arsimit. Këto reagime vijnë pasi
publikimit të projekt-raportit të
përgatitur nga ekipi ekspert i
OECD-së (Organizata për Bashkë-
punim Ekonomik dhe Zhvillim), e
cila vitin e kaluar ka bërë një ana-
lizë rreth gjendjes në arsimin fillor
dhe të mesëm në Maqedoninë Ve-
riore, sipas të cilit, në pah ka dalur
se nxënësit e vendit stagnojnë në
arritjet e testimeve ndërkombë-
tare, ndërsa mbi gjysma e tyre nuk
i zhvillojnë kompetencat themelo-
re, të cilat u nevojiten për sukses
pas përfundimit të arsimit. Më

shumë se 50 për qind e nxënësve
në PISA testimet gjatë vitit 2015,
nuk kanë treguar kompetenca
themelore në matematikë, shken-
ca natyrore dhe lexim. Organiza-
tat joqeveritare që në fokus kanë
të drejtat e të rinjve, thonë se kjo
duhet të paraqet kambanë alarmi
për autoritetet qeveritare, veçanë-
risht për faktin se një pjesë e
madhe e të rinjve edhe pasi mba-
rojnë shkollën e mesme kanë pro-
bleme serioze në formulimin e
gjërave elementare në të shkruar
dhe kjo i bën jokonkurrues në tre-
gun e punës. Dimitar Nizamovski
nga organizata joqeveritare Foru-
mi Rinor për Arsim, thotë se per-
ceptimi i krijuar tek të rinjtë se
partitë politike janë ata që hapin
portat e punësimit dhe ata që ven-
dosin për perspektivat, është pro-

blem kryesor, sipas tij, prej ku fil-
lon kalbja e, siç shprehet, shtylla-
ve që mbajnë në këmbë sistemin
arsimor. “Pjesa më e madhe e të
rinjve arsimimin formal e shohin
si rrugë që duhet kaluar, jo dhe aq
sa për të fituar dije, por me një qël-
lim të vetëm që në fund të pajisen
me një diplomë e cila do t`ua hap
dyert përmes ndihmës së poli-
tikës, për tu sistemuar në një vend
pune të rehatshëm në institucio-
net e shtetit. Shumë pak i kush-
tohet vëmendje procesit edukati-
vo-pedagogjik, krijimit të
shprehive të punës, dhe shumë
elemente të tjera përcjellëse që
mundësojnë një individ të jetë i
suksesshëm në jetë”, thotë Niza-
moski. 

Ndërkaq, Naser Miftari, i kyçur
në projektin "Shkolla dhe të më-

suarit në shekullin 21" që përfshin
shumë shkolla të vendit, thotë se
duhet të ndryshojë e tërë forma e
mësimdhënies. Ai thotë se proce-
si I mësimdhënies që nga grup-
moshat më të hershme duhet rea-
lizuar me shumë ndërgjegje dhe
përgjegjësi të lartë mendore, dhe
evolutive, në përputhje me ne-
vojat dhe kërkesave të tregut
“Duhet shmangur fokusi në përfi-
timin e njohurive fiktive, bazuar
në teste dhe numra ku prioritet
është nota, mësimdhënia duhet
orientuar kah arritja e shkathtësi-
ve të caktuara të cilat mund të
zbatohen në vepra. Çdo më-
simdhënës në këtë kohë nuk
duhet ta quaj veten se ai është i
vetmi burim i informacionit. Më-
simdhënësi fillimisht duhet të
kërkojë të mësojë se çka dinë

nxënësit. Duhet të motivojë
nxënësit të thonë atë që ata kanë
si njohuri dhe pastaj me leksionet
përmbajtjesore nga mësimdhënë-
si të shkohet drejt qëllimeve sipas
plan-programit të paraparë”, thotë
Naser Miftari.

Për të tejkaluar këtë problem,
Dikasteri i Arsimit në Maqedoninë
Veriore është zotuar se në Ligjin e
ri për arsim fillor dhe atë të me-
sëm do të inkorporohen të gjitha
sugjerimet që dalin nga analizat e
organizatave ndërkombëtare, por
dhe sugjerimet e mësimdhënësve,
siç janë reforma gjatë vlerësimit,
revidimi i maturës shtetërore si
dhe zhvillimi i një sistemi profe-
sional për trajnimin e më-
simdhënësve", shprehet Miftari.

Por, Iljo Trajkoski, ligjërues në
Departamentin e Psikologjisë në
kuadër të Universitetit të Shkupit,
thotë se problem i cilësisë së ulët
në arsim burimin e ka tek mosre-
spektimi i dijes si vlerë dhe sipas
tij, nga kjo pikë duhet filluar. "Dija
më nuk është e rëndësishme, nuk
janë të rëndësishme shkathtësitë
që përvetësohen gjatë arsimimit.
Më e rëndësishme është bërë se si
të arrihet tek paratë dhe influen-
ca", thotë Trajkovski. Nga Organi-
zata për Bashkëpunim Ekonomik
dhe Zhvillim, kanë theksuar se me
rëndësi të veçantë është që të gjitha
dispozitat ligjore si dhe të gjitha
planet e mira në letër duhet të
gjejnë zbatim në praktikë. (REL)

NË SHËNJESTRËN E PLAÇKITËSVE

Hajnat nuk i kursejnë as shkollat
Përpos kërkesës për
shtimin e patrullave
policore përreth
shkollave, Komuna e
Çairit në bashkëpunim
me drejtorin e Shkollës
‘Liria’ po e shqyrton
mundësinë për
angazhimin e një
kompanie të sigurimit e
cila do ta monitorojë
shkollën edhe gjatë
orëve të natës

ARSIMI NË MAQEDONINË VERIORE

Reformat që mungojnë
Organizatat
joqeveritare që në
fokus kanë të drejtat e
të rinjve, thonë se kjo
duhet të paraqet
kambanë alarmi për
autoritetet qeveritare,
veçanërisht për faktin
se një pjesë e madhe e
të rinjve edhe pasi
mbarojnë shkollën e
mesme kanë probleme
serioze në formulimin e
gjërave elementare në
të shkruar dhe kjo i bën
jokonkurrues në tregun
e punës

Koha

///////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////



9AKTUALE
Koha, e mërkurë, 27 shkurt 2019 

Shkup, 26 shkurt - Shfaqja e epi-
demisë së fruthit në vend, ka sh-
qetësuar autoritetet shëndetëso-
re.  Ministria e Shëndetësisë dhe
UNICEF në Maqedoni po gjejnë
rrugëdalje, për të dal nga ngërçi i
krijuar dhe kundërshtojnë fusha-
tat kundër vaksinave, që në in-
stancë të fundit dëmtojnë shën-
detin e qytetarëve. Ata thonë se
rezultatet e kësaj  fushate, zbehin
qëllimin e vaksinimit, dhe kjo ka
shkaktuar epideminë  e fruthit.
Prandaj ata apelojnë deri te
prindërit që fëmijët të vaksi-
nohen, ndërkohë që Ministria e
Shëndetësisë po ndërmerr masa
për vetëdijesimin e qytetarëve.

“Shëndeti i qytetarëve, dhe sido-
mos i fëmijëve, është prioritet i
Ministrisë së Shëndetësisë dhe
vaksinimi i rregullt krijon imuni-
tet kolektiv. Për shumë vite nuk
është respektuar nevoja për dër-
gimin e kartonëve për vaksinim
të fëmijëve në kopshte dhe në
shkolla dhe kjo ka nxitur nevojën
e ndryshime ligjore dhe aktuali-
sht kemi komunikim të vazhdue-
shëm me përfaqësues të Ministri-
së së Arsimit dhe Shkencës dhe
Ministrisë së Punës dhe Politikës
Sociale. Mos vaksinimi shkakton
rreziqe serioze të një epidemie, e
që mund të parandalohet me vak-
sinim”, thanë nga Ministria e

Shëndetësisë, për gazetën KOHA. 
Për t'u marrë me problemin e

fushatave kundër vaksinave, për-
skaj shpalljes së epidemisë së
fruthit,  Ministria e Shëndetësisë
ka sensibilizuar opinionin publik
në rritjen e ndërgjegjësimit  qyte-
tar për të refuzuar qasjen e ga-
bueshme ndaj vaksinimit.

“Vaksinat në Maqedoni janë
me cilësi të lartë dhe nga të gjitha
institucionet kompetente në
vend, cilësia e vaksinave është e
garantuar plotësisht. Vaksinat, të
cilat përdoren aktualisht  përm-
bushin të gjitha standardet e
kërkuara dhe janë nga prodhue-
sit e njohur nga vendet e BE-së

(Franca, Belgjika, Bullgaria). Ato
janë të miratuara nga Organizata
Botërore e Shëndetësisë”, thonë
nga Ministria e Shëndetësisë.  Si-
pas kësaj ministrie vaksinat  janë

kontrolluar  nga institucionet re-
levante në vend ndërsa Agjencia
për barna, pas analizave të gjera
ka lëshuar miratimin për qarkul-
lim të vaksinave. (D.K)

Konsultime 
për Ligjin e
administratës
Shkup, 26 shkurt - Konsultime për
ndryshimet e ligjeve për të punë-
suar në sektorin publik dhe për në-
punësit administrativë në institu-
cionet e përfshira me këto ligje ka
filluar dje në punëtori Ministria e
Shoqërisë Informatike dhe Admini-
stratës. Siç informoi sekretari sh-
tetëror, Jahi Jahija, në punëtorinë
institucionet e përfshira me Ligjin
për të punësuarit në sektorin publik
ka pasur mundësi t’i prezantojnë
qëndrimet dhe propozimet lidhur
me çështjet të cilat gjatë periudhës
së kaluar gjatë zbatimit kanë
shkaktuar pikëpamje dhe interpre-
time të ndryshme.
“Këto janë çështje  për përfshirjen e
institucioneve të sektorit publik,
klasifikimi i punësuarve, të drejtat
dhe detyrat e tyre, Katalogun e ven-
deve të punës, aktet  për organizim
të brendshëm dhe sistematizim të
vendeve të punës, Regjistrin e të
punësuarve, hartimin e planeve
vjetore për punësim, llojet e punë-
simeve si dhe mobilitetin në sekto-
rin publik”, bëri të ditur MSHIA-ja.
Prej atje presin në punëtori të de-
batohet për të gjitha çështjet e ha-
pura që i prekin institucionet e
përfshira me Ligjin për të punësua-
rit në sektorin publik dhe të konklu-
zioneve  të dalin rekomandimet për
ndryshime të të dyja ligjeve. Kjo
është punëtoria e dytë i këtij lloji,
në organizim të MSHIA-së. Në bazë
të diskutimeve paraprake janë
identifikuar problemet kyçe dhe
janë propozuar zgjidhje për tejkali-
min e tyre.
Nga Ministria e Shoqërisë Informa-
tike dhe Administratës potencojnë
se në periudhën që pason mbesin
të hapur për të gjitha propozimet e
drejtuara ndaj avancimit të rregul-
lativës që do të mundësojë zhvillim
të mëtejshëm të shërbimit publik
dhe menaxhimit me resurset njerë-
zore në sektorin publik. Punëtoria
mbahet me mbështetjen e Misionit
të OSBE-së në Shkup.

Urim HASIPI

Berlin, 26 shkurt - Mjekët shqiptarë që tashmë
punojnë dhe veprojnë nëpër spitalet anem-
banë Gjermanisë, së fundi kanë themeluar
Shoqatën e Mjekëve Shqiptarë në Gjermani.
Sipas nënkryetarit të kësaj shoqate, Ardian
Mustafai, ideja ka qenë që të gjithë mjekët të
grumbullohen në një shoqatë për patur një
koordinim më të mirë. 

“Duke patur parasysh fluksin e madh të
mjekëve shqiptarë viteve të fundit në Gjerma-
ni, si dhe largësinë mes njëri-tjetrit, duhej një
organizim më i mirëfilltë ku të gjithë do jemi
të bashkuar në një qellim e ide, pra në një Sho-
qatë të Mjekëve Shqiptarë dhe domosdo-
shmërinë të jemi më afër njëri-tjetrit në aspek-
tin e bashkëpunimit. Me një përkushtim dhe
vetëmohim dhe pas bisedave të shumta dhe
konsultimeve mes kolegëve, e ndërmorëm ha-
pin e parë të zyrtarizojmë themelimin e sho-
qatës në Berlin”, thotë Mustafai. Qëllimi i Sho-
qatës është për arsye humane në përgjithësi,
por edhe për të ndihmuar edhe mjekët e rinj

që vijnë nga Maqedonia, Shqipëria dhe Koso-
va. “Si qëllim parësor është integrimi i mjekë-
ve të rinj shqiptarë, të cilët kanë marrë rrugën
për në Gjermani për qëllime shkollimi, pra së
paku të sigurojmë përkrahje morale për ata
nëpërmjet dhënies së informacioneve. Qëllim
tjetër është edhe përkrahja dhe ndihma e pa-
cientëve shqiptarë, të cilët kanë nevojë për
shërim jashtë vendit përmes kontakteve me
Klinikat me Renome në Gjermani. Afirmimi i
vlerave etike e intelektuale të shqiptarëve në
Gjermani si pjesë e një elite Intelektuale në
shoqërinë gjermane”, thekson në mes tjerash
Mustafai.Por, një qëllim tjetër është që zëri i
mjekëve shqiptarë të dëgjohet edhe në qarqet
vendimmarrëse në Gjermani. “Qëllim tjetër
është edhe integrimi i mirëfilltë në të gjitha
qarqet akademike në Gjermani si një pasqyrë
e vlerave të shqiptarëve të brezit të ri. Kyçja

në proceset integruese në politikëbërjen e po-
litikave shëndetësore në Gjermani me pjesë-
marrjen e zërit të mjekut shqiptarë. Mundësia
e sjelljes së aparaturave moderne të përdoru-
ra nga Gjermania në vendlindje, pra falas. Të
gjithë kapacitetin tonë ta vëmë në shërbim të
kombit tonë dhe zëri ynë nga tash e tutje të
dëgjohet i bashkuar në këtë shoqatë, në të
mirë të atyre që kanë nevojë për ne”, sqaroi
nënkryetari Mustafai. 

Para disa ditësh, në Berlin, me pjesë-
marrjen e një numri të konsiderueshëm të
mjekëve shqiptarë në Gjermani dhe me një
votim transparent, për kryetar u zgjodh mjekja
Marsela Ceno, kurse nënkryetar Ardian Mu-
stafai. Sfidë mbetet që në këtë shoqatë të gra-
vitojnë të gjithë mjekët shqiptarë në Gjerma-
ni dhe të realizohen projekte humane për të
mirën e komunitetit shqiptarë. 

Shkup, 26 shkurt - Lëvizja BESA me shqetë-
sim dhe dhimbje po e përcjell agoninë e fa-
miljarëve për kërkimin e të dashurve të tyre.
Sipas denoncimeve të familjarëve ditëve të
fundit është evidentuar zhdukja e tre perso-
nave dhe vdekja e së paku katër të tjerëve. Kë-
shtu thuhet në një reagim të lëvizjes BESA, si-
pas të cilës, zhdukjet dhe vdekjet e befshme
në Maqedoninë Veriore po kthehen në ru-
tinë të zakonshme duke përcjellë mesazh, se

sa e pavlerë është jeta e njeriut.
“Mjafton të kesh një kontest gjyqësor që rre-
zikohesh me burg, që një ditë prej ditëve të
jesh viktimë e radhës, ashtu siç ka ndodhur
me vdekjet e shumta nëpër burgjet e Maqe-
donisë Veriore pa u dhënë sqarimet e duhu-
ra. E gjithë kjo tragjedi shoqërore po kalon në
heshtje të plotë pa e marrë vëmendjen e
duhur edhe të mediave. Kërkojmë nga mini-
stria e brendshme dhe ministri Oliver Spasov-

ski që kësaj problematike ti qasen në mënyrë
serioze dhe ta njoftojnë opinionin e gjerë se
çka është duke ndodhur dhe cilat janë moti-
vet e zhdukjeve dhe vdekjeve të këtilla? Rea-
gimi në kohë i organeve kompetente do të
parandalonte rritjen e numrit të viktimave
të mundshme. Meqë jeta e njeriut është më
e vlefshme se gjithçka tjetër u bëjmë apel
mediumeve dhe shoqërisë civile ta ngrenë
zërin e tyre”, theksohet në reagim.

Fushatat anti-vaksinë rrezikojnë jetën e njerëzve
///////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

Të zbardhen zhdukjet dhe vdekjet misterioze
///////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

MANTELBARDHËT ME ORGANIZIM TË RI

Themelohet Shoqata e Mjekëve
Shqiptarë në Gjermani
Qëllimi i Shoqatës, siç shprehet
nënkryetari i kësaj shoqate, Ardian
Mustafai, është për arsye humane në
përgjithësi, por edhe për të ndih -
muar edhe mjekët e rinj që vijnë nga
Maqedonia, Shqipëria dhe Kosova

Koha

Themelues: Arben Ratkoceri dhe Lirim Dullovi

P
othuajse qartësohet vizioni i
shtetit ku jetojmë e pas shumë
peripetive në politikën e
brendshme e si rezultat në atë

të jashtme , gjërat tregojnë një ten-
dencë për t’u ulur në kolltukun e si-
gurisë. Nuk mund të them se ky është
një fillim i ri për shtetin e shoqërinë
ngase fillime të reja kemi patur vazh-
dimisht dhe ato I kemi kthyer pamë-
shirë në regrese të reja , prandaj e më-
suar në këta kthesa, mbaj rezervë para
dëshirës sime për zhvillim të shpejtë të
mbarësisë në shtet. Më ndjeni, por atë
nuk do e prekim shpejt! 

Megjithatë mbarësia nuk të vjen
nga qielli, atë munden vetëmse t’a
projektojnë fuqitë e mëdha perëndi-
more të cilat i kanë ndihmuar panda-
lur stabilitetit e tansisë gjeografike të
shtetit por ky projektim duhet të
shndërrohet në reformë nga vetë neve
brenda!  E vërteta është se çdo gjë ka
të bëjë me cilësinë e reformës dhe
mënyrën si implementohet ajo. Për t’a
lexuar më thjeshtë këtë konstatim, i
bie që ligjet të jenë sipas standardeve
demokratike ndërsa implementimi I
tyre si rezultat i një menaxhmenti
përmbushës. Ose si i thonë, me
rrëndësi është rruga jo qëllimi! E që
të mos i lemë gjërat të na vijnë nga
qielli, duhemi të bëhemi pjesëmarrës
në implementim të ligjeve dhe sh-
frytëzim aktiv të buxhetit! Një e drejtë
e pashfrytëzuar, që e fliste shpesh
Arbën Xhaferi, mund të lexohet edhe
si një buxhet i paimplementuar e
varfërim në vijim! E kjo e dyta , do sjell
edhe një ikje masive të të rrinjve ja-
shtë! Mosha në institucione do bje si
rezultat dhe e kam të vështirë të
projektoj vitalizim ekonomie me re-
surse të mbijetuara krizave të ndry-
shme. Sado të kem dëshirën e mirë
për të krijuar një vizion më shpre-
sëdhënës, me këtë gojë flet pritja ime
optimale ! 

Në shikimin tim e në analizën
time, parashoh një cikël të shpeshtuar
zgjedhjesh në shtet të cilat do
ndikojnë përsëri në përzgjatjen e im-
plementimit të pistës paravënëse në
politikën e jashtme e atë të brendsh-
me, prandaj tani është me rrëndësi që
të shpëtohet e arrira. E arrira të sh-
trohet në qëllim strategjik! Ose më
thjeshtë, është momentum kur ne-
vojitet betonuar e arrira , sepse zhvil-
limi ekonomik është ende qëllim i
largët! Përvoja nuk na krijon shumë
shpresë; ajo na flet për shqelmim të
arritjeve, dyndje thelbësore të tyre,
zhagitje implementimi me dekada
(Marrëveshja e Ohrit psh) e me gjasë
është shumë e vështirë të betonohet

stabiliteti politik me lojtarët e njëjtë të
cilët janë sprovuar në imputim kriza-
sh të brendshme e me qëllim mbajtje
pushteti. Po, kjo është një analizë
goxha e rrënduar, biles edhe unë që e
shkruaj, nuk dua t’a pëlqej! 

Pa dashur t’i bëj qejfin vetes, për
ndryshim kisha rekomanduar një
dalje optimale nga kjo situatë, një
“exit” akut - po ia vë emrin! Të jemi të
qartë , partitë politike do e kenë në
dorë cilësinë e demokracisë dhe eko-
nomisë në vend përherë - e kjo nuk
është asgjë e re, këto janë rregullat e
një sistemi pluralist apo, prandaj reko-
mandimi im është që partitë të bëjnë
një reformë brenda rradhëve të veta!
Reforma mund të jetë akute në dukje,
e tillë që do mundësonte vitalizim
radhësh e si pasojë idesh, por do ndih-

monte që bazamenti i arritjes, sido-
mos në politikën e jashtme të thel-
lohej e të betonohej mirë! Partitë kanë
nevojë për ringjallje, e këtu posaçëri-
sht në spikamë i vë partitë politike sh-
qiptare , sepse në esencë janë ato që
po humbasin elektoratin nga tenden-
cat brenda dhe nga jashtë. Nga bren-
da, sepse ishim dëshmitarë të
rrjedhjes së vrullshme të elektoratit
shqiptar në parti deridje etnike ma-
qedonase, dhe nga jashtë, sepse jemi
dëshmitarë që potenciali votues po ik
pamëshirshëm nga vendi! Nëse ky
trend lejohet të vazhdojë e në emër të
një fatalizmi, partitë politike shqipta-
re dalëngadalë do e humbin kuptimin
e në mungesë idesh dhe kapacitetesh
nga brenda! Të jemi të qartë, shoqëritë
multikulturore nuk garantohen nga

përbërja multikulturore e një partie
të dhënë, jo jo, shoqëri vitale e funksio-
nale multikulturoe garantojnë edhe
partitë etnike që kontribuojnë përm-
bushjen e të drejtave të pashfrytëzue-
shme deridje dhe shfrytëzimit opti-
mal të buxhetit funksional zhvillimor.
Tanimë nga kjo moshë e nga kjo pre-
spektivë më lejohet të them se liderët
e partive politike shqiptare e kanë
shumë të qartë se rrëndimi i kapacite-
teve të përbrendëta në rradhët e tyre
nuk është pasojë e fatalizmit madje as
përllogaritjeve nga fuqitë e jashtme
e konspiracion madje, por është pa-
sojë e menaxhimit të gabuar. Kontek-
sti i ri politik në vend, nevojitet kup-
tuar si exit -dalje e re për partitë
politike shqiptare këtu në Maqedo-
ninë e Veriut, sepse ky kontekst në të
vërtetë ka përafruar votuesin pranë të
drejtës që i takon e për mos e zhagitur
mëtej, kjo e drejtë duhet vënë në kan-
dar të barabartë me palën tjetër sa më
shpejt! Ndryshe, regresi i radhës do
pasojë po me vrullin formë mllefi të
zgjedhjeve të fundit parlamentare në
vend!

Vitalizimi i radhëve të partive po-
litike në vend, garanton kyçje në pro-
ces zhvillimor e jo rol vuajeri patetik…;
rol ky në të cilin shpesh e vë veten edhe
unë , por edhe ti I nderuar lexues! 

(Autorja është kolumniste e rregullt 
e gazetës KOHA)

Të jemi të qartë,
shoqëritë
multikulturore
nuk garantohen
nga përbërja
multikulturore
e një partie të
dhënë, jo jo,
shoqëri vitale e
funksionale
multikulturoe
garantojnë
edhe partitë
etnike që
kontribuojnë
përmbushjen e
të drejtave të
pashfrytëzuesh
me deridje dhe
shfrytëzimit
optimal të
buxhetit
funksional
zhvillimor

KOHA PËR KARIKATURËN E DITËS

Partitë! Nga
Adelina MARKU

Dialogu me Serbinë 
dhe blerja e kohës Nga

Fadil LEPAJA

K
ur vitin e kaluar, presiden-
ti serb Vuçiç, gjatë vizitës
së tij në Mitrovicë kishte
mbajtur një fjalim pro-

gramatik, duke deklaruar se ish
presidenti serb Millosheviç, ishte
një lider i madh, dhe se ai i kishte
qëllimet më të mira, kjo nxiti inter-
pretime nga më të ndryshmet. Në
fakt, presidenti serb Millosheviç
ishte bashkëbiseduesi kryesor i
perëndimit, në krizën e
shpërbërjes së ish-Jugosllavisë, pa
të cilin asnjë konflikt në ish-Jugosl-
lavi nuk mund të zgjidhej, edhe
pse shumica e tyre mendoni se as
nuk mund as të nisej pa kontribu-
tin e tij. Pra prodhuesi i probleme-
ve, njeriu “ me qëllimet më të mira”
si na sugjeron presidenti aktual
serb, përfundoi si një i dyshuar për
krime lufte, për gjenocid dhe dha
shpirt duke e mbrojtur veten dhe
“qëllimet më të mira” të Serbisë në
Hagë. Presidenti Vuçiç, falë edhe
gatishmërisë së presidentit koso-
var, u faktorizua si një bashkëbise-
dues i përshtatshëm dhe i cili si sy-
nim i ka vënë vetes, të mbrojë me
fanatizëm “qëllimet e mira” të Ser-
bisë, duke marrë parasysh gjithnjë
botën, interesat e saj, por edhe atë
që asnjëherë nuk harron me e për-
mend, pra edhe interesat e shqip-
tarëve në rajon.

Ajo çka sugjeron, pra, fjalimi i
konceptuar si programatik i presi-
dentit serb është se konjuktura
ndërkombëtare, në kohën e para
ardhësit të tij të famshëm, të
njohur edhe me nofkën “Kasapi i
Ballkanit” nuk kishte qenë e favor-
shme për “qëllimet më të mira ser-
be” dhe as për “liderin e madh”. I

cili përkundër madhështisë së tij,
kishte rezultate katastrofale për
serbët. Presidenti Vuçiç, i cili
përkundër retorikës së tij prej nje-
riu modest, pretendon të jetë po
ashtu një lider i madh, dhe i cili ba-
shkë me presidentin kosovar me
modesti shpresonin dhe preten-
donin “Nobelin”. Ai, po ashtu ka
“qëllimet më të mira” serbe,
megjithatë pretendon se e ka kup-
tuar, për dallim prej paraardhësit
të tij të “madh” se kroatët, mysli-
manët dhe shqiptarët” nuk kanë
qenë më të fortë apo më trima se
serbët, por humbjet kishin ardhur
sepse serbët nuk e kishin kuptuar
pozitën reale të Serbisë në botë
dhe regjion, si dhe të botës ndaj
Serbisë, se serbët i kishin nënç-
muar të tjerët, i kishin bërë lloga-
ritë e gabuara, dhe në fund se e ki-
shin dëgjuar vetëm vetveten pa
treguar ndonjë interes për atë çka
duan dhe mendojnë të tjerët.

Rezultatet e ish presidentit
serb Millosheviç, kishin qenë ka-
tastrofale për serbët, jo sepse ai e
dëshironte këtë, por sepse dëshirat
e tij ishin joreale, ndërsa synimet
dhe interesat e popujve të tjerë i ki-
shim nënçmuar dhe injoruar,
sugjeron pas ardhësi i tij. Prandaj,
serbët e kishin paguar çmimin më
të lartë. Por këtu vjen ndryshimi
dhe ndryshimi duket të jetë pikëri-
sht presidenti serb Vuçiç dhe stra-
tegjia e tij e blerjes së kohës, dhe
prezantimit në tjetër dritë të “qël-
limeve më të mira” nacionale të
Serbisë që janë dominimi në
regjion dhe agjenda ruse.

Në fakt, kur flitet për konjuk-
turën globale, duhet pranuar se në

kohën e Presidentit serb Milloshe-
viç, as që përmendej Brexit, apo as
që i shkonte mendja dikujt që pre-
sidentin amerikan të e akuzonin si
“njeri të Rusisë”. Pra doktrina e re
amerikane e presidentit Trump, e
cila e thyen skemën e vjetër të
ndarjes globale në perëndimin
dhe lindjen, dhe pretendon koali-
cion global në mes të Amerikës
dhe Rusisë, duke sjellë projektin e
BE përpara kolapsit apo rishikimit,
sjell rrethana të reja për të cilat
duket se është pritur gjatë dhe me
këmbëngulje në Serbi dhe jo
vetëm atje. Rrethanat e reja kur
faktorët kryesor të cilët e kishin
ndërtuar paqen pas shpërbërjes së
ish federatës jugosllave, kanë ndry-
shuar, kanë krijuar shpresën se do
të lëvizin edhe parimet bazë mbi të
cilat është ndërtuar procesi i pa-
qes në Ballkan dhe mbi të cilin janë
krijuar dhe mbajtur në këmbë
edhe shtetet e reja që dolën nga
njësitë e ish federatës jugosllave, si
është rasti me Bosnjën, Maqedo-
ninë dhe Kosovën.

“Qëllimet më të mira” të ish
presidentit serb Millosheviç, syno-
nin një Serbi etnike, qoftë në
formën e shtetit serb, apo edhe të
ndonjë (kon)federate të re, e cila
do të përfshinte edhe shqiptarët.
Euforia serbe për pajtim historik
dhe vizatim të vijave kufitare mbi
parimin etnik duket se e ka pikëri-
sht këtu synimin përfundimtarë,
veç se tash me përpjekje që këtë
të e prezantojnë para botës si pre-
tendim dhe interes të shqiptarë-
ve. Ndërkaq “qëllimet më të mira”
ruse synojnë rikthimin e ndikimit
në ish hapësirat ku dikur kishte

kontroll politike, ushtarake apo
ekonomike, ish bashkimi sovjetik.
Duke qenë se pretendimet e dok-
trinës Trump, për lidership global,
nuk i japin prioritet Ballkanit,e
madje as lindjes së afërt, krejt kjo
mund të lihet, nën kontrollin evro-
aziatik, përmes një marrëveshjeje
afatgjatë të konsiderimit të inte-
resave ekonomike amerikane. Pra
, të pakënaqur me “paqen e ndër-
tuar” në Ballkan, në 25 vitet e fun-
dit, Rusia , pretendon të rrënojë
parimin e shteteve multietnike
dhe të përkrahë formimin e shtete-
ve nacionale duke krijuar aleanca,
vetëm në dukje të parë të papritu-
ra në këtë rrafsh, si aleanca me Tur-
qinë, e cila favorizon një shtet na-
cional të shqiptarëve nën ndikimin
e saj, si rikthim të territoreve të ish
perandorisë, dhe një ri konfigurim
të Bosnjës myslimane dhe
Sanxhakut, pra si funksionalizim
të “transversales së gjelbër” në Bal-
lkan.

Por aleati kryesor i Rusisë, qoftë
në ri konfigurimin e Ballkanit, apo
në vet ri konceptimin e BE, doli të
jetë doktrina e re amerikane e koa-
licionit global në mes të SHBA dhe
Rusisë, që do të përbënin superfu-
qinë e re globale të naftës, gazit,
superfuqinë teknologjike dhe ush-
tarake të globit e cila do të dikton-
te marrëdhëniet botërore, përfshi
këtu rolin e BE dhe Kinës.
Shpërbërja, apo ri konfigurimi i BE
dhe kursi i ri amerikan ka kohë që
përflitet në çarqet serbe, gjithsesi
të ndikuara drejtpërdrejtë nga
(pa)fuqia e Rusisë në marrëdhë-
niet ndërkombëtare. Ndërkohë, që
pozicionimi i Serbisë në raport me

Kosovën dhe shqiptarët, në proce-
sin e dialogut për normalizim të
marrëdhënieve, të kryesuar nga
BE, ka mbetur i njëjtë, kokëfortë
dhe këmbëngulës, duket se ka
qenë në fakt veç blerje kohe, dhe
asgjë tjetër dhe në asnjë moment
nuk e ka reflektuar dëshirën e Ser-
bisë për marrëdhënie të reja me
Kosovën as me shqiptarët. Rikthi-
mi i Serbisë në Kosovë dhe në
trojet shqiptare, ku direkt ku indi-
rekt, përmes një marrëveshjeje për
ndryshimin e vijës kufitare, mbetet
qëllim i dukshëm i politikës së saj,
e cila tashmë llogarit, edhe në
përkrahjen ndërkombëtare që pret
të formësohet me stabilizimin e
konjukturës së re.

Përfundimisht, fati i Kosovës,
si duket sërish do të varet nga ajo
se si do të përfundojë debati në
SHBA rreth presidentit Trump dhe
doktrinës së tij të re globale, e cila
parasheh ndryshime të mëdha në
rolin e Rusisë dhe BE në marrëdhë-
niet ndërkombëtare. Ne si popull,
as si shtet, nuk kemi kapacitete të
ndërrojmë konjukturat, apo pari-
met, por gjithsesi kemi dhe është
kusht i mbijetesës tonë dhe lirisë
tonë, të kemi alternativat. Fati i Ko-
sovës është padyshim jetësisht i
lidhur me zhvillimet në SHBA dhe
jo vetëm i Kosovës. Fati i botës, po
ashtu është i lidhur me
(mos)suksesin e doktrinës Trump. 

(gazeta shqip)

Fati i Kosovës, si duket
sërish do të varet nga ajo
se si do të përfundojë
debati në SHBA rreth
presidentit Trump dhe
doktrinës së tij të re
globale, e cila parasheh
ndryshime të mëdha në
rolin e Rusisë dhe BE në
marrëdhëniet
ndërkombëtare. Ne si
popull, as si shtet, nuk
kemi kapacitete të
ndërrojmë konjukturat,
apo parimet, por gjithsesi
kemi dhe është kusht i
mbijetesës tonë dhe lirisë
tonë, të kemi alternativat

Me qindra herë është folur për
rëndësinë që ka konsumimi i fru-
tave dhe perimeve, të cilat garan-
tojnë një ushqyerje të shëndetsh-
me. Një dietë e ekuilibruar, e
përqendruar tek konsumi i frutave
dhe perimeve është ideale për të
mbajtur trupin në formë, por ta-
shmë së fundmi shkencëtarët
kanë arritur në konkluzionin se
konsumimi i tyre parandalon një
sërë sëmundjesh, madje dhe kan-
cerin. Gjithashtu disa ushqime jo
vetëm e parandalojnë, por edhe e
luftojnë kancerin.

HUDHRAT DHE QEPËT. Këto
perime mund të frenojnë zhvilli-
min e kancerit, veçanërisht në ezo-
fag, në stomak dhe kolonë. Këtë
gjë e dëshmojnë studimet e krye-
ra. Prania e squfurit tek to duket se
jep një ndikim të madh në orga-
nizëm për mos zhvillimin e qeliza-
ve kancerogjene. Kuerçitina është
një molekulë që pengon zhvilli-
min e kancerit dhe efekti i saj
është provuar tek qelizat kance-
rogjene të zhvilluara në laborator
si dhe tek tumoret e shfaqura tek
kafshët.

PORTOKALLET DHE LIMO-
NAT. Portokallët janë veçanërisht
të efektshëm për parandalimin e
kancerit të ezofagut dhe sto-
makut. Ato përmbajnë substanca
që bllokojnë rritjen e qelizave tu-
morale. Portokalli i kuq në këtë
rast është më i efektshëm. Ndërsa
tek limonat molekulat me aftësi
antioksiduese dhe antitumorale
janë flavonoidet.

BROKOLI. Perimet si brokolit,
lakrat, lulelakrat, rrepat etj janë
ndër ushqimet më të efektshme
kundër kancerit. Konsumimi i pesë
apo më shumë porcioneve në javë
i këtyre perimeve ul me 50% rre-
zikun e prekjes nga tumori i
fshikëzës së urinës.

KARROTAT. Karoteni, që është

i pranishëm tek frutat apo peri-
met me ngjyrë të verdhë apo të
portokalltë na mbron nga kanceri
i gjirit. Një studim danez ka arritur
në përfundimin se Falkarinoli, që
gjendet tek karrotat dhe erëza e
majdanozi parandalon kancerin e

zorrës së trashë. Por gjatë gatimit
kjo substancë shkatërrohet.

FRUTA PYLLI. Luleshtrydhet,
boronicat etj janë të pasura me një
lloj acidi që ndalon qelizat tumora-
le të ushqehen me rruazat e gjakut.
Bimët aromatike Mentet, borzi-
loku, rozmarina etj përmbajnë Ter-
pen, molekula të afta të bllokojnë
funksionimin e disa onkogeneve
(gene që çojnë i shndërrojnë qeli-
zat në kancerogjene).

DOMATET. Domatet e paran-
dalojnë kancerin përgjithësisht
për shkak të prezencës së likope-
nit, pigmentit që i jep ngjyrën e
kuqe asaj dhe që gjendet në sasi të
madhe në salcën e përgatitur nga
domatet e freskëta. Likopeni pa-
randalon veçanërisht kancerin e
prostatës. Çaji jeshil Janë të shum-
ta studimet që evidentojnë rolin
mjaft të madh që luan çaji jeshil
kundër kancerit. Merita për këtë i
takon katekinës, molekulës që
ndalon zhvillimin e shumë qeliza-
ve tumorale si ato të leuçemisë,
kancerit të veshkave, të lëkurës, të
gjirit, prostatës etj.

USHQIMET QË LUFTOJNË
EDHE PLAKJEN

Një përbërës i gjetur te broko-
li, lakra dhe avokado ngadalëson

shenjat e plakjes fizike. Tanimë
shkencëtarët pohojnë se substan-
ca e njohur si nicotinamide mo-
nonucleotide ose NMN, mund t’i
bëjë njerëzit e moshuar të duken
më të rinj dhe të shëndetshëm.
Eksperimentet treguan se minjtë e
vjetër, të cilëve iu dha përbërësi,
kishin një plakje fizike të reduk-
tuar dhe metabolizëm të minjve
më të rinj.

NMN reduktoi shenja tipike të
plakjes përfshirë muskulin skele-
tal, funksionin e mëlçisë, densite-
tin e kockës, funksionin e syrit,
sensitivitetin e insulinës, funksio-
nimin imunitar, peshën trupore
dhe nivelet e aktivitetit fizik. Kur iu
dha minjve më të vegjël, përbërja
pati një ndikim shumë të papërfil-
lshëm tek ta. Shëndeti njerëzor
varet nga mënyra se si trupi
prodhon dhe përdor energji, por
teksa plakemi, aftësia e qelizave
për të prodhuar energji bie.
Ndërkohë që shkencëtarët janë të
pasigurt pse ndodh kjo, ata dy-
shojnë se humbja e rendimentit
në furnizimit me energji të trupit
është drejtuesi kryesor i procesit të
plakjes dhe NMN mund të kom-
pensojë humbjen e prodhimit të
energjisë.

Tymosja e mbi
20 cigareve në
ditë rrezikon
shikimin
Të pish më shumë se 20 cigare
në ditë mund të dëmtojë edhe
sytë, ashtu edhe shëndetin e
zemrës dhe të mushkërive. Në
veçanti, aftësia për të diskrimi-
nuar mirë kundër kontrasteve
dhe ngjyrave është dobësuar.
Kjo është zbuluar nga hulum-
timi nga Universiteti Rutgers, i
botuar në Kërkimin e Psikiatri-
së. Për studimin janë analizuar
71 njerëz të shëndetshëm, 8 të
cilët kanë tymosur shumë pak
(më pak se 15 cigare në jetën e
tyre) dhe 63 që kanë tymosur
më shumë se 20 cigare në ditë,
kanë pasur varësi nga nikotina
dhe nuk kanë treguar shenja
se duan të lënë. Pjesëmarrësit
ishin midis 25 dhe 45 vjeç dhe
kishin një pamje normale ose
korrekte të normës.
Hulumtuesit shqyrtuan se si
ata diskriminonin nivelet e
kontrastit (dallimet delikate
në mbrojtje nga drita) dhe
ngjyrat që qëndronin në 149
centimetra nga një monitor i
tubave me rreze katodë prej 19
inç që u tregonte atyre stimuj.
Rezultatet treguan ndryshime
të rëndësishme te duhanpirë-
sit në lidhje me vizionin me
ngjyrë të kuqe-jeshile dhe blu-
verdhë, që sugjeron se konsu-
mi i substancave me kemikale
neurotoksike, të tilla si ato të
përmbajtura në cigare, mund
të shkaktojë një humbje të
përgjithshme të vizionit me
ngjyra. Hulumtimi gjithashtu
tregon se duhanpirësit e rëndë
kanë një aftësi të kufizuar për
të diskriminuar kontrastet dhe
ngjyrat në krahasim me jo-
duhanpirësit. Tashmë studi-
met e mëparshme kanë tre-
guar pirjen e duhanit si një
faktor që rrit rreziqet për shiki-
min, veçanërisht rritjen e
shanseve të zhvillimit të
degjenerimit makular të mo-
shës. Megjithëse hulumtimi
nuk siguron një shpjegim fi-
ziologjik për rezultatet, skua-
dra e studiuesve që e zhvilluan
atë thotë se që kur nikotina
dhe pirja e duhanit dëmtojnë
sistemin e enëve të gjakut,
studimi sugjeron që enët e
gjakut dhe neuronet në retinë
gjithashtu dëmtohen.

Rezultatet e hulumtimit të
kryer në Izrael lidhen me redukti-
min e ndjeshmërisë ndaj insulinës
duke përshpejtuar humbjen e kuj-
tesës dhe aftësitë e tjera njohëse
te njerëzit e moshuar.

Shkencëtarët në Universitetin
e Tel Avivit vërejnë se efekti i rezi-
stencës së insulinës është vërej-
tur te njerëzit që nuk kanë dia-
gnozë të diabetit. Diabeti është i
njohur tashmë si një faktor i pava-
rur që lidhet me dobësimin e aftë-

sive njohëse dhe rritjen e rrezikut
të demencës. Gjetjet e reja u ar-
ritën duke monitoruar 489 lëndë
për 20 vjet.

Siç shkruan “Journal of
Alzheimer's Disease”, rezultatet
më të këqija në testet e aftësive
njohëse ishin ato me rezistencën
më të lartë të insulinës. Shkencë-
tarët besojnë se studimi i tyre
konfirmon se insulina ka një
efekt të rëndësishëm në funksio-
nimin e trurit.

Insulina ka efekt të rëndësishme për trurin

Ushqimet që luftojnë
kancerin dhe plakjen

Ajo çfarë hamë
ndikon në shumë
aspekte të shëndetit,
përfshirë sëmundjet
kronike si diabeti dhe
kanceri. Ky artikull
bazohet tek 13 lloje
ushqimesh që ulin
rrezikun e përhapjes
së kancerit

STUDIMI 
Një ekip shkencëtarësh
izraelitë kanë pohuar se
ndoshta mund të shërojnë
kancerin brenda vitit të
ardhshëm. Deri atëherë,
mbetet për tu bazuar tek
ushqimet që ndikojnë në
përmirësimin e organizimit
dhe ndalon zhvillimin e
sëmundjeve të ndryshme.
Ajo çfarë hamë ndikon në
shumë aspekte të shëndetit,
përfshirë sëmundjet kronike
si diabeti dhe kanceri. Ky
artikull bazohet tek 13 lloje
ushqimesh që ulin rrezikun e
përhapjes së kancerit, të cilat
janë: Brokoli; Karrota; Bizele;
Boronica; Kanellë; Fruta të
thata; Vaj ulliri; Shafran
indie; Domate; Hudhër;
Frutat agrume; Fara liri. 

Nga Graham ALLISON

Në verën e nxehtë të 1914-ës,
Car Nikolla II i Rusisë dhe Kajzeri i
Gjermanisë, Vilhelmi, shkëmbyen
një seri telegramesh, për të nda-
lur hyrjen në një luftë, që nuk e
donte asnjeri prej tyre. Ata i nën-
shkruan letrat e tyre, me pseudoni-
met përkatëse “Nicky” dhe “Willy”.

Kushërinjtë, i kalonin pushimet
bashkë, dilnin bashkë në gjueti
dhe kënaqeshin duke veshur
uniformat ushtarake të njëri-tje-
trit kur lundronin me jahte. Dy
stërnipërit e Pavlit I të Rusisë, i shk-
ruan njëri-tjetrit në anglisht, duke
konfirmuar interesat e tyre të për-
bashkëta, dhe përgatitur një
marrëveshje, që do të zgjidhte
krizën me terma të pranueshëm
për të dy sundimtarët. Megjithatë
vetëm 3 ditë pas fillimit të asaj kor-
respodence mes të dyve, Gjerma-
nia i shpalli luftë Rusisë, dhe Lufta
e Parë Botërore kishte nisur.
Tragjikisht, këta liderë u
mbërthyen në atë që Henri Kisin-
ger e quajti “makthi i fundit të
botës”: një rrjet aleancash të ndër-
lidhura, dhe afatet e përpiluara të
mobilizimit ushtarak, që i lejuan
ngjarjet në terren të kapërcenin
përpjekjet e tyre më të mira.

Telegramet midis tyre, u zbu-
luan nga një gazetar amerikan në
arkivat e qeverisë ruse në vitin
1919, dhe bënë bujë kur u botuan
në vitin 1920. Një shekull pasi u
shkruan, ato janë përkujtues të
gjallë të rreziqeve që vijnë nga
mënyra e menaxhimit të krizave –
dhe mençuria e diplomacisë pa-
randaluese për të zgjidhur sfidat si
mosmarrëveshja territoriale e sot-
me në Ukrainën lindore, para se të
shndërrohen në kriza që thithin
edhe fuqitë e mëdha në luftime.
Shkëmbimi i telegrameve, nisi në
orët e para të mëngjesit të 29 kor-
rikut, vetëm pak orë pasi Austria-
Hungaria (një aleate e Gjermani-
së), i shpalli luftë Serbisë (një
aleate e Rusisë), në shenjë hak-
marrje për vrasjen e arkidukës au-
striak Franc Ferdinand në Sarajevë.
Nuk kishte shumë kohë, për të gje-
tur një zgjidhje diplomatike që do

të parandalonte shndërrimin e një
lufte rajonale, në një luftë botëro-
re. Car Nikolla shkroi:”Në këtë si-
tuatë të rëndë, ju bëj thirrje që të
më ndihmoni. Një luftë e pander-
shme, është shpallur ndaj një ven-
di të dobët. Zemërata në Rusi, që
ndahet plotësisht nga unë, është
e madhe. Unë parashikoj që së sh-
pejti do të detyrohem të marr
masa ekstreme, që do të çojnë në
luftë. Për të provuar të shmang një
fatkeqësi të tillë si një luftë evro-
piane, ju lutem në emrin e miqësi-
së sonë të vjetër, të bëni atë që
mundeni, për t’i ndalur aleatët tuaj
që të mos shkojnë shumë larg.
Nicky”.

Edhe përpara se të mbërrinte
ky telegram në Berlin, Kajzeri
Vilhelm, i dërgoi mesazhin e tij Ca-
rit, duke thënë ndër te tje-
ra:”Personat moralisht përgjegjës
për aktin e poshtër të vrasjes,
duhet të marrin dënimin e tyre të
merituar. Në këtë rast, politika nuk
ka asnjë rol. Nga ana tjetër, unë e
kuptoj plotësisht se sa e vështirë
është për ju dhe qeverinë tuaj, të
përballeni me reagimin e opinionit
tuaj publik. Prandaj, për shkak të
miqësisë së përzemërt dhe të

ëmbël që na lidh të dyve prej kohë-
sh, po ushtroj ndikimin tim maksi-
mal, për të nxitur austriakët të
merren vesh drejtpërsëdrejti me
ju, për të arritur një mirëkuptim të
kënaqshëm. Unë shpresoj me si-
guri, që ju do të më ndihmoni në
përpjekjet e mia, për të zbutur vë-
shtirësitë që mund të më dalin për-
para. Miku dhe kushëri juaj shumë
i sinqertë dhe i përkushtuar. Willy”.
Që në fillim, të dy liderët patën sh-
presë tek një zgjidhje diplomatike.
Dhe Vilhelmi, kishte një kompro-
mis të veçantë në mendje:trupat
austriake do të lejoheshin të për-
paronin deri në Beograd, dhe të
qëndronin atje, derisa Serbia të
shkatërronte grupin terrorist “Dora
e Zezë”, përgjegjës për vrasjen e
arkidukës. Kajzeri i tha kancelarit
gjerman, t’ja komunikojë Vjenës
këtë propozim. Por kancelari, e
kundërshtoi privatisht politikën e
“ndalimit në Beograd”, dhe nuk e
përcolli mesazhin në mënyrë të
qartë. Përkundrazi, ai e udhëzoi
ambasadorin e tij në Shën Peter-
sburg, t’i thotë ministrit të Jashtëm
rus, se nëse Rusia vazhdon të për-
gatisë trupat për të luftuar kundër
Austrisë, Gjermania do të mobili-
zohet gjithashtu, dhe “një luftë
evropiane, vështirë se mund të pa-
randalohet”.

Në raundin e ardhshëm të tele-
grameve, të dërguara mbrëmjen e
29 korrikut 1914, Vilhelmi i shpje-
goi kushëririt të tij, se përse Rusia
duhet të qëndrojë në periferinë e
një lufte të kufizuar austro-serbe.
Nikolla u përgjigj:”Faleminderit
për telegramin tuaj pajtues dhe
miqësor. Ndërsa mesazhi zyrtar i
paraqitur sot nga ambasadori tek
ministri tim, u përcoll me një ton
shumë më të ndryshëm. Të lutem
ta shpjegosh këtë divergjencë! Do
të ishte e drejtë që qëndrimin mbi
problemin austro-serb ta jepni në

konferencën e Hagës. Besoj në
urtësinë dhe miqësinë tuaj. Nicky
tuaj i dashur”. Në këtë telegram,
cari e bëri të qartë se ai ende ishte
i etur të gjente një zgjidhje diplo-
matike. Ai e miratoi propozimin e
negociatorëve të Kajzerit në Hagë,
ku Gjermania, Rusia, Franca dhe
Anglia, do të ndërmjetësonin ar-
ritjen e një marrëveshje midis Au-
strisë dhe Serbisë. Dhe më vonë
gjatë asaj nate, për shkak të poro-
sive që ai po merrte nga Kajzaeri, ai
i rezistoi këshillës së ministrave të
tij të luftës, se një mobilizim i
menjëhershëm i të gjithë ushtrisë
ruse, ishte i vetmi reagim i besue-
shëm ndaj shpalljes së luftës nga
ana e Austrisë.

Në vend të kësaj, ai lëshoi një
urdhër që lejonte një mobilizimin
e pjesshëm, duke shpresuar se kjo
do të shihej si një lëvizje më pak
provokative në Berlin. Mjerisht, të
nesërmen, si Nikolla ashtu edhe
Vilhelmi ishin pushtuar nga pikë-
pamjet konkurruese, dhe
luftënxitja e qeverive të tyre. Cari e
pranoi argumentin e gjeneralëve
të tij, se ishte i nevojshëm mobili-
zimi i plotë, pasi çdo vonesë do t’i
vendoste forcat e tij në një disa-
vantazh, në rast se ata do të rresh-
toheshin kundër Gjermanisë. Dhe
Kajzeri i dërgoi kushëririt të tij një
telegram, me një gjuhë të ashpër,
të hartuar nga kancelari gjer-
man:”Nëse, siç është rasti, sipas ko-
munikimit nga ju dhe qeveria juaj,
Rusia mobilizohet kundër Austri-
së, roli im si ndërmjetës. . . do të
rrezikohet, në mos shkatërrohet. E
gjithë barra e vendimit bie tani
vetëm mbi ju, që duhet të mbani
përgjegjësinë për paqen ose
luftën. Willy”. Në raundin e tele-
grameve të dërguara më 31 korrik,
asnjëra palë nuk u tregua e gatsh-
me të bëjë lëshime, apo për të
ndërmarrë veprime që mund t’i ki-

shin bërë vend një marrëveshje,
për të parandaluar ose vonuar
shpërthimin e luftës.

Kajzer Vilhelmi shkruante:
“Tani unë marr lajme autentike për
përgatitjet serioze për luftë në ku-
firin tim lindor. Përgjegjësia për si-
gurinë e perandorisë sime, më
detyron të marr masa parandalue-
se mbrojtëse. Në përpjekjet e mia
për të ruajtur paqen e botës, kam
prekur kufirin e mundshëm maksi-
mal... Miqësia ime ndaj jush dhe
perandorisë suaj, që më ka tran-
smetuar gjyshi im në shtratin e
vdekjes, ka qenë gjithmonë e
shenjtë për mua. Dhe unë kam
mbështetur sinqerisht Rusinë, kur
ajo ishte në telashe serioze sido-
mos në luftën e saj të fundit. Paqja
e Evropës, mund të mbahet ende
nga ju, nëse Rusia do të bjerë
dakord të ndalë përgatitjet ushta-
rake që kërcënojnë Gjermaninë
dhe Austro-Hungarinë. Willy”.

Car Nikolla: “Ne jemi larg dë-
shirës për luftë. Përderisa po zhvil-
lohen negociata me Austrinë për
llogari të Serbisë, trupat e mia nuk
do të ndërmarrin asnjë veprim
provokues. Unë ju jap për këtë
fjalën time solemne. I kam besuar
të gjithë mëshirës dhe shpresës së
Zotit në ndërmjetësimin tuaj të
suksesshëm në Vjenë, për mirëqe-
nien e vendeve tona dhe për pa-
qen e Evropës. Nicky juaj i dashur”.

Pak kohë pasi ky telegram
mbërriti në Berlin, kancelari gjer-
man i dërgoi një ultimatum Shën
Petersburgut, duke i dhënë Rusisë
12 orë për të “pezulluar çdo përga-
titje për lufte kundër Austro-Hun-
garisë dhe vetes sonë”. 

Cari iu përgjigj Kajzerit: “E kup-
toj se jeni të detyruar të mobili-
zoheni, por dëshiroj të kem nga ju
të njëjtën garanci që ju dhashë
edhe unë, se këto masa nuk
nënkuptojnë një luftë, dhe se do
të vazhdojmë negociatat për të
mirën e vendeve tona dhe paqen
universale, që është e dashur për të
gjithë zemrat tona. Miqësia jonë
e gjatë, duhet të ketë sukses, me
ndihmën e Zotit, në shmangien e
gjakderdhjes. Me ankth dhe plot
besim, pres përgjigjen tuaj. Nicky”.

Rusia nuk e mori kurrë atë ga-
ranci. Gjermania pa t’i refuzohej
ultimatumi. Korrespodenda midis
Nicky dhe Willy, përfundoi më 1
gusht, me Kajzerin që shkruante:
“Unë duhet t’iu kërkoj të urdhëro-
ni menjëherë trupat tuaj, të mos
ndërmarrin as aktin më të vogël të
kalimit brenda kufijve tanë”.

Atë mbrëmje, ambasadori i
Gjermanisë në Shën Petersburg, i
dorëzoi ministrin e Jashtëm rus një
deklaratë lufte, dhe më pas
shpërtheu në lot. Përpjekjet e fun-
dit të dy kushërinjve dështuan,
dhe sot trashëgimia e korrespon-
dencës së tyre, është një nga
mundësitë e humbura. Sikur Kaj-
zeri dhe Cari ta kishin filluar më
shpejt atë korrespodencë, dhe të
ishin burra shteti më të mirë, ata
mund të kishin parandaluar një
luftë botërore, që në fund do ta
humbisnin që të dyja. (Uashing-
ton Post)

NICKY dhe WILLY
Dy kushërinjtë që mund të kishin
parandaluar Luftën e Parë Botërore

Dy stërnipërit e Pavlit I
të Rusisë, i shkruan
njëri-tjetrit në anglisht,
duke konfirmuar
interesat e tyre të
përbashkëta, dhe
përgatitur një
marrëveshje, që do të
zgjidhte krizën me
terma të pranueshëm
për të dy sundimtarët.
Megjithatë vetëm 3 ditë
pas fillimit të asaj
korrespodence mes të
dyve, Gjermania i
shpalli luftë Rusisë, dhe
Lufta e Parë Botërore
kishte nisur

Ideja e presidentit Hashim
Thaçi për korrigjim të kufijve me
Serbinë po kundërshtohet nga i
gjithë spektri politik në Kosovë.
Kundërshtari më i madh i kësaj ini-
ciative, e cila vlerësohet si e rrezik-
shme, është kryeministri Ramush
Haradinaj. Me këtë konstatim paj-
tohet edhe Gjermania, Britania,
por jo edhe Austria, shkruan gaze-
ta “Zëri”.

Prejse ka nisur faza përmbyl-
lëse e dialogut Kosovë – Serbi në
publik kanë nisur të shpërfaqen
ide të ndryshme lidhur me atë se si
do të duket marrëveshja finale
mes dy vendeve. Një ndër to është
edhe opsioni i korrigjimit të kufirit
me Serbinë, të cilin tash e disa
muaj është duke e proklamuar
presidenti i Kosovës Hashim Thaçi.

Por sikurse skena politike në
vend, e cila nuk është e njëzësh-
me sa i përket korrigjimit ose
shkëmbimit të territoreve, ashtu e
ndarë rreth kësaj çështjeje po re-
zulton të jetë edhe skena
ndërkombëtare. Derisa Austria ka
bërë të ditur troç se e mbështet një
marrëveshje e cila në vete përm-
ban shkëmbim të territoreve,
SHBA-ja ka pohuar se dyja palët
negociuese duhet ta përpilojnë
vetë përmbajtjen e çdo marrëve-
shjeje.

Po ashtu edhe zyrtarë të Am-
basadës së Francës në Kosovë i
kanë thënë gazetës “Zëri” se Fran-
ca mbështet çfarëdo marrëveshje

që arrihet mes dy vendeve. Por
kundër opsionit të korrigjimit e
shkëmbimit është pozicionuar ka-
tegorikisht Gjermania, zyrtarë të
së cilës në vazhdimësi kanë thënë
se lëvizja e kufijve mund të sjellë
vetëm konflikt në Ballkan. Pos
Gjermanisë, edhe Britania e
Madhe është deklaruar kundër një
skenari, i cili do të mundë të përf-
shinte shkëmbim të territoreve.

Në ndërkohë, në teren, nga ana
e Prishtinës, me të madhe po ndër-
merren hapat për marrjen faktike
të pjesëve të territorit të cilat janë
më se të rëndësishme për Prish-
tinën, nëse vjen deri te korrigjimi i
kufijve. Kjo mund të shihet pas
hyrjes së njësive speciale ROSU në
veri të Kosovës, ku ishin arrestuar
katër serbë. Përveç mesazhit që u
kanë dërguar serbëve të atjeshëm
se askush nuk është i sigurt, shqip-
tarët kanë nisur të zbatojnë në
vepër edhe projektin e marrjes së
Mitrovicës veriore, ndërsa insi-

stojnë edhe në kontrollimin e pika-
ve strategjike, liqenit të Gazivodës
dhe Trepçës.  Dhe pikërisht këtu
vjen deri te pika thyese. Korrigjimi
i kufijve, si ide e cila mund të
dëgjohet nga të dyja palët,
asnjëherë publikisht nuk është ar-
syetuar. Nuk dihet se çfarë konkre-
tisht paraqet dhe çfarë do të futej
në atë pako. Mirëpo, në opinion ek-
spertët me të madhe kanë folur
rreth modeleve të mundshme,
ndërsa ndodhitë në teren flasin për
vete dhe nuk duhet anashkaluar,
shkruan ‘Blici’ i Beogradit.

Pas presidentit serb, Aleksan-
dar Vuçiq tashmë edhe në qeve-
rinë e Beogradit po e shohin si
zgjidhje ideale mundësinë e kor-
rigjimit të kufijve. Një gjë të tillë e
ka thënë zv/kryeministrja serbe,
Zorana Mihajloviq në një intervistë
për gazetën serbe Kurir.

Ajo ka thënë se Kosova dhe
Serbia duhet të arrijnë sa më sh-
pejt një marrëveshje, që do të kish-

te përkrahjen e shteteve të mëdha.
“Korrigjimi i kufijve? Është një

nga zgjidhjet e mundshme. Do të
ishte mirë që serbët dhe shqiptarët
të arrijnë një marrëveshjeve pasi
po kërkohet edhe nga forcat e
mëdha. Bota po ndryshon, dhe sot
vendet e fuqishme po i dëgjojnë
më shumë propozimet e Serbisë”,
tha Mihajloviq.

Tutje vartësja e Bërnabiqit, tha
se marrëveshja do të duhej të re-
spektonte interesat e shtetit serb.
Ajo shprehu optimizëm të plotë se
Vuçiqi është njeriu i duhur për
zgjidhjen e këtyre problemeve.

“Vuçiq tha se Serbia dëshiron
një marrëveshje të drejtë. Brezi i
ynë i politikanëve ka mundësi për
ta zgjidhur temën që ka qenë pe-
zull për shumë vite”, tha tutje
zv/kryeministrja serbe.

Mihajloviq kërkoi nga spektri
politik në Serbi të bashkohen dhe
të japin propozime, se si mund të
zgjidhet problemi me Kosovën.

Presidenti i Kosovës, Hashim
Thaçi, ka zbuluar për herë të parë
detaje mbi takimin me Presiden-
tin e Rusisë, Vladimir Putin, në
nëntor të vitit të kaluar në Paris.

Në një intervistë për Report Tv,
Thaçi tha se kreu i Kremlinit i ka
premtuar se do ta aprovojë çdo

marrëveshje që do të arrijë Prish-
tina dhe Beogradi.

“Unë nuk jam entuziast nëse
do ta mbajë fjalën apo jo, edhe
një deklarim, të paktën verbal, por
edhe nga takimi që unë kam pasur
me Presidentin e Rusisë Putin, për
herë të parë në Paris, ata dekla-
rojnë se janë të gatshëm të njohin
një marrëveshje, të mirëkuptojnë

një marrëveshje në mes Kosovës
dhe Serbisë. Kjo nënkupton largi-
min e vetos ruse në Këshillin e Si-
gurimit”, tha Thaçi, i cili më pas ka
treguar se takimi nuk pati
ndërmjetësues, por ndodhi aty për
aty.

“Ky takim nuk është
ndërmjetësuar nga askush, ka
ndodhur aty për aty, në një ba-

shkëbisedim të këshilltarëve të mi
me ata të Presidentit Putin. Në sal-
lën ku është zhvilluar ky takim i
shkurtër 5-7 minuta kanë qenë
shumë pranë edhe Presidenti
Tramp, edhe Presidenti Makron,
edhe Kancelarja Merkel”, ka thënë
Thaçi.

“Ka qenë një vullnet i përba-
shkët i imi si President i shtetit të
Kosovës për të diskutuar shumë
hapur me Presidentin e Rusisë.
Mendoj se takimi që ka ndodhur
është mirë për Kosovën sepse për
herë të parë, një President i Rusisë
ka pranuar të diskutojë hapur, në
mënyrë transparente dhe botëri-
sht të njohur me presidentin e një
shteti që ende ata nuk e njohin
dhe që janë bllokada jonë kryeso-
re në Këshillin e Sigurimit dhe për
njohjen globale për Kosovën”, ka

shtuar presidenti kosovar.
“Nuk jam entuziast, por biseda

ka qenë korrekte. Pyetjet që i kam
parashtruar Presidentit Putin
kanë qenë shumë të qarta, por
dhe përgjigjet kanë qenë të qarta.
E kam pyetur shumë hapur që
nëse Kosova dhe Serbia arrijnë një
marrëveshje përfundimtare midis
tyre me njohje reciproke, si do të
veprojë Rusia dhe ai tha që do ta
pranojmë. 

Po pastaj, – e pyeta, – në çë-
shtjen në Këshillin e Sigurimit, si
do të veprojë Rusia? Ne nuk mund
ta zgjidhim as pse nuk është Ser-
bia, – u përgjigj ai. Mendoj që janë
gjëra të cilat, më herët na kanë
munguar që t’i dëgjojmë nga Ru-
sia zyrtare. Nëse do ta mbajnë
fjalën apo jo, është çështje krejt
tjetër”, ka treguar Thaçi.

Bojktohet
publikisht HRT
Radiotelevizionin shtetëror të
Kroacisë HRT po e bojkotojnë
dhjetra shoqata, gazetarë, sin-
dikata, por edhe partitë më të
mëdha opozitare e politikanë,
transmeton Gazeta Metro.
Shoqata Gong, shkruan Aljazee-
ra Balkans, duke i shpjeguar
shkaqet e bojotimit, thotë se po
i japin mbështetje kërkesës së
Shoqatës së gazetarëve kroatë
(HND), e cila kërkon nga HRT-ja
që të hedhë poshtë të gjitha pa-
ditë kundër gazetarëve e me-
dieve.
Akuza të tilla deri më tash HRT
ka ngritur së paku 36, ndërsa
lartësia e përgjithshme e kërke-
save për zhdëmtim të servisit
publik i afrohet shumë prej 2,3
milionë kunash kroate (310.000
euro).
Bëhet e ditur se bojkotimit të
servisit publik i janë bashkuar
edhe personalitete publike, ve-
primtarë të kulturës dhe opozi-
ta parlamentare.
“Për fat të keq, HRT sort është i
okupuar dhe nuk është shtëpi
publike mediale çfarë e dëshi-
rojmë, çfarë mendojmë se e
meritojmë si qytetarë të repu-
blikës demokratike, në të cilën
mediet, e sidomos servisët me-
diale publikë, kanë rol të rëndë-
sishëm në informimin e qyte-
tarëve, në mënyrë që të mund të
marrin vendim në zgjedhje, re-
ferendume e situata të tjera
jetësorë”, ka thënë Jelena Berko-
vic, drejtoreshë ekzekutive e
Gongut.Zyrtarë të televizionit i
kanë mohuar këto akuza, ndër-
sa shoqata e gazetarëve ka pa-
ralajmëruar protestë për të sh-
tunën.

Çfarë tha Putini prapa kamerave, për herë të parë flet Thaçi
Për herë të parë, një
President i Rusisë ka
pranuar të diskutojë
hapur, në mënyrë
transparente dhe
botërisht të njohur me
presidentin e një shteti
që ende ata nuk e
njohin 

///////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

Shtetet, pro dhe kundër
lëvizjes së kufijve

Sikurse skena politike
në vend, e cila nuk
është e njëzëshme sa i
përket korrigjimit ose
shkëmbimit të
territoreve, ashtu e
ndarë rreth kësaj
çështjeje po rezulton
të jetë edhe skena
ndërkombëtare

Krye/ekonomistja e FMN-së ka
mbështetur vendimin e Rezervës Fe-
derale për të mos ndryshuar normat
e interesit, duke e cituar situatën ak-
tuale aspak pozitive, shkruan “Finan-
cial Times”. Për sa i takon parashiki-
mit global ekonomik ajo e cilëson
atë si një parashikim gri dhe me rre-
ziqe të konsiderueshme. Gita Gopi-
nath, e cila mori postin e
Krye/ekonomistes së FMN-së në fil-
lim të këtij viti, e përshkroi situatën
e Zonës së Euros dhe atë në Kinë jo
pozitive, duke u shprehur se gjatë
dhjetorit të kaluar mund të ketë pa-
sur tkurrje në tregtinë botërore. Znj.
Gopinath tha gjithashtu se lëvizja e
Rezervës Federale do të ketë ndikim
pozitiv në SHBA, ekonominë më të
madhe në botë, e cila tashmë po
ndihmohet nga ndikimi i mbetur i
një pakete nxitëse fiskale. Fakti që
Rezerva Federale ka vendosur të
mbajë në stanjacion normat e inte-
resit, do të sigurojë edhe një mbësh-
tetje më të madhe për ekonominë,
tha znj. Gopinath, në një intervistë
dhënë për “Financial Times”. Muajin
e kaluar, Rezerva Federale hoqi dorë
nga rritja e mëtejshme e normave
afatshkurtra të interesit, duke u sen-
sibilizuar në njëfarë mënyre edhe
me situatat jo pozitive që po kalonin
shtete të tjera, duke përfshirë këtu
ngadalësimin e rritjes në Kinë dhe
Evropë dhe rritjen e pasigurive rreth
politikave tregtare. 

Të shumta kanë qenë institucio-
net e tjera që kanë rënë dakord me

një lëvizje të tillë, dhe këtu mund të
përmendim bankat qendrore të In-
disë, Australisë dhe Mbretërisë së
Bashkuar. Znj. Gopinath tha se ndry-
shimi në politikën e Rezervës Federa-
le padyshim që ndihmoi ekonomitë
e tregjeve në zhvillim, të cilat ishin
përballur me kushtet e shtrëngimit
vitin e kaluar. Monedhat e tregjeve
në zhvillim u zhvlerësuan shumë
gjatë vitit 2018, dhe flukset e kapita-
lit u dobësuan gjithashtu. Ndërsa
tani ne po shohin që secila prej pika-
ve të mësipërme sikur po “merr
frymë lirisht”, tha më tej
Krye/ekonomistja e FMN-së. 

Pavarësisht situatës së mundë-
suar nga banka qendrore amerika-
ne, znj. Gopinath, 47 vjeçe, profeso-
re e ekonomisë, e cila la Harvardin
për të vazhduar punën si
krye/ekonomiste në Fondin Mone-
tar Ndërkombëtar, theksoi shqetësi-
me të shumta në lidhje me një para-
shikim ekonomik global jo pozitiv.
Muajin e kaluar, FMN-ja vlerësoi se
ekonomia botërore do të rritet me
3.5% gjatë këtij viti, 0.2 pikë për-

qindje më pak se parashikimi i bërë
në tetor të vitit të kaluar. Disa nga ri-
shikimet më të mëdha në rënie
prekën Evropën, duke goditur Gjer-
maninë dhe Italinë. “Në mes të vitit
2017, ne kemi pasur këtë rikuperim
ciklik në zonën e euros, pas krizës së
madhe financiare… që dukej e mirë
si në anën e investimeve edhe në atë
të konsumit. Por ky cikël është kthyer
më shpejt sesa shumë mund të ki-
shin parashikuar”, tha ajo.

Lufta tregtare me SHBA është
një faktor tjetër që ka ndikuar në rë-
nien e saj dhe ajo i kërkoi të dyja sh-
teteve që të arrijnë sa më shpejt një
marrëveshje për t’i dhënë fund kon-
flikt të tarifave. “Heqja e këtyre tari-
fave dhe mbi të gjitha që ky ndry-
shim do të ishte për një periudhë
afatgjatë, do të ndihmonte jo vetëm
Kinën por të gjithë opinionin glo-
bal”, tha ajo. Znj. Gopinath, e cila ka
lindur në Kalkuta të Indisë, ka kryer
studimet universitare në Universite-
tin e Delhit dhe ka mbrojtur dokto-
raturën në Universitetin e Prince-
ton-it, është gruaja e parë që merr

postin e Krye/ekonomistes së FMN-
së, në këtë institucion që është
krijuar pas përfundimit të Luftës së
Dytë Botërore. Znj. Gopinath tha se
një mbështetje për t’u emëruar në
këtë post ajo e kishte marrë nga
drejtoresha e Fondit Monetar
Ndërkombëtar, Christine Lagarde. 

Znj. Gopinath, eksperte në poli-
tikat e kursit të këmbimit, është e
njohur për qëndrimin pragmatik
mbi politikën ekonomike dhe mo-
netare, edhe nëse kjo gjë do të thotë
të sfidosh disa prej ideve më të
rëndësishme të FMN-së. 

Në një epokë të populizmit në
rritje në mbarë botën, duke përf-
shirë edhe në SHBA-në,
krye/ekonomistja tha se është
veçanërisht e rëndësishme për
FMN-në dhe institucionet e tjera
ekonomike shumëpalëshe që të tre-
gojnë efikasitetin e tyre. Ajo tha në
fund se rezultate të vlefshme do të
vihen re atëherë kur shtetet të ba-
shkëpunojnë dhe kur të ketë një si-
stem të bazuar në rregulla që do të
zbatohen./Monitor

Kim Jong Un është pritur në
Vietnam me tepih të kuq derisa po
zbriste nga treni i tij i “famshëm”.
Lideri i Koresë së Veriut kishte për-
shkuar me tren plotë 2,800 milje
për në Hanoi të Vietnamit, i shoqë-
ruar nga dhjetëra truproja që e ki-

shin rrethuar derisa ai po hynte në
hotelin ku do të qëndrojë gjatë sa-
mitit të Vietnamit, me ç’rast do të
takohet me presidentin amerikan
Donald Trump.

Por, ajo çfarë kishte tërhequr
më shumë vëmendjen e qytetarë-
ve të shumtë që kishin dalë për ta
përshëndetur, ishin veturat e
shumtë të blinduara që po e eskor-
tonin rrugës për në hotel. Gjithash-

tu në qendër të vëmendjes ishin
truprojat e tij që vraponin pas li-
muzinës së zezë të tipit Mercedes,
brenda të cilës ishte lideri i tyre.

Për shkaqe sigurie ushtria dhe
policia kanë bllokuar rrugët për orë
të tëra për t’i dhënë hapësirë të
mjaftueshme eskortës së liderit
veri-korean, ndërsa gazetarë nga
e gjithë bota tashmë kanë arritur
në Vietnam dhe po bëhen gati për

samitin e shumëpritur mes Kim
dhe Trump.

Ndërkaq një video që është
duke qarkulluar në rrjetet sociale e
që është filmuar nga kamerat e te-
levizionit vietnamez VTV, shihet
se si lideri i Koresë së Veriut derisa
zbret nga treni i tij me ngjyrë të
verdhë dhe të gjelbër, përcillet nga
mbrapa nga një zyrtar i kabinetit të
tij që vrapon pasi mbetet pas disa
hapa.

Ky veprim i tij është përfolur
shumë ku disa besonin se ai kishte
ngecur disa hapa mbrapa dhe
duhej patjetër të qëndronte pranë
Kimit, në momentin që atij do t’i
dhuroheshin lule në shenjë mirë-
seardhje. E për të mos mbetur me
lule në dorë Kim, atij i është da-
shur të vrapojë pak metra për t’i
qëndruar pranë “shefit”, që
menjëherë pasi i pranoi lulet ia ka-
loi këtij zyrtari të shumëpërfolur.

Gjithashtu është interesant se
si të njëjtin veprim e bënë edhe
zyrtarët tjerë kur e panë se kishin
mbetur prapa disa hapa dhe fil-
luan të vrapojnë, por me hapa më
të ngadaltë për të mos ua tërhe-
qur shumë vëmendjen të prani-
shmëve. Megjithatë ky moment
nuk mediave e në veçanti televi-
zionit lokal VTV që e kapi këtë mo-
ment.

Në anën tjetër, presidenti ame-
rikan Donald Trump është nisur
me zyrtarët e tjerë amerikanë për
në Vietnam me aeroplanin presi-
dencial i njohur ndryshe si “Air For-
ce One”, ndërsa zyrtarja për media
në Shtëpinë e Bardhë, Sarah San-
ders, ka postuar një fotografi të ae-
roplanit presidencial që kishte
aterruar në Mildenhall të Anglisë
për t’u rimbushur me karburant
dhe për të vazhduar rrugëtimin
për në Vietnam.

Gjendet 
i vdekur
gazetari 
dhe analisti 
i njohur i
mediave ruse
Është gjetur i vdekur në
Spanjë gazetari dhe analisti
politik rus, Igor Malashenko.
Për momentin nuk dihen
shkaqet e vdekjes së 64-vje-
carit, ndërsa autoritetet kanë
nisur hetimet.
Malashenko ka qenë bashkë-
pronarë i kompanisë televizi-
ve NTV në vitet 1990. Ai ka
qenë edhe ish shef i Radio
Televizionit shtetëror rus
Ostankino.
Më 1996, Malashenko ka
qenë këshilltar kryesor i fu-
shatës presidenciale për
rizgjedhje të presidentit, Bo-
ris Yeltsin.
Gazetari i vdekur Mala-
shenko ka themeluar edhe
rrjetin Media-Most më 1997.
Ai gjithashtu ka udhëhequr
televizionin RTVI si dhe ka
kryesuar fushatën zgjedhore
të gazetares dhe prezentue-
ses televizive, Ksenia Sob-
chak, për zgjedhjet e presi-
denciale ruse, në mars të vitit
2018. Ajo kishte fituar rreth
1.7 përqind të votave krahas
presidentit, Vladimir Putin, i
cili kishte fituar shumicën.
(BalkanWeb)

Hanoi përgatitet për takimin Trump-Kim Jong Un 
Për shkaqe sigurie ushtria
dhe policia kanë bllokuar
rrugët për orë të tëra për
t’i dhënë hapësirë të
mjaftueshme eskortës së
liderit veri-korean,
ndërsa gazetarë nga e
gjithë bota tashmë kanë
arritur në Vietnam dhe
po bëhen gati për samitin
e shumëpritur mes Kim
dhe Trump

///////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

FMN, pesimiste 
për ekonominë globale

FMN-ja mbështet
vendimin e Rezervës
Federale për mbajtjen
në stanjacion të
normave të interesit
dhe paralajmëron mbi
një parashikim
ekonomik jo të mirë

Turqia po ndjek aktualisht këto
synime:së pari të bëhet një fuqi
rajonale euro-aziatike; së syti të
bashkojë të gjitha grupet etnike
turkmene nga Anatolia në
Xinjiang; dhe së treti të bëhet një
vend udhëheqës në botën mysli-
mane sunite. Me një referencë spe-
cifike ndaj qëllimit të parë,
marrëdhënia midis Turqisë dhe
SHBA-së është në nivelin më të
ulët në 10 vitet e fundit. Presiden-
ti turk, fajëson Shtetet e Bashkua-
ra për krizën që pësoi lira turke në
gushtin e 2018-ës, dhe jo pa arsye,
ndërkohë nuk merr parasysh stra-
tegjinë amerikane në Siri, ku Tur-
qia ka arritur një marrëveshje të
qëndrueshme me federatën ruse,
dhe në dhjetorin e vitit të kaluar
edhe me Iranin.

Në Siri, Turqia dëshiron mbi të
gjitha të shmangë stabilizimin e
një zone të madhe kurde. Fillimi-
sht, Ankaraja mendoi se në Siri,
ashtu si në vende të tjera, “pranve-
ra” arabe do të favorizonte organi-
zatat e Vëllazërisë Myslimane, të
cilat do t’i mundësonin asaj të rri-
ste rolin e vet, dhe të zgjeronte
ndikimin në mbarë botën arabe.
Kjo mund të shpjegojë edhe
ashpërsinë fillestare të Erdoganit
kundër Sirisë. Sidoqoftë, situata në
Siri u zhvillua në një mënyrë të
ndryshme, dhe Erdogani u përsh-
tat me lehtësi, për të qenë në anën
e fituesve. Udhëheqësi turk, i ka
bombarduar kohët e fundit kurdët
në Afrin të Sirisë, pasi ai dëshiron
të fitojë zgjedhjet e ardhshme
lokale të planifikuara për në 31
mars. Nacionalizmi anti-kurd,
është ende një faktor fitues në ni-
velin elektoral. Për më tepër, qeve-
ria e AKP e presidentit, është

gjithnjë e më shumë e varur nga
koalicioni me Partinë e Lëvizjes
Kombëtare (MHP) (e njohur edhe
si Partia Nacionaliste për Veprim),
e cila është trashëgimtare e ideo-
logjisë së Ataturkut, dhe një forcë
që kundërshton me forcë çfarëdol-
loj negocimi me kurdët.

Vrasja e gazetarit Xhamal Ka-
shoxhit në Turqi, ishte një çështje
e trajtuar në një mënyrë të caktuar
nga Erdogan për të dëmtuar fu-
qinë saudite në të gjithë Lindjen e
Mesme, dhe dëmtuar aleancën mi-
dis Arabisë Saudite dhe Shteteve të
Bashkuara. Megjithatë, ai sërish
nuk pati sukses në këtë drejtim.
Riadi e ruajti sferën e vet të in-
fluencës në Lindjen e Mesme, dhe
Shtetet e Bashkuara mbetën
aleatja e saj e palëkundur. Një
tjetër faktor strategjik i rëndësi-
shëm, është mbështetja e qartë që
Turqia i ka dhënë Vëllazërisë Mysli-
mane. Në fakt, ajo po financon
ndërtimin e shumë xhamive në
Afrikë dhe në Amerikën Latine,
duke ringjallur kësisoj kështu mi-
tin e Perandorisë Osmane, si kë-
shtjella e fundit e islamit sunit dhe
e kombit turk. Turqia vazhdon të
strehojë shumë udhëheqës opera-
tivë të Vëllazërisë Myslimane, që
janë arratisur nga Egjipti pas rë-
nies së Morsit, dhe grushtit të shte-
tit të Al-Sisit. Mbështetja e Erdoga-

nit për Hamasin është e
mirënjohur, dhe Hamasi është
krahu i armatosur palestinez që ri-
ciklon fonde të mëdha, kryesisht
në bankat turke.

Marrëveshja e fundit me Ira-
nin, bazohet në faktin se Turqia
dhe Irani kanë të njëjtat interesa
në Siri. Shumë vite më pare, për-
plasja u përqëndrua në një lidhje
turko-izraelite, si një kundërpeshë
e një marrëdhënie dypalëshe mi-
dis Sirisë dhe Iranit. Por Erdogani
nuk dëshiron më marrëdhënie të
ngushtë me shtetin hebraik, dhe
vizioni iranian dhe ai turk mbi çë-
shtjen palestineze është i njëjtë.
Projekti turk për një vend të përba-
shkët islamik në Kombet e Ba-
shkuara ekziston ende, por ajo do
të dëshmonte një hegjemoni ta-
shmë të arritur, dhe të pamundur
për Turqinë mbi të gjithë botën
islamike. Sa popullata me origjinë
turke ekzistojnë në Azi dhe Afrikë,
ta cilët Erdogani dëshiron t’i për-
dorë në projektin e tij neo-osman?
Në Azerbajxhan jetojnë shumë
turq, të cilët përbëjnë 62.1 për qind
të popullsisë. Një numër i konsi-
derueshëm turqish jetojnë edhe
në Uzbekistan, por s’ka ende stati-
stika të besueshme. Ka rreth 150
mijë turq në Kazakistan, por të
ashtuquajturit turq “etnikë” janë
edhe më shumë.

Në Turkmenistan, gati të gjithë
banorët janë me origjinë turke,
konkretisht 4.248.000 njerëz. Në
Kirgizstan, populli është një grup
etnik me origjinë turke, që përbën
70.9 për qind të popullsisë së
përgjithshme. Strategjia e zbatuar
nga Erdogan, për të ndërtuar “Tur-
qinë e Madhe” aziatike, është e ba-
zuar mbi të gjitha në fuqinë e butë.
Kjo padyshim do të thotë shkëm-
bime të mëdha tregtare dhe eko-
nomike në rajonet “turkmene” të
Azisë Qendrore, veçanërisht në
sektorin e ndërtimit, tekstilit dhe
shërbimeve. Megjithatë, fuqia e
butë turke forcohet me shpërn-
darjen e serialeve televizivë popul-
lorë, si dhe me shkëmbimet uni-
versitare dhe prozelitizmin
islamik, në një konkurrencë të
qartë me Arabinë Saudite. Ekziston
edhe një aspekt ushtarak në këtë
ndikim të butë strategjik:Turqia po
trajnon disa oficerë nga Republikat
e Azisë Qendrore, në kuadër të
Partneritetit për Paqe të NATO-s.
Në nivelin ekonomik, Turqia sigu-
ron fonde, teknologji dhe portet e
saj mesdhetare për grupet etnike
turke në rajonin e Azisë Qendro-
re, ndërsa merr në këmbim naftë
dhe gaz. Natyrisht që depërtimi i
Turqisë nuk pëlqehet nga Rusia,
por deri më tani nuk ka pasur ten-
sione specifike midis dy vendeve.

Duhet gjithashtu të kujtojmë,
se ka një prani të madhe të popul-
latave turke që ende jetojnë në fe-
deratën ruse, si Tofalari në Sibe-
rinë Jugore, përveç 4 republikave
turke të Azisë Qendrore, dhe të vet-
mes që flet persisht (parsi), konkre-
tisht Taxhikistani. Në Rusi, ka edhe
zona turke që flasin në kufijtë e
Azisë Qendrore, me tatarët në Kri-
me dhe në kufirin midis Xinjiangut
kinez dhe Rusisë Qendrore. Është e
qartë se bërthama e gjeopolitikës
turke në rajon, është bashkimi i të
gjitha zonave turke.

Por vlen të kujtohet se në fil-
lim të mijëvjeçarit të parë Para Kri-
shtit, popullsia turke u përhap në
Azinë Qendrore duke filluar nga
malet Altai në Mongolinë Perëndi-
more. Ajo u asimilua më pas nga
popullatat e mëparshme nomade.
Por në shekullin XI, turqit u rishfa-
qën në kufijtë e Azisë së Vogël, në
Anadoll, që në atë kohë kontrol-
lohej nga grekët. Shumë turq të
kohës, ishin mercenarë që u shërbe-
nin arabëve dhe persëve, por në vi-
tin 1037 u themelua Perandoria
Selxhuke, domethënë një shtet me
origjinë turke, i lindur në Iranin Ve-
rilindor, i cili shpejt pushtoi vetë Ira-
nin, si dhe Irakun dhe pjesën më të
madhe të Lindjes, duke ndjekur
gjurmët e Aleksandrit të Madh.
Vlen të kujtojmë se në atë kohë, tur-
qit ishin një pakicë që sundonte një
shumicë të madhe të turqve të tjerë,
iranianëve dhe arabëve. Më vonë,
me shpërbërjen e perandorisë bi-
zantine dhe armene të Azisë Qen-
drore, turqit - i vetmi grupim i ar-
matosur dhe homogjen - u ngjitën
në pushtet edhe atje, dhe kjo çoi në
një turqizim të masave, duke filluar
nga elitat e tyre në pushtet.

Ndaj, kjo është ajo që po
ndodh aktualisht në Azinë Qen-
drore, me ekspansionin e ri kultu-
ror, etnik dhe politik të Turqisë të
Turqisë. Është rikthimi i Turqisë ak-
tuale në origjinën e saj historike
dhe politiko-ushtarake. 

(moderndiplomacy.eu)

Erdogani po projekton 
“Turqinë e Madhe” euro-aziatike

Strategjia e zbatuar nga
Erdogan, për të ndërtuar
“Turqinë e Madhe”
aziatike, është e bazuar
mbi të gjitha në fuqinë e
butë. Kjo padyshim do të
thotë shkëmbime të
mëdha tregtare dhe
ekonomike në rajonet
“turkmene” të Azisë
Qendrore, veçanërisht në
sektorin e ndërtimit,
tekstilit dhe shërbimeve.
Megjithatë, fuqia e butë
turke forcohet me
shpërndarjen e serialeve
televizivë popullorë, si
dhe me shkëmbimet
universitare dhe
prozelitizmin islamik, në
një konkurrencë të qartë
me Arabinë Saudite

Në Turkmenistan, gati të
gjithë banorët janë me
origjinë turke, konkretisht
4.248.000 njerëz. Në
Kirgizstan, populli është një
grup etnik me origjinë turke,
që përbën 70.9 për qind të
popullsisë së përgjithshme 

Aleksander Hercen, shkruante
dikur se pas çdo revolucioni “bota
në ikje, nuk lë pas një trashëgimtar,
por një vejushë shtatzënë”.
Megjithatë, qëkur zgjedhja e Do-
nald Trumpit trazoi botën,
udhëheqësit e Europës Perëndi-
more po flasin sikur të ketë lindur
tashmë një rend i ri ndërkombë-
tar. Gushtin e vitit të shkuar, presi-
denti francez Emanuel Makron, i
tha trupit të tij diplomatik se “Evro-
pa nuk mund t’ia besojë më sigu-
rinë e saj vetëm Shteteve të Ba-
shkuara”. Ministri i Jashtëm
gjerman, Heiko Mas, shkroi disa
ditë më vonë se “qëllimi i shquar i
politikës sonë të jashtme, është të
ndërtojmë një Evropë sovrane dhe
të fuqishme”, që mund të “krijojë
një kundërpeshë, kur SHBA-ja ta
kalojë vijën e kuqe”.

Sipas Makron, Mas dhe kolegë-
ve të tyre në Bruksel, trashëgimta-
ri i sistemit të pasluftës të udhëhe-
qur nga amerikanët, është
përmendur në emër, dhe se ai tra-
shëgimtar është gjithnjë e më
pranë Bashkimit Evropian. Por ky
është një “pagëzim” i parakoh-
shëm. Ndërsa presidenti Trump ka
ngritur temperaturat në Evropë
me kritikat e tij të ashpra ndaj
marrëdhënieve transatlantike,
veçanërisht ndaj NATO-s,
dhimbjet që po vuan sot Evropa,
nuk janë shkaktuar nga Amerika.
Përkundrazi, kontinenti ndodhet
në një kaos politik të vetë-shkak-
tuar - një krizë që lidhet drejtpër-
drejti dhe përkeqësohet nga
aspekte të caktuara të Bashkimit
Evropian. Me Parisin dhe Berlinin,
që kanë nënshkruar një Traktat të
dytë të Elizesë, dhe Britaninë e
Madhe që po del nga unioni, Evro-
pa e sotme është e “veja shtatzënë”
e imagjinuar dikur nga Hercen.
Tani është koha që Shtetet e Ba-
shkuara, të promovojnë lindjen e
një alternative të re ndaj dogmës
së integrimit - një model që u jep
vendeve evropiane fleksibilitetin
për të zgjedhur vetë fatin e tyre.

Gjatë 2 dekadave të fundit,
udhëheqësit e Europës Perëndi-
more, kanë bërë 2 kërkesa në mbë-
shtetje të një bashkimi më të
madh evropian. Së pari, ata kanë
argumentuar se integrimi evro-
pian, është përgjegjës për paqen
e pas Luftës së Dytë Botërore. Në
këtë pikë, drejtuesit evropianë i
bëjnë jehonë vazhdimisht
ndjenjave të presidentit të Komi-
sionit Evropian Zhan Klod
Junker:”Mjafton të vizitoni një var-
rezë lufte, për të parë se cila është
alternativa ndaj integrimit evro-
pian”. Së dyti, udhëheqësit e BE-së,
kanë pretenduar shpesh se unioni
nxit diskutimin dhe koordinimin,
pa ndikuar tek sovraniteti kombë-
tar. Në mbrojtje të Brukselit, një
diplomat i lartë evropian, e thek-

son shpesh në biseda private se
“dikur kemi luftuar, tani po bise-
dojmë”. Por, e vërteta është më e
ndërlikuar, sesa sugjerojnë këto
pretendime. Ndërsa integrimi
evropian me siguri mund të ketë
nxitur rënien e Murit të Berlinit,
ishte fuqia dhe demokracia ame-
rikane ajo që i dha goditjen ven-
dimtare bllokut komunist, duke si-
guruar fitoren e Luftës së Ftohtë.

Dhe ndërsa asnjë vëzhgues i
Brukselit, nuk mund ta akuzojë atë
për një prirje të padurueshme
drejt veprimit, BE-ja është shumë
më tepër, sesa një shoqatë e thje-
sht që debaton. Ajo ka një oreks të
pangopur për pushtet në gati çdo
fushë të politikës publike, nga rre-
gulloret mbi produktet ushqimore,
tek objektivat buxhetore. Tashmë,
një përqindje e madhe e ligjeve
evropiane vendoset nga burok-
ratët e BE-së. Thuhet se shumë
vende evropiane, i konsiderojnë
ambasadorët e tyre të BE-së si për-
faqësuesit më të rëndësishëm di-
plomatikë të tyre. Mjerisht, rritja
e BE-së, e ka zhbalancuar Evropën.
Kjo për shkak se qytetarët në të
gjithë kontinentin, identifikohen
shumë më tepër si qytetarë të
kombit të tyre, se sa si qytetarë të
një Evrope të Madhe. Dëshira e

Brukselit, për të marrë vendime në
kundërshtim me preferencat loka-
le, vetëm sa i fryn zjarreve të nacio-
nalizmit.

Ndonëse kjo mund të duket e
çuditshme për amerikanët, iden-
titeti kombëtar i të cilëve është i
rrënjosur në dokumentet theme-
lore dhe një traditë e fortë repu-
blikane, nacionalizmi përmban ko-
notacione shumë të errëta në
establishmentin politik të Evropës.
Kancelarja gjermane, Angela
Merkel, deklaroi në mënyrë kate-
gorike se “nacionalizmi dhe egoiz-
mi, s’duhet të kenë kurrë shansin
për të lulëzuar sërish në Evropë”.
Ndërsa forcat nacionaliste janë
përqafuar në politikën amerikane,
nga Parisi në Berlin ato shmangen
si djalli temjanit. Rezultati i këtij
dyshimi elitar ndaj nacionalizmit,
është se lëvizjet anti-sisteme në
ekstremet politike, janë përfitue-
set kryesore të pakënaqësisë pu-
blike. Nga nacionalistët e krahut
të djathtë, tek radikalët e krahut
të majtë, këto lëvizje shpesh nuk
kanë profesionalizëm, dhe një
vlerësim themelor për tregun eko-
nomik. Akoma më shqetësue-
se:ato duket se mbështesin më
shumë Vladimir Putinin se sa Pax
Americana.

Përkundrazi, establishmenti
politik i Evropës, ka qenë kryesisht
mbështetës i lidershipit amerikan
nëpër botë. Shihni Angela Merke-
lin. Pavarësisht kritikave të presi-
dentit Trump për gabimet e saj në
menaxhimin e krizës së emigra-
cionit, shmang rrallë ndonjë
mundësi për të njohur vlerat e
aleancës transatlantike. Nëse na-
cionalistët evropianë mendojnë
cekët, duke i bërë ato objektiva të
prekshme për revizionistët, esta-
blishmenti i sotëm evropian e re-
spekton rendin liberal. Këto reali-
tete mbartin një implikim të qartë
për Shtetet e Bashkuara:Ne duhet
të përpiqemi të zbusim naciona-
lizmin evropian, duke rikthyer ti-
paret më të shëndetshme të esta-
blishmentit politik. Konkretisht,
kjo do të thotë të mbështesësh një
Europë me shumë shpejtësi, që
hedh poshtë angazhimin për një
“union gjithnjë e më të ngushtë”.
Rritja e vazhdueshme e tensioneve
politike në mbarë Evropën, nuk
mund të jetë në interesin ame-
rikan. Ajo për të cilën ka sot nevojë
kontinenti sot janë valvulet e
shkarkimit të presionit - reforma
që reflektojnë situatën e vendeve

të caktuara, dhe reduktojnë pakë-
naqësinë e publikut.

Por Shtetet e Bashkuara duhet
të jenë të qarta, se integrimi politik
nuk duhet të kalojë në fushën e
mbrojtjes. Një përpjekje serioze
evropiane në këtë drejtim, e kërcë-
non qëndrueshmërinë e NATO-s.
Në dhjetorin e vitit 2017, BE aktivi-
zoi zyrtarisht Bashkëpunimin e
Përhershëm Strukturor, një meka-
nizëm për bashkimin e investime-
ve të mbrojtjes evropiane. Më pak
se një vit më vonë, Makron njoftoi
një qëllim shumë më ambicioz:
krijimin e “një ushtrie të vërtetë
evropiane”. Brenda pak ditësh, An-
gela Merkel i tha Parlamentit Evro-
pian: “Ne duhet të punojmë në një
vizion të përbashkët, për të krijuar
një ditë një ushtri të vërtetë evro-
piane”. Një aparat ushtarak efektiv,
kërkon një forcë ushtarake që nuk
përputhet me etikën postmoderne
të BE-së. Për më tepër, anëtarja më
e rëndësishme e BE-së, Gjermania,
ka një neveri të madhe ndaj përdo-
rimit të forcës.

Për Berlinin, joshja ndaj një
ushtrie evropiane, ka pak të bëjë
me ndërhyrjet ushtarake jashtë
vendit, sesa me inkurajimin e inte-
grimit politik në vend. Një tjetër
shtab ushtarak në Bruksel, që ko-
mandon trupa fantazmë jashtë
vendit, do të shkaktonte zemëri-
min e amerikanëve dhe britanikë-
ve, dhe do të minonte NATO-n. Ai
nuk do të bënte asgjë për të shtuar
aftësitë, dhe shumëçka në dobësi-
min e NATO-s, e cila është aleanca
mbrojtëse e botës, dhe ka garan-
tuar sigurinë e kontinentit për
dekada të tëra. Evropa nuk ka ne-
vojë për një ushtri të sajën, pasi ka
tashmë një ushtri të mirë që e
mbron.

Nevoja për të parandaluar
lindjen e një ushtrie evropiane,
dhe mundësia për të sublimuar
nacionalizmin evropian, duke e ka-
nalizuar atë në rrymën e establish-
mentit politik, vetëm sa e thekson
rëndësinë e krijimit të një alterna-
tive të re për integrimin automatik
në BE. Për dekada me radhë, Shte-
tet e Bashkuara luajtën një rol
thelbësor në nxitjen e konsolidi-
mit të Evropës. Edhe sot, para-
rendësit e BE-së, si Komuniteti
Evropian i Qymyrit dhe Çelikut,
shihen si suksese diplomatike,
ndërsa mbështetësit e tregut të lirë
ia njohin meritat integrimit evro-
pian për liberalizimin e ekonomive
të kontinentit. Epoka e mbësh-
tetjes automatike për një integrim
të pa penguar, ka mbaruar. Tani
është koha të kujdesemi për
lindjen e trashëgimtarit të saj. 

(Hudson Institute)

Më pak se një vit më vonë,
Makron njoftoi një qëllim
shumë më ambicioz: krijimin e
“një ushtrie të vërtetë
evropiane”. Brenda pak ditësh,
Angela Merkel i tha Parlamentit
Evropian: “Ne duhet të punojmë
në një vizion të përbashkët, për
të krijuar një ditë një ushtri të
vërtetë evropiane” 

Europa nuk ka nevojë 
për një ushtri të sajën

Për Berlinin, joshja ndaj një ushtrie evropiane, ka pak të bëjë me
ndërhyrjet ushtarake jashtë vendit, sesa me inkurajimin e integrimit

politik në vend. Një tjetër shtab ushtarak në Bruksel, që komandon
trupa fantazmë jashtë vendit, do të shkaktonte zemërimin e

amerikanëve dhe britanikëve, dhe do të minonte NATO-n. Ai nuk do të
bënte asgjë për të shtuar aftësitë, dhe shumëçka në dobësimin e NATO-

s, e cila është aleanca mbrojtëse e botës, dhe ka garantuar sigurinë e
kontinentit për dekada të tëra

Janë dy qendra prestigjioze të artit që
do ta shfaqin atë. Bëhet fjalë për Muzeun
e Artit Modern (MoMA) dhe “Lincoln Cen-
ter” në New York. Filmi debutues i Glavo-
niqit, i cili deri më tash është shfaqur në
rreth 50 festivale, për publikun amerikan
shfaqet në “New Directors/New Films”.
Sivjet mbahet edicioni i 48-të i këtij festi-
vali organizuar nga “MoMa” dhe “Lincoln
Center”, i cili u dedikohet veprave të ki-
neastëve të rinj nga e gjithë bota.

“Filmi i Glavoniqit është i vetmi përfa-
qësues nga Serbia”, citojnë mediat serbe
njoftimin e Qendrës Kinematografike të
Serbisë e cila, ndër të tjerë, e ka financuar
filmin.“New Directors/New Films” mbahet
prej 27 marsit deri më 7 prill. Në edicionin
e sivjetmë në program janë 24 filma të
gjatë artistik dhe 11 filma të shkurtër.

Filmin “The Load” (Ngarkesa) publiku
në Kosovë ka pasur rast ta shohë muajin e
kaluar. Ai u shfaq premierë kosovare më
24 janar në “DokuKino” në Prizren. Siç ki-

shte raportuar gazeta, filmdashësit prizre-
nas kishin treguar interesim të konside-
rueshëm për këtë film, një realizim arti-
stik ku ngjarjet zhvillohen në relacionin
Kosovë-Serbi në vitin 1999, gjatë fushatës
ajrore të NATO-s kundër regjimit të Milo-
sheviqit. Në mesin e shikuesve kishte
qenë edhe Gramoz Berisha, njëri nga të
mbijetuarit e masakrës së forcave serbe
ndaj Berishëve të Suharekës që kishte
thënë se “Ngarkesa” ia ka kthyer kujtimet
e tmerrshme të dy dekadave më parë. Si
fëmijë ai bashkë me nënën e tij Vjollcën –
e cila po ashtu kishte qenë e pranishme në
premierë – do të kërcenin nga kamioni,
ku bashkë me trupat e familjarëve të tjerë
ushtria dhe policia serbe po i dërgonin në
varrezë masive. Personazhi kryesor i fil-

mit, Vlada (Leon Luçev), është ngasësi i
kamionit, i cili arrin në një depo të rrë-
nuar në Kosovën e shkatërruar nga lufta,
për të transportuar ngarkesën misterio-
ze për në Beograd.

Tashmë opinioni në Kosovë, Serbi dhe
më gjerë është njoftuar me raportimet se
si në vitin 1999, gjatë bombardimeve të
NATO-s, regjimi i Milosheviqit kishte zba-
tuar urdhrin e fshehjes së gjurmëve të kri-
meve të kryera në Kosovë nga forcat poli-
core dhe ushtarake. Për këtë arsye ishte
realizuar projekti i bartjes së kufomave të
viktimave të vrara në Kosovë në drejtim të
Serbisë përmes kamionëve, që kryesisht
ishin varrosur në varreza masive brenda
kazermës speciale të policisë serbe në Ba-
tajnicë.

Projekti “Endagered Languages
Project” i realizuar nga një grup ekspertë-
sh në fushën e edukimit, gjuhës e shkencës
të OKB, në bashkëpunim me mjaft univer-
sitete të botës dhe motorin e kërkimit Goo-
gle, ka si synim të mbajë gjallë memorien
e së shkuarës përmes gjuhës e të sensibi-
liziojë opinionin publik botëror mbi pro-
blemin e gjuhëve në rrezik zhdukje.

“Me çdo gjuhë që vdes, humbet një tra-
shëgimi e madhe kulturore”, nënvizojnë
ekspertët botëror të gjuhës. “Humbet vi-
zioni unik i botës, humbet dëshmia e
shekujve të jetës.”

Njohja e ekzistencës së një gjuhe
mund të jetë hapi i parë për t’i zgjatur asaj
jetën. Ekspertët e këtij projekti vënë në di-
spozicion të portalit të tyre materialin e

duhur informativ mbi çdo gjuhë në rrezik,
si dhe ftojnë partnerë e individë të jenë
aktiv në kontributin e tyre në dhënien e
informacionit të shkruar e audio viziv për
çdo gjuhë në rrezik të lartë zhdukje. Ndër-
sa motori i madh i kërkimit Google, do të
realizoj lancimin e këtij projekti dhe
mbikëqyrjen e zhvillimit të tij në kohë
afatgjate.

Sipas projektit “Endagered Languages
Project” të OKB, në Itali gjuha e folur nga
minoranca etnike arbëreshe është në rre-
zik zhdukje. Informacioni i shpërndarë deri
më tani nga ekspertët linguistik të këtij
projekti, thotë se gjuha arbëreshe është
një dialekt i Shqipërisë së Jugut e përdorur
nga pakica etnike e arbëreshëve që lloga-

riten të jenë sot nga 100 mijë deri në 200
mijë persona që jetojnë në të gjithë terri-
torin italian përfshirë dhe ishujt. Shumica
e arbëreshëve të Italisë është përqendruar
në jug të vendit, në Kalabri e Sicili.

Gjuha e arbëreshëve të Italisë është e
njohur nga shteti italian dhe e mbrojtur
nga ligji 482 i viti 1999. Shpesh herë ko-
munat e arbëreshëve të Italisë kanë
kërkuar më shumë fonde nga qeveria ita-
liane për ruajtjen e mësimit të gjuhës sh-
qipe në shkollat publike.

Në nivel universitar në disa universi-
tete italiane ekziston katedra e gjuhës sh-
qipe si në Universitetin e Napolit, të Pa-
lermos, Cozencas, në Bari e La Sapienza në
Romë.

Aleksandër Moisiu 
i shkruante gazetës
franceze: Pse e anulova
turneu tim në Paris
Gazeta kulturore franceze, “Comoedia”, ka
botuar, të dielën e 5 qershorit 1927, në bal-
linë, letrën e Aleksandër Moisiut në lidhje
me arsyen e anullimit të turneut të tij në
Paris, të cilën, Aurenc Bebja, nëpërmjet
blogut të tij “Dars (Klos), Mat – Albania”, e
ka sjellë për publikun shqiptar :
Ne jemi në gjendje tani të sjellim detaje të
reja dhe të rëndësishme rreth heqjes dorë
– të cilën e shpallëm kohët e fundit pa traj-
tuar shkaqet – të Kammerspiele-s së
Vjenës në lidhje me shfaqjet që ajo do të
organizonte në “Atelier” me pjesëmarrjen e
aktorit të madh tragjik Aleksandër Moi-
siut.
Ja teksti i shkresës së z. Aleksandër Moisiu
që na dërgon nga Vjena :
“Vjenë, 4 qershor.
“Ndaj komenteve që ju keni bërë në lidhje me
heqjen dorë nga një turne në Paris, më lejoni të
bëj sqarimet e mëposhtme : Në praktikën e ar-
tit tim, gjithmonë jam distancuar nga politika.
Kurrë nuk kam pasur për udhëtimet e mia
grant të ndonjë shteti. Nuk kisha më shumë
për projektin e Parisit. Turneu im ishte vetëm
për qëllime artistike, kështu që asnjë ndërhyrje
e një natyre politike nuk do të më bënte të hiqja
dorë për të ardhur në Paris.
Unë kam luajtur pothuajse në të gjitha vendet
e Evropës dhe natyrisht kam prej kohësh një dë-
shirë të madhe për t’u paraqitur para publikut
parizian në disa role. Për këtë arsye, shfrytëzo-
va rastin e Kammerspiele-s së Vjenës për t’iu
përgjigjur ftesës së z. Charles Dullin.
Sapo u përhap lajmi i këtij turneu, një pjesë e
shtypit gjerman dhe sidomos Berliner Tage-
blatt dolën kundër këtij projekti dhe propo-
zuan të dërgonin në Paris, një trupë teatrore
nga Berlini, duke argumentuar se kjo e fundit
mund të përfitonte një grant nga shteti.
Turneu im u paraqit si një dëshirë për të sul-
muar projektet e skenave të tjera gjermane,
edhe pse këto projekte nuk ishin dhe as nuk
janë ende të sigurta.
Por arsyeja vendimtare e heqjes dorë nga ana
ime ka qenë qëndrimi i z. Gémier, themelues i
“Teatrit Botëror – Théâtre mondial”, i cili, në një
letër drejtuar një zyrtari të Legatës Austriake
në Paris, u shpreh kundër ardhjes së Kammer-
spiele-s, që, sipas tij, do të dëmtonte festivalin e
këtij “Teatri Botëror”.
Megjithatë, duhet të them që interesi i madh që
u shfaq menjëherë në Paris për shfaqjet tona,
bëri që “Atelier” të siguronte tashmë të ardhura
për disa mbrëmje. Gjithsesi, unë do të shkoj në
Paris në korrik për t’i kërkuar falje personalisht
z. Charles Dullin, për të cilin braktisja e projek-
tit tim ka qenë një sakrificë e vërtetë. Me siguri,
ai do të më japë mundësinë, një ditë, që të kem
gëzimin dhe të paraqitem para publikut pari-
zian në kushte më të mira, gjatë një kohe e cila
nuk do të dëmtojë më “Teatrin botëror” të z. Gé-
mier.
Ju lutem pranoni përshëndetjet e mia të sinqer-
ta.”

Aleksandër Moisiu

OKB alarmon, shqipja e arbëreshëve 
të Italisë në rrezik zhdukje

Gjuha shqipe e arbëreshëve të
Italisë është në rrezik zhdukje.
Ajo është një nga gjuhët e
përfshira në projektin e sapo
lancuar nga OKB për shpëtimin
e mbi 3000 gjuhëve ndër rreth
7000 që janë sot në botë

“The Load”, filmi për krimet ndaj
shqiptarëve udhëton në ShBA
Filmi “The Load” i
regjisorit serb Ognjen
Glavoniq – i cili ani pse në
mënyrë indirekte, sjell
rrëfimin për krimet ndaj
shqiptarëve në Kosovë
më 1999 – do të jepet
premierë amerikane.

//////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

Fisnik NUHIU

Shkup, 26 shkurt - Java e 20 në
Ligën e Parë futbollistike solli një
ndeshje mjaft interesante që u zh-
villua në stadiumin e qytetit të Te-
tovës, mes vendasve Renovës dhe
Vardarit. Ekipi tetovar arriti që të
shkatërron Vardarin duke e mun-
dur me rezultatin e thellë 4:0. Këtë
rezultat ndoshta shumë sportda-

shës nuk e kanë pritur, mirëpo për
trajnerin e “gjipspunuesve”, Niko-
la Ilievski-Xhixhi rezultati nuk
është befasi pasi ishin të përgati-
tur për të marrë tre pikët. “Sipas
renditjes ndoshta tingëllon sikur
ndonjë befasi, por mund të them
se me plotë meritë e kemi meri-

tuar fitoren ndaj Vardarit. Rezulta-
ti mund të ishte edhe më i thellë
nëse kishim realizuar edhe disa
raste të shkëlqyera. Jam i kënaqur
që forma e ekipit është duke u
ngritur, ndërsa presim që të na
kthehen edhe disa lojtarë të cilët
janë të lënduar, dhe besoj se atë

herë do të jemi edhe më të fortë”,
tha trajneri i Renovës, Xhixhi.
Ilievski në këtë përballje arriti që
në të gjitha aspektet të jetë më i
suksesshëm se kolegu i tij, Alek-
sadar Vasovski, mirëpo prapë se
prapë meritë për këtë fitore traj-
neri i Renovës ia hedh lojtarëve të
vetë. “Vardari ka një ekip të mirë,
por shihet se për momentin nuk
janë në formë të mirë. Nuk arritëm
që të fitonim takim me Rabto-
niçkin në Shkup, por kërkova nga
lojtarët që në përballjen me Var-
darin të hynë në fushë të motivuar.
Kur pash ndryshimet e trajnerit
Vasovksi në formacion, edhe ne
bëmë disa ndryshime të vogla. Go-
ditëm pikat e dobëta të Vardarit
dhe arritëm që ti mposhtim. Ndo-
shta edhe golat e shënuar herët
ishin goditje për kundërshtarin të
cilët nuk arritën të
kundërpërgjigjen”, theksoi Iliev-
ski.  Për fitoren ndaj Vardarit, është

i kënaqur edhe golashënuesi më i
mirë i Renovës, Vlatko Stojanov-
ski, i cili pikërisht ndaj Vardari
mori edhe kreun e golashënuesve
më të mirë në vend, me 12 gola të
shënuar. 

“Vullneti i Renovës është te ko-
lektivi. Mendoj se e gjithë skua-
dra luajti shum mirë. Kemi sh-
frytëzuar rastet tona, arritëm
shumë shpejt të shënojmë golat
dhe më pas gjithçka ishte më
lehtë. Rezultati është i lartë, por
edhe lojën që treguam mendoj se
me plotë meritë e merituam fito-
ren. Për çdo sulmues është me
rëndësi të shënoj gola. Dhe për
këtë është shumë i rëndësishëm
bashkëpunimi mes vete. Do të
mundohem që në çdo takim të jap
maksimumin, që Renova të arrin
rezultate pozitive”, deklaroi Vlatko
Stojanovski. Skuadra e Renovës në
xhiron e 21 do të jetë mysafire e
Sileksit.

Shkup, 26 shkurt - Federata e futbollit të Ma-
qedonisë ka paguar premion rekorde deri
tani në vlerë prej 500 000 euro për vendin e
parë të përfaqësueses së vendit në grupin
garues në UEFA Liga e Kombeve. Udhëheqë-
sia e FFM-së për kualifikimin në balotazh
për Kampionatin Evropian të vitit 2020
premtoi premion më të madh që
ndonjëherë është ndarë në historinë e fut-
bollit vendor, ndërsa shpërblimin finansiar
e kanë ndarë mes veti reprezentuesit dhe
stafi teknik në ekipin përfaqësues. “Federa-
ta e futbollit të Maqedonisë ka paguar pre-
mion për hyrje në fazën përfundimtare të
Ligës së Kombeve dhe me këtë kemi vendo-
sur standard se si do të punojmë në të ardh-
men. Kualifikimi në Kampionatin Evropian
të vitit 2020 do të paraqiste realizim të ën-
drrës për këtë gjeneratë të ekipit përfaqë-
sues dhe ne kapitenit Goran Pandev dhe
gjithë lojtarëve u dëshirojmë të kenë shumë
fat dhe sukses në sfidat e ardhshme me re-
prezentacionin. Me kualifikimin në fazën

përfundimtare të Ligës së Kombeve përfa-
qësuesja arriti aty ku e ka vendin dhe sinqe-
risht duam avansim të ri. Falënderim deri te
gjithë ata që dhanë mbështetje. Na vjen
mirë që kemi kthyer buzëqeshjen në fytyrat
e spektatorëve dhe besoj seria e rezultateve
pozitive të zgjasë edhe në të ardhmen", sh-
prehet u.d. presidenti i FFM-së, Muhamed
Sejdini. Maqedonia në gjysmëfinale të
UEFA Liga e Kombeve do të përballet me

Kosovën në terren vendas, ndërsa në gjy-
smëfinalen tjetër ndeshen Gjeorgjia dhe
Bjellorusia. Fituesit e ndeshjeve gjysmëfi-
nale do të luajnë mes veti në finalen që do
të zhvillohet në terren neutral. Fitorja ga-
ranton kualifikim në Kampionatin Evro-
pian të vitit 2020. Ndërkohë për më pak se
një muaj, më 21 mars 2019 në Shkup
kundër Letonisë nisim ciklin  eliminator
për Euro 2020.

Shkup, 26 shkurt - Federata e futbollit të Maqe-
donisë bashkë me Organizatën për Siguri dhe
Bashkëpunim në Evropë e përfaqësuar për-
mes misionit të tyre në Shkup kanë promo-
vuar kampanjën nën moton “Urrejtja nuk luan
në terrenin tonë, ta largojmë nga tribunat” në
procesin e parandalimit të të gjithë shfaqjeve
negative, veprimeve të dhunës dhe gjuhës së
urrejtjes në ndeshjet e futbollit. Misioni ynë
bashkë me mbështetjen e misionit të OSBE-së
në Shkup është mbrojtja e vlerave dhe pari-
meve kryesore të lojës së futbollit, si që janë:
integriteti, diversiteti, dinjiteti, kundërshtarët
dhe mbështetësit, me qëllim të vetëm
mbrojtjen e frymës së lojës sonë. Përmes video
mesazheve si promovues kryesorë të kam-

panjës janë përfshirë Bazhe Ilijoski, Visar Mu-
sliu, Teodora Dimoska, Yllza Maksuti dhe
Gogo Jovçev. Në konferencën për shtyp në
‘Shtëpinë e futbollit’ para mediave folën sek-
retari i përgjithshëm i FFM-së, Filip Popovski
dhe kreu i misionit të OSBE-së në Shkup, am-
basadori, Klemens Koja. “Me fillimin e aktivi-
teteve për të rritur ndërgjegjësimin për një
nivel më të lartë të tolerancës në fushat e fut-
bollit dhe jashtë tyre dërgojmë mesazhin deri
te tifozët, posaçërisht të rinjtë për efektet e
dëmshme që sjell gjuha e urrejtjes dhe joto-
leranca. Futbolli është platformë e shkëlqye-
shme për dërgimin e mesazheve pozitive.
Thirrja për anim korrekt nga ana e futbollistë-
ve dhe ish-futbollistëve drejtuar publikut në

vendin tonë do ta përcjellë mesazhin se sta-
diumet e futbollit janë vende ku mund të
ndjehen sigurt dhe ku të gjithë janë të mirë-
seardhur. Falënderim i sinqertë deri te misio-
ni i OSBE-së në Shkup për iniciativën dhe mbë-
shtetjen në organizimin e kësaj kampanje.
Federata e futbollit të Maqedonisë gjithmonë
është e hapur për të gjitha organizatat dhe
institucionet që i japin mbështetjen e tyre zh-
villimit të futbollit dhe duan të kontribuojnë
për lojë të ndershme dhe atmosferë pozitive
brenda dhe jashtë terreneve”, deklaroi sekre-
tari i përgjithshëm i FFM-së, Filip Popovski.
“Qëllimi i kampanjës është të kontribuojë për
pranimin e karakterit multietnik të shoqërisë
dhe largimin e paragjykimeve, rritjen e

ndërgjegjësimit publik, posaçërisht ndërmjet
tifozëve në sport dhe të rinjtë, pastaj për efek-
tet e dëmshme nga gjuha e urrejtjes dhe kri-
mi i ndikuar nga gjuha e urrejtjes në sport, të
inkurajohen tifozët e sportit të shmangin pa-
rullat me përmbajtje diskriminuese, raciste
dhe jotolerante në terrenet sportive dhe jashtë
tyre, duke përfshirë edhe mediat sociale, si
dhe të ilustrohet se si qëndrimi sportiv dhe
fair-play nga ana e tifozëve do të kontribuojnë
në ndryshime pozitive”, deklaroi ambasadori,
Klemens Koja. 

Aliji sërish në formacionin
bazë të Danimos
Shkup, 26 shkurt - Mbrojtësi i krahut të majtë
i kombëtares shqiptare Naser Aliji, tek skua-
dra e Dinamo Bukureshtit, në mënyrën më
të mirë e ka nisur sezonin pranveror. Ai tani
më katër ndeshje me radhë është në ekipin
bazë të skuadrës së tij dhe ka luajtur deri në
momentet e fundit apo 360 minuta. Trajneri
Rednik, ka një besim të fortë tek mbrojtësi
nga Kumanova, të cilit para merkatos së ja-
narit i dha një afat për tu përgatitur maksi-
malish. Aliji e bëri këtë dhe tani po ia kthen
me paraqitjet e mira. Ndryshe ndeshja Du-
narea Calarasi - Dinamo Bukuresht përfun-
doi pa gola 0:0.

TRAJNERI I RENOVËS, I LUMTUR PËR FORMËN E EKIPIT

Me meritë e fituam Vardarin
“Sipas renditjes
ndoshta tingëllon
sikur ndonjë befasi,
por mund të them se
me plotë meritë e
kemi merituar fitoren
ndaj Vardarit.
Rezultati mund të
ishte edhe më i thellë
nëse kishim realizuar
edhe disa raste të
shkëlqyera”, tha
trajneri i Renovës,
Nikola Ilievski

KAMPANJË E FFM-së DHE OSBE

Urrejtja nuk luan në terrenin tonë 

///////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

FFM pagoi premion rekorde për vendin e parë në Ligën e Kombeve
////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

Koha

Në bazë të nenit 19, 20 dhe 21 të Rregullores për mënyrën e realizimit të ekskursioneve shkollore, komisioni për grumbullim të
ofertave për realizim të ekskursioneve të nxënësve nga SHMMQSH "D r Pançe Karagjozov" Shkup e publikon këtë:

KËRKESË
Për grumbullim të Ofertave për realizim të ekskursionit përfundimtar për nxënësit e SHMMQSH "Dr Pançe Karagjozov"

Shkup për vitin shkollor 2018/2019

Kërkues: SHMMQSH "Dr Pançe Karagjozov" Shkup
Ofertues: Çdo subjekt juridik i cili është i regjistruar për kryerjen e veprimtarisë sipas lëndës së shpalljes
Lënda: Organizim të ekskursionit përfundimtar për nxënësit në pajtim me programin e shkollës

Destinacioni:
Ekskursion shkollor përfundimtar për nxënësit e vitit të tretë të arsimit të mesëm, relacioni: Shkup Budapest Pragë KarloviVari
Vjenë Shkup, 6 ditë 3 fjetje në hotel me minimum 3* në bazë të gjysmë pansionit.
Ofertuesit të cilët janë të interesuar për pjesëmarrje në procedurën me kërkesë për grumbullim të ofertave informata më të
hollësishme në lidhje me lëndën e kërkesës, kriteret minimale dhe dëshmitë për vërtetimin e aftësisë, kërkesat teknike dhe
financiare, kriteret për zgjedhje të ofertës më të volitshme dhe mënyra e parashtrimit të ofertave mund të marrin në
dokumentacionin shtesë i cili mund të tërhiqet çdo ditë pune nga ora 10:00 deri 14:00 në arkivin e SHMMQSH "Dr Pançe
Karagjozov" Shkup, rr. 50 Devizija 2A, 1000 Shkup. Tërheqja e dokumentacionit si përmbushje e kësaj kërkese është kusht për
pjesëmarrje në procedurën për zgjedhje të ofertuesit për realizim të ekskursionit shkollor.

Ekskursioni do të realizohet vetëm nëse ka numër të mjaftueshëm të nxënësve të paraqitur.
Ofertat e pakompletuara nuk do të shqyrtohen.
Hapja e ofertave do të bëhet pa praninë e ofertuesve.
Ofertat me dokumentet e nevojshme të parashtrohen deri te Komisioni për grumbullim të ofertave në arkivin e shkollës ose
përmes postës në adresën e SHMMQSH "D r Pançe Karagjozov" Shkup, rr. 50 Devizija 2A, 1000 Shkup.
Shpallja zgjat 5 (pesë) ditë pune nga dita e publikimit të tij. Ofertat duhet të arrijnë në arkivin e shkollës në afatin e dhënë. Çdo
ofertë e arritur pas afatit përfundimtar do të llogaritet si e vonuar dhe nuk do të jetë lëndë për shqyrtim.

SHMMQSH "D r Pançe Karagjozov" Shkup

NJOFTIM

Universiteti "Shën Kirili dhe Metodij" Shkup, Fakulteti për shkenca informatike dhe inxhinieri kompjuterike

publikon njoftim që më datë 07.03.2019 në ora 12 në amfiteatrin e Fakultetit, do të mbahet mbrojtje

publike e disertacionit të doktoraturës me "Softueri arsimor, materialet digjitale të studimit dhe mësimi me

zbatim të IKT në kushte të informatizimit masiv të arsimit", përpunuar nga m r Metodija Jançevski.

Fakulteti për shkenca informatike

dhe inxhinieri kompjuterike Shkup

REPUBLIKA E MAQEDONISË

Universiteti "Shën Kirili dhe Metodij" Shkup

Fakulteti për shkenca informatike dhe inxhinieri kompjuterike

        Në bazë të Rregullores për procedurën për dhënie me qira të pronës së patundshme të Universitetit "Shën 
Kirili dhe Metodij" në Shkup (Fleta universitare nr. 400/2018 - tekst i pastruar), vendimet e Rektorit të UKIM 
nr. 13-203/3 dhe 13-203/4 të datës 25.02.2019 dhe vendimit të drejtorit të UKIM Instituti bujqësor - Shkup për 
dhënie me qira me nr. 03-93/1 të datës 25.02.2019, Komisioni për dhënie me qira të pronës së patundshme 
pranë Institutit, publikon 

SH P A LL J E  
Për dhënie me qira të pronës së patundshme 

1. Organi kontraktues  
Organ kontraktues është Universiteti “Shën Kirili dhe Metodi” në Shkup, Instituti bujqësor në Shkup, 
me seli në rr. “16-ta Makedonska Brigada” nr. 3A Shkup, tel. 02 3 230 910. 

  
2. Lënda e marrëveshjes 
      2.1. Lëndë e marrëveshjes është dhënie me qira hapësira ndihmëse dhe depo me sipërfaqe prej 217 m2, që 
gjenden në rr. “Butelska” pn në Shkup, të evidentuara në LP nr. 16511 me PK nr. 5518 në KK Butel në Shkup, 
pronë e UKIM Instituti bujqësor – Shkup, për kohëzgjatje prej pesë (5) vjet, me çmim fillestar të qirasë prej 
77,00 denarë për m2 pa TVSH të përfshirë. 
      2.2. Lëndë e marrëveshjes është dhënie me qira objekt i kohshëm - oranzheri me sipërfaqe prej 100 m2, që 
gjenden në rr. “Prvomajska” nr.5 në Shkup, evidentuar në LP nr. 1722, PK nr. 2940 në KK Kisela Voda në 
Shkup, pronë e UKIM Instituti bujqësor – Shkup, për kohëzgjatje prej pesë (5) vjet, me çmim fillestar të qirasë 
prej 150,00 denarë për m2 pa TVSH të përfshirë. 
3. Kriteret për pjesëmarrje  
          Ofertuesit duhet të parashtrojnë dëshmi për përmbushje të kushteve (në pajtim me Ligjin për furnizime 
publike) për gjendjen personale në pikëpamje të rezultateve financiare dhe garancisë bankare në shumë prej 
15% të qirasë së përgjithshme të përllogaritur për një vit.      
 4. Mënyra dhe afati i dorëzimit të ofertave  
          Ofertuesit i parashtrojnë ofertat në zarf të mbyllur, pa shenjë të ofertuesit, duke shënuar numrin e 
shpalljes, në afat prej 7 ditëve të punës nga dita e publikimit të shpalljes, në adresën UKIM Instituti bujqësor – 
Shkup rr. “16-ta Makedonska Brigada” nr. 3A. Ofertat të cilat nuk do të dorëzohen në afatin e paraparë ligjor 
nuk do të shqyrtohen.   
5. Kriteret për dhënie të marrëveshjes  
           Hapja publike e ofertave do të realizohet më datë 12.03. 2019, në ora 10.00, në prezencë të ofertuesve. 
Për ofertues më të volitshëm zgjidhet ofertuesi i cili do të ofrojë çmimin më të lartë për m2, ndërsa të gjithë 
ofertuesit që marrin pjesë në procedurë do të informohen me shkrim për rezultatet e të njëjtës. 

                                                                                         Komisioni për dhënie me qira 

Shesim tokë ndërtimi - 9000m2
Në Komunën kadastrale Zllokuqani, në afërsi të vendit të paraparë

për ndërtimin e Qendrës së re klinike,  shesim tokë ndërtimi me
sipërfaqe prej 9.000 m2.

Tel. 071/372-215 & 078/243-583   

Publicitet

Nuk ka dritë në fund të tunelit për Los
Angeles Lakers. Sipas të gjitha gjasave për
herë të parë në karrierën e tij LeBron James
do të mbetet jashtë fazës play-off në NBA,
pasi as prania e tij në parket nuk po rikthen
kalifornianët në rrugën e duhur. Lakers u
mposhtën edhe nga Memphis Grizzlies në

Teneesee me rezultatin 110-105, duke pë-
suar humbjen e 2-të radhazi dhe të 7-ën në
10 ndeshjet duke rrëshiktur madje në ven-
din e 11-të të konferencës së Perëndimit. 32
pikët e Brandon Ingram por edhe triple-dou-
ble i mbretit James i cili koleksioni 24 pikë 11
asiste e 12 rikuperime, ishin gjithsesi të

pamjaftueshme p[ër Lakers. Humbja për-
ballë një skuadre si Memphis që vinte në
këtë ndeshje nga 4 disfata radhazi dhe nuk
lufton pothuajse për asgjë, ishte një sinjal
tregues se kualifikimi në play-off është një
mision thuajse i pamundur për LeBron me
shokë. U rikthye te fitorja Golden State War-
riors, që vazhdon të kryesojë në Perëndim.
Në suksesin 121-110 në transfertën ndaj
Charlotte Horntes, diferencën e bëri dyshja
Thomspon-Cousins të cilët realizuan sëba-
shku 50 pikë. Kjo ishte fitorja e 43-të për
kampionët në fuqi të NBA në 60 takime.
Vazhdon kriza e San Antonio Spurs që u
mposht lehtësisht në Neë York, nga
Brooklyn Nets, duke zbritur në vendin e 8-të
të konferencës së Perëndimit. 26 pikët e Al-
drige nuk i mjaftuan skuadrës teksane për të
evituar humbjen e 7-të në 8 sfidat e fundit

ndërkohë që në krahun tjetër ai që po
udhëheq Brooklyn drejt fazës play-off në
Lindje është talenti D’Angelo Russell i cili
spikati edhe këtë herë me 23 pikë 8 asiste
dhe 7 rikuperime. San Antonio nëse vazhdon
me këto ritme me shumë gjasa do të mbetet
jashtë zonës play-off. Fitore jo shumë e vësh-
tirë për Houston Rockets me rezultatin 119-
111 ndaj Atlanta Haëks. James Harden u
mjaftua me 28 pikë në këtë ndeshje,  sfidë në
të cilën shkëlqeu sërish Trae Young. 20-
vjeçari i cili ishte zgjedhja e 5-të e draftit të
këtij viti po konfirmohet si nga një yjet e rinj
të NBA, teksa në këtë sfidë arriti të koleksio-
nonte plot 36 pikë dhe 8 asiste, ndërkohë që
po ruan vazhdimësinë në këtë sezon duke
treguar se ka aftësi të jashtëzakonshme. Një
Steph Curry i ri po lind dhe ai është Trae
Young.

NBA

Lakers nuk ngrejnë “kokë”, fitojnë Warriors e Rockets
Sipas të gjitha gjasave për herë të
parë në karrierën e tij LeBron
James do të mbetet jashtë fazës
play-off në NBA, pasi as prania e
tij në parket nuk po rikthen
kalifornianët në rrugën e duhur.
Lakers u mposhtën edhe nga
Memphis Grizzlies në Teneesee
me rezultatin 110-105



Golashënuesi më i mirë në hi-
stori të Manchester Unitedit dhe
ekipit kombëtar të Anglisë, Wayne
Rooney, tanimë ka filluar ta plani-
fikojë jetën e tij pasi të pensio-
nohet nga karriera si futbollist pro-
fesionist. Rooney, i cili për
momentin është duke luajtur për
klubin amerikan, DC United, ka fil-
luar ta ndërtojë një vend për ta
ruajtur një traktor dhe një tog sanë
brenda villës së tij, e cila vlen 25
milionë euro, në Cheshire. Ai është
duke e ndërtuar këtë vend për
shkak se dëshiron dalëngadalë të
blejë edhe mjete të tjera për fer-
merë. The Sun pretendon se Roo-
ney tanimë ka kërkuar leje nga ko-
muna për ta filluar ndërtimin e

këtij vendi. “Vendi, për të cilin
është shkruar kërkesa, do të ndër-
tohet me qëllim për t’i mbrojtur
mjetet dhe makinerinë e nevojsh-
me për mirëmbajtje në agrikul-
turë. Gjithashtu, aty do të ruhet
edhe sanë”, shkruhet në kërkesën e

publikuar online. Para disa vjetëve,
Rooney kishte bërë të ditur se ai
dëshiron të bëhet trajner kur ta
përfundon karrierën e tij si futbol-
list profesionist, kështu që jeta e
fermerit mund të jetë vetëm një
aktivitet për kohën e lirë të tij.

Trajneri në detyrë i Manche-
ster Unitedit, Ole Gunnar Sol-
skjaer, shpreson se sulmuesit Ro-
melu Lukaku dhe Alexis Sanchez
do të ngrenë nivelin e tyre për nde-
shjen kundër Crystal Palace, pasi
që “Djajve të kuq” mund t’i mun-
gojnë nëntë lojtarë për shkak të
lëndimeve. Ander Herrera, Jesse
Lingard dhe Juan Mata u lënduan
gjatë pjesës së parë të ndeshjes të
së dielës kundër Liverpoolit. Mar-
cus Rashford e luajti pothuajse të

gjithë ndeshjen i lënduar dhe ai
mund të mos jetë i gatshëm për
ndeshjen e së mërkurës. Për shkak
të të gjitha këtyre lëndimeve, yjet
e akademisë së Manchester Unite-
dit do të jenë të përfshirë në nde-
shjen kundër Crystal Palace. An-
gel Gomes, Tahith Chong dhe
Jimmy Garner pritet të jenë të
paktën në stol. Gomes, 18-vjeçar,
është i vetmi nga këta tre futbolli-

stë që veçse ka debutuar në Pre-
mierligë. Përveç Herreras, Matas
dhe Lingardit, Manchester Unite-
dit do t’i mungojnë edhe Phil Jo-
nes, Antonio Valencia, Matteo
Darmian, Nemanja Matic dhe
Anthony Martial. Ndërsa,
qendërmbrojtësi argjentinas,
Marcos Rojo, i cili i ka bërë vetëm
tri paraqitje këtë sezon të Premier-
ligës, do të kthehet për këtë nde-

shje, pasi që deri më tani ka qenë
duke e trajtuar një lëndim më se-
rioz. “Nuk ka shumë gjëra pozitive,
por kjo është një mundësi për
Lukakun dhe Sanchezin për ta dë-
shmuar veten. 

Ata dy janë shumë të lidhur.
Shpresoj se do të jenë gati për ta
dëshmuar talentin e tyre. Do ta
kemi një skuadër të mirë në fu-
shë”, ka thënë Solskjaer.

Modriç i heq
përfundimisht
dilemat për të
ardhmen
Mesfushori kroat pritet ta për-
fundojë karrierën tek kampioni
evropian, Real Madrid. Luka Mo-
driç i ka hequr të gjitha dilemat.
Mesfushori kreativ sipas të gjitha
gjasave do ta mbyllë karrierën
tek Real Madridi. Në fakt, mediat
spanjolle shkruajnë se futbollisti
kroat tashmë e ka vazhduar kon-
tratën me “Los Blancos”. Kontrata
aktuale e lojtarit me kampionin
evropian do të skadonte në verën
e vitit 2020, por ajo është vazh-
duar edhe për një vit ose dy, që
nënkupton se lojtari mund ta
mbyllë karrierën në Madrid. Mo-
driç aktualisht është 34 vjeç dhe
mundësitë për t’u larguar pas
përfundimit të kontratës së re
me Realin janë të vogla. Futbolli-
stin më të mirë në botë gjatë
verës së kaluar e donte Interi.

Klubi i madh
evropian futet në
garë për Jamesin
James Rodriguez pritet të lar-
gohet gjatë verës nga Bayern
Munichu, ndërsa atë s’do ta
mbajë as Real Madridi. Bayern
Munichu duket se nuk do ta
shfrytëzojë opsionin e blerjes
definitive të James Rodrigue-
zit, të cilin e kishte huazuar
për dy vjet.  Futbollistit kolum-
bian i skadon huazimi gjatë
verës që vjen dhe gjiganti ba-
varez nuk e ka ndërmend ta
mbajë lojtarin. Prandaj, me-
sfushori ofanziv pritet të
kthehet përkohësisht në Real
Madrid, klubi i cili e mban kar-
tonin e tij. Mirëpo, as kampio-
ni evropian nuk e do Jamesin, i
cili kështu duhet të kërkojë
klub të ri. Sipas mediave italia-
ne, interesim për Rodriguezin
ka shprehur Juventusi. Mirëpo,
për të ardhur deri tek James,
“Bianconeri” fillimisht duhet
ta shesin Paulo Dybalan, i cili
është i pakënaqur tek gjiganti
italian.

Zaniolo pranon
rinovimin me
Romën
I shndërruar në yllin e ri të skua-
drës, Nicolo Zaniolo pritet të ri-
novojë kontratën me klubin e
Romës. Lajmi konfirmohet nga
vet I ati i talentit 19-vjecar, I cili ka
deklaruar se në përfundim të se-
zonit do të ulet me drejtuesit
verdhekuq për të diskutuar de-
tajet e kontratës së re. Ai ka sh-
tuar se nuk ekziston asnjë lloj
problemi dhe se çdo gjë do të
zgjidhet shumë shpejtë.
Shpërthimi i Zaniolos këtë sezon
zgjoi interesin e shumë klubeve
të mëdha, mes të cilave Juventu-
sit, ndërkohë që drejtuesit e
Romës nisën menjëherë bisedi-
met për të blinduar talentin e ri
të futbollit italian.

//////////////////////////////////////////////////////////

Unitedit mund t’i mungojnë nëntë
lojtarë për ndeshjen e radhës

Ole Gunnar Solskjaer,
shpreson se sulmuesit
Romelu Lukaku dhe
Alexis Sanchez do të
ngrenë nivelin e tyre
për ndeshjen kundër
Crystal Palace, pasi që
“Djajve të kuq” mund
t’i mungojnë nëntë
lojtarë për shkak të
lëndimeve

Rooney do të bëhet fermer
///////////////////////////////////////////////////////////////////////////////////////////////////////////////////////////////////////////////////////////////////////////////////////////

Roger Federer ka nisur sot
aventurën e tij në turneun ATP
500 të Dubait, ky synon fitoren
dhe trofeun nr.100 të karrierës së
tij. Tenisti zviceran mundi 2-1 (6-4,
3-6, 6-1) rivalin gjerman Philipp
Kohlschreiber. Ndeshje në
përgjithësi e dominuar nga Fede-
rer, që kishte epërsi në shumicën
e kohës edhe pse në setin e dytë
bëri disa gabime që i kushtuan
shumë. Gjithsesi, Federer tregoi
se është më superior se rivali i tij,
duke e dominuar më pas nde-

shjen në setin e tretë, duke fituar
thellë 6-1 dhe avancon në raun-
din e tretë të turneut të Dubait.
Në turin tjetër një përballje e vë-
shtirë për zviceranin, që do të
duelojë ndaj spanjollit Fernando
Verdasco. Aktualisht, Federer
ndodhet në vendin e shtatë të
renditjes botërore, duke iu lar-
guar kreut. Kjo ishte ndeshja e
parë e tenistit zviceran, që pas eli-
minimit në raundin e katërt të
grand slam të Australian Open,
në fund të janarit.

Federer nis gjuetinë për trofeun e 100-të
///////////////////////////////////////////////////////////////////////////////////////////////////////////////////////////////////////////////////////////////////////////////////////////

Ish-mesfushori i Liverpoolit,
Danny Murphy, beson se Philippe
Coutinho nuk do të pritej mirë nga
tifozët e klubit edhe nëse vendos të
kthehet nga Barcelona. Gjithashtu,
Murphy ka thënë se Mohamed Sa-
lah nuk do të largohet, përkundër
interesimit të Juventusit. Spekuli-
met për transferime kanë filluar të
intensifikohen përsëri në Anfield,
pas përfundimit të afatit kalimtar
të janarit dhe para se të fillojë afa-
ti i verës. Njëri ndër lojtarët e
shumë, për të cilët është përfolur
për një transferim në Liverpool,

është edhe Coutinho, i cili nuk ka
arritur ta dëshmojë veten në Bar-
celonë, që kur e shkëmbeu stadiu-
min “Anfield” me “Camp Nou”.
“Coutinho nuk do të mirëpritej

kurrë më në Liverpool. Ai nuk është
përshtatur në Barcelonë, por ai e
kishte vendosur të ardhmen kur
deklaronte se sa shumë dëshiron-
te të largohej dhe tani duhet t’i

vuajë pasojat”, ka thënë Murphy.
“Mendoj se edhe nëse Liverpooli
do të dëshironte ta kthente atë,
tifozët do t’ia bënin drejtuesve
plotësisht të qartë se një transfe-

rim i tillë nuk është i pranueshëm,
kështu që Liverpooli do të duhej të
dorëzohej”. “Tifozët nuk ia kanë
marrë atij inati për kalimin e tij në
Barcelonë, mirëpo ai, me deklara-
tat e tij, ai mbylli vetes dyert për
t’u kthyer në Anfield”. “Unë nuk
mendoj se Salah do të dëshirojë të
largohet nga Liverpooli dhe Pre-
mierliga. Kam parë lajme që Ju-
ventusi është i interesuar, por kjo
gjë nuk do të ndodhë. Premierliga
është shumë më nxitëse dhe ga-
ruese se Serie A dhe Liverpooli ka
më shumë mundësi ta fitojë titul-
lin e Ligës së Kampionëve sesa Ju-
ventusi”. “Salah është një lojtar i
cili gjithmonë do të jetë i lidhur
me transferime të mundshme në
klubet më të mëdha të Evropës,
mirëpo ai është i lumtur në Liver-
poolit dhe tifozët e duan atë. Ai
është duke luajtur në nivelin e tij
më të lartë në Liverpool’.

Ronaldo në
Manchester?
Ylli portugez mund të largohet
nga Juventusi pas vetëm një viti
dhe të rikthehet në klubin ku u
ngrit si futbollist Cristiano Ronal-
do mund të largohet nga Juven-
tusi pas vetëm një viti. Këto
spekulime arrijnë nga Spanja
dhe Portugalia. Sipas mediave të
këtyre dy vendeve, ylli portugez
është i zhgënjyer në Juventus
dhe është i gatshëm ta dëgjojë
një ofertë të re, pak muaj pasi
zbarkoi në Torino. Sipas këtyre
zërave, “CR7” mund të kthehet në
klubin ku u ngrit si futbollist, në
Manchester United. Ronaldo ish-
te transferuar tek Juve me qëllim
që ta fitojë Ligën e Kampionëve,
por humbja nga Atletico Madridi
në të tetën e finales së Ligës së
Kampionëve mund t’ia zbeh atij
këtë objektiv. Andaj, mbetet të
shihet gjatë verës nëse pesë herë
fituesi i Topit të Artë do të qën-
drojë edhe një vit në Juventus
apo do të rikthehet në “Teatrin e
Ëndrrave”.

Aurelien Tchouameni konside-
rohet si mesfushori i së ardhmes:
cilësi, saktësi dhe personalitet janë
vlerat që mbart lojtari i vitlindjes
2000. Inter e ka ndjekur lojtarin
që nga vjeshta e kaluar, ku drejto-
ri sportiv, Piero Ausilio ka takuar
disa herë agjentin e lojtarit dhe
studio një operacion me kosto të
ulët, rreth 8 milionë euro që do
shkonin në arkën e Bordeaux. Pa-
pritur në dhjetor klubi francez bën
bllokadë, vlera e mesfushorit të
tyre tashmë është 15-16 milionë
euro dhe Inter bën një hap prapa
në këtë moment. Më pas ishte
Watford që hyri në tentativë për të
marrë shërbimet e francezit, mirë-
po agjentët e lojtarit i kanë propo-

zuar atij kalimin te Milani. Aty ku
Leonardo mund të bënte një lë-
vizje drejt tij në janar, por kuqe-
zinjtë ishin të fokusuar në lojtarë
të tjerë. Gjithsesi në verë situata
mund të jetë ndryshe duke parë
edhe planin e Gazidis për të afruar

lojtarë të rinj. Ndërkohë që Milani
sheh në distancë, te Interi po vihen
në lëvizje për Tchouameni dhe në
maj do jetë më e qartë se çfarë do
bëjë klubi zikaltër, periudhë në të
cilën do të përcaktohet edhe stra-
tegjia e merkatos.

Fitorja me Bayer Leverkusen,
ka rikthyer qetësinë te Borussia e
Dortmundit pas një sërë rezulta-
tesh negative që kishin përshtjel-
luar jo pak ambientin verdhezi.
Diferenca me Bayernin ndjekës ka

shkuar sërish në +3 dhe skuadra e
Lucien Favre shpreson ta thellojë
këtë avantazh gjatë javëve vazh-
dim, pasi titulli kampion është
objektivi i vetëm i Dortmundit në
këtë sezon. Për të fituar kampio-

natin verdhezinjtë tashmë do të
kenë edhe një forcë më shumë.
Bëhet fjalë për kapitenin Marco
Reus i cili të hënën është rikthyer
në stërvitje me Dortmundin. 29-
vjeçari ka lënë pas dëmtimin që
pësoi në Kupën e Gjermanisë ndaj
Werder Bremen, dëmtim që e la
jashtë në disa sfida të rëndësish-
me përfshirë edhe duelin e parë
në raundin e 1/8-ave në Cham-
pions League ndaj Tottenham
Hotspur. Me Reus në skuadër,
Dortmundi duket një ekip më i
pjekur në fushë dhe me më
shumë eksperiencë, prandaj
rikthimi i kapitenit konsiderohet
shumë i rëndësishëm.

Reali gjen
zëvendësuesin
e Marcelos
Brazliani Marcelo duket
gjithnjë e më larg Real Madri-
dit. Të paktën këtë nënkup-
tojnë zërat e fundit që vijnë
nga merkatoja, sipas të cilave
drejtuesit e klubit janë vënë
në lëvizjë që tani për të gjetur
një zëvëndësues sa i përket
krahut të majtë të mbrojtjes.
“Los Blancos” po ndjekin me
shumë interes mbrojtësin e
Ajax, Nicolas Tagliafico, i cili
është duke bërë një sezon
mjaft të mirë me “harkëtarët”.
Argjentinasi do të shërbente si
alternativë për Sergio Regui-
lon, që së fundmi po gjen
shumë hapësira në “Berna-
beu”. Verën e kaluar, Tagliafico
u kërkua me insistim nga Ar-
senal, por klubi holandez i re-
zistoi të gjitha ofertave. I ba-
shkuar me Ajax janarit e vitit
të kaluar, 26-vjecari ka një
kontratë deri në qershor të vi-
tit 2022.

Inter e vëzhgon prej një viti, talenti 
i ofrohet Milanit

Dortmundi në “festë”, rikthehet kapiteni Reus
///////////////////////////////////////////////////////////////////////////////////////////////////////////////////////////////////////////////////////////////////////////////////////////

///////////////////////////////////////////////////////////////////////////////////////////////////////////////////////////////////////////////////////////////////////////////////////////

Tifozët e Liverpoolit nuk e duan
kthimin e Coutinhos

“Coutinho nuk do të
mirëpritej kurrë më
në Liverpool. Ai nuk
është përshtatur në
Barcelonë, por ai e
kishte vendosur të
ardhmen kur
deklaronte se sa
shumë dëshironte të
largohej dhe tani
duhet t’i vuajë
pasojat”, ka thënë
Murphy



23MOZAIK
Koha, e mërkurë, 27 shkurt 2019 

Mensur
Mamuti

AKTORJA
ANGLEZE
NË FOTO

AKTOR ANGLEZ, 
ME TË CILILN DY 
HERË U MARTUA 

AKTORJA NË FOTO, 
BARTON

IRIDIUMI
KËSHTJELLA

PËR ROJE
(TUR1.)

KITARISTI
ANGLEZ,
KLEPTON

MONEDHA
TURKE

MISH I GRIRË
PËR JAPRAK

REOMIRI
-----------------------------

QYTET
KROAT

QYTET
NË DALMACI

KAFSHË E EGËR
-----------------------------

PARIMET E TË 
FALURIT NAMAZ,

AKIDE

KOHA VEND
NË MALEZI

PIJE
SHËRUESE

FILM 
ME AKTOREN 

NË FOTO
TORONTO

ISH PRESIDENTI I 
EGJIPTIT, GAMAL 

NASER
-----------------------------

SHKRONJË 
GREKE

E INFEKTUAR
NGA BAKTERE
TË DËMSHME

MËZAT, 
DEM

-----------------------------
RADIUMI

FILM 
ME AKTOREN 

NË FOTO
PABESIMTARET

VIJË E HAPUR NGA 
UJËRAT  E SHIRAVE, 

SHTEG
------------------------------

SHEQERËRA

SHOSHA
------------------------------

RUTENIUMI

AUSTRIA
-----------------------------

NJË SURE
KURANORE

S
EDMOND 

TUPJA
------------------------------

PËREMËR 
VETOR

KOHA
KRYEQYTETI

I KORESË JUGORE
-----------------------------

INTERPRETUES
I KËNGËS

PLAZH I NJOHUR 
NË HIMARË

----------------------------
KELVINI

ARRIJ
-----------------------------

BANOR
I NJË SHTETI 

AZIATIK

DRU PYLLI ME 
FLETË SI TË 
DARDHËS

------------------------------
VEPRIMI

K
ZERO

-----------------------------
SËMUNDJE, E CILA 

SHKATËRRON, 
KALLINJTË E TË 

LASHTAVE

KAMPION
-----------------------------

KOMPOZITORI 
GJERMAN, JOHAN 

SEBASTIAN

KALIUMI
TEODOR 

KEKO
-----------------------------

NEONI

LLOJ SERVERI 
PERSONAL

-----------------------------
AKIL KOCI

PJESËTAR
FUTBOLLISTI 

ANGLEZ, AKINBIJI
----------------------------

SPANJA

FILM 
ME AKTOREN 

NË FOTO,
"... NË SHTËPI"

ZGJIDHJET:ERIK, LIRA, IÇ, R, ZARA, ARIU, ABDEL, SEPTIKE, KA, KLEOPATRA, RIM, SITA, A, 
SAKARIDE, ET, SEUL, JALE, VIJ, OKLIMI, KOREAN, O, AS, K, TK, URBIT, ANËTAR, ADE, LESI 
KTHEHET.

Shumë i lehtë: 367152948, 541986327, 892734156, 938571264, 675423819, 124698573, 
783265491, 219847635, 456319782. Mesatar: 391426578, 682573194, 457819263, 
825364917, 714982356, 936751842, 549237681, 173698425, 268145739.

Mensur ORJA
AKT

ARISTI

Mamuti
AKT
ANGLEZE

ONË FOT

TME

OAKT

KITTA
ANGLEZ,

IRIDIUMI
KËSHTJELLA

T
TË CILILN DY
OR ANGLEZ,

TUARË U MARRT
O,NË FOTORJAA

ONTBARRT

PËR ROJE
(TUR1.)

MISH I GRIRË

IDENTI I

PËR JAPRAK

QYTET

KAFSHË E EGËR
-----------------------------

QYTET

--------

GAMAL 

S

OHA
YEQYTETI

VIJË E HAPUR NGA
VE,  E SHIRAAVTJËRAAT

SHTEG
----------------------------

SHEQERËRA

ARRIJ

I KORESË JUGORE
-----------------------------

INTERPRETUES
I KËNGËS

 
 
 

 

  

 
 

 

 

 

 
 

 
 

 

 

 

 

 
 

 
 
 

 
 

  

 

 
 

    

       

       

    

     

    

       

       

    

      

      

     

     

       

     

     

      

      

SHOSHA

DRU PYLLI ME

------------------------------
RUTENIUMI

AUSTRIA

EDMOND

-----------------------------
NJË SURE

KURANORE

TUPJA
----------------------
PËREMËR

ORVET

BANOR
I NJË SHTETI

TIKAZIAAT

KALIUMI KEKO
-------------------------

NEONI

 
 
 

 

  

 
 

 

 

 

 
 

 
 

 

 

 

 

 
 

 
 
 

 
 

  

 

 
 

    

       

       

    

     

    

       

       

    

      

      

     

     

       

     

     

      

      

DRU PYLLI ME

-----

LLOJ SER

SI TËFLETË
DARDHËS

------------------------------
VEPRIMI

KAKIL

KAMPION
----------------------

ORIOMPOZIT
RMAN, JOHAN

SEBASTIAN

FUTBOLLISTI
ANGLEZ, AKINBIJI
----------------------------

ANJASPPA

, ABDE U ARA, ARI , R, Z IÇ
A ORE IJ, OKLIMI, K ALE, V

 
 
 

 

  

 
 

 

 

 

 
 

 
 

 

 

 

 

 
 

 
 
 

 
 

  

 

 
 

    

       

       

    

     

    

       

       

    

      

      

     

     

       

     

     

      

      

: GJIDHJET ZERIK, LIRA, 
A , SEUL, J AKARIDE, ETT, S

DASHI 21. mars - 20. prill
Mos lejoni që t’iu vënë përpara situatat! Vetëm nëse do të

ruani kthjelltësinë e duhur, do arrini që t’ia dilni. Mund të ketë disku-
time të forta në çift, por mundohuni që të jeni sa më fleksibël. Ata që
janë vetëm, do të jenë të detyruar të ndërpresin një njohje të nisur
prej pak kohësh, e cila marrë rrjedhën e gabuar. Sa i takon punës,

DEMI 21. prill - 21. maj
Ka ardhur momenti që ti përkushtoheni ndjenjave dhe

dashurisë. Detyrimet familjare ju thërrasin, ndaj mos i lini pas dore.
Mundohuni që të rregulloni një situatë sa më shpejtë. Në punë, do
të kaloni çdo situatë me buzëqeshje dhe shumë durim.

BINJAKET 22. maj - 21. qershor
Takimet janë mjaft të favorshme për të lindurit e kësaj

shenje dhe kjo është një ditë ku do të bini kollaj dakord me njerë-
zit që iu rrethojnë. Ata që janë vetëm do të kenë mundësi për njohje
të reja. Në punë, duhet të veproni me diplomaci për të kaluar çdo vë-
shtirësi me kolegët dhe për të rivendosur harmoninë.

GAFORRJA 22. qershor - 22. korrik
Shumë nga të lindurit e kësaj shenje mund të shfaqin

ndjenja delikate ndaj njeriut të zemrës. Mos u dominoni nga këto
ndjesi, pasi mund të komprometoni çdo gjë. Mundësi të shumta
takimi, parashikohen për ata që janë vetëm. Në punë, duhet të
përkushtoheni më shumë për të siguruar fitimet e dëshiruara.

LUANI 23. korrik - 22. gusht
Parashikohet një ditë mjaft e favorshme sa i takon

ndjenjave, ku kënaqësitë që do të merrni janë maksimale. Nëse
jeni vetëm, parashikohen mundësi të mira për të bërë një njohje in-
teresante. Sa i takon punës, ka ardhur momenti për të investuar apo
për të nisur një projekt të ri. Yjet do ju mbështesin.

VIRGJERESHA                  23. gusht - 23. shtator
Ndikimi i Mërkurit, nuk do ju lejojë që të dialogoni në

mënyrën që ju dëshironi. Megjithatë duhet të mësoni që të matni
fjalët dhe gjykimet. Për ata që janë vetëm, nuk parashikohen an-
gazhime serioze, ndaj argëtohuni. Në punë, nëse jeni në kërkim të ba-
shkëpunimeve të reja, Mërkuri është shumë i favorshëm.

PESHORJA 24. shtator - 23. tetor
Mund ta bëni këtë ditë të paharrueshme dhe të rrini

pranë atyre që kanë vërtetë nevojë. Mos lini pas dore, as personin
që doni. Ata që janë vetëm, do të jenë mjaft tërheqës dhe do kenë
mundësi të shumta, për të rënë në sy. Puna kërkon më shumë për-
qendrim. Mos merrni vendime të rëndësishme dhe reflektoni
mirë lidhur me çdo propozim.

AKREPI 24. tetor - 22. nëntor
Dita nuk do të nis aspak mirë, por do të jetë e mbushur

me tensione dhe të papritura, të cilat kanë të bëjnë me jetën në çift.
Mundohuni të mos e humbni durimin dhe të gjeni një pikë për tu
qetësuar. Ata që janë vetëm, do të jenë të mbushur me pasiguri. Do
të keni mundësi që të bëni zgjedhje të rëndësishme sa i takon
punës.

SHIGJETARI 23. nëntor - 21. dhjetor
Ka ardhur momenti që të vendosni nëse lidhja në të

cilën jeni të përfshirë, meriton të vazhdojë. Shikoni mirë në zemrën
tuaj! Ata që janë vetëm do të jenë të mbushur me kërkesa, por nuk
duhet të bien ndaj çdo tundimi. Në punë do të keni shumë avan-
tazhe dhe do të përfshiheni në një projekt shumë interesant.

BRICJAPI 22. dhjetor - 20. janar
Nëse keni përjetuar një ndarje dhe po nisni një lidhje të

re, tregohuni të matur, në mënyrë që të mos vuani sërish. Para se të
besoni verbërisht, prisni pak. Ata që janë vetëm, mund të gjejnë ngu-
shëllim tek një njohje e re, shkruan noa.al. Në punë, jeni në pritje të
një përgjigje që nuk po vjen dhe kjo gjë ju mundon.

UJORI 21. janar - 19. shkurt
Mos iu besoni shumë njerëzve të cilët nuk iu respek-

tojnë dhe nuk mbajnë fjalën. Edhe në dashuri duhet të kërkoni që
t’iu respektojnë dhe t’iu marrin në konsideratë. Nëse jeni vetëm,
e ardhmja varet vetëm nga ju. Në punë do të keni mundësi të
shumta suksesi, por duhet të rrethoheni vetëm nga njerëz të be-
suar.

PESHQIT 20. shkurt - 20. mars
Parashikohet një e martë dinamike dhe interesante, ku

Venusi do të ketë ndikim pozitiv në dashuri. Do të keni në dispozi-
cion çdo mjet që dëshironi. Ata që janë vetëm do të kenë mundë-
si të shumta për të organizuar një moment intimiteti për të bërë për
vete një person. Besojini intuitës tuaj në punë dhe në këtë mënyrë
do të bëni projekte të shkëlqyera.



24 MOZAIK
Koha, e mërkurë, 27 shkurt 2019 

1557 - Vendoset Ambasada e parë
ruse në Londër. 

1670 - Hebrenjtë dëbohen nga Au-
stria me urdhrin e Leopold I 

1803 - Zjarr i madh në Bombai të
Indisë.

1861 - Masakra e Varshavës: Rusët
shtypin me dhunë turmën e prote-
stuesve kundër Rusisë.

1933 - Shkatërrohet nga zjarri ndër-
tesa e Parlamentit të Gjermanisë.

1938 - Britania dhe Franca njohin
qeverinë e Frankos në Spanjë.

1945 - Libani shpall pavarësinë.
1976 - Takimi i fundit mes Mao Ce

Tungut dhe Richard Nixon
1980 - Izraeli dhe Egjipti këmbejnë

ambasadorët.
2003 - Ish udhëheqësja e serbëve

të Bosnjës, Biljana Pllavshiq dënohet
nga Tribunali i Hagës me 11 vjet burg.

FILMI HORROR
Burrë e grua po shikonin një film
horror, kur pas një skene ngrihet
gruaja e bërtet:
- Uaaaa mami… çfarë tmerri!
Ja kthen i shoqi: - Edhe ty të ngjasoi
e? Edhe mua si nëna yte mu duk!

Atë që e punon gjithmonë, punoje
me mençuri dhe mendoja fundin.

(Gëte)

MACET NDIKOHEN 
NGA KARAKTERI 
I NJERËZVE
Personaliteti i padronit mund të in-
fluencojë sjelljet e kafshëve shtë-
piake. Veçanërisht nëse padroni ka
karakter të keq, pra është grindavec e
nevrik, janë kryesisht macet ato që e
vuajnë më tepër në anën e tyre shën-
detësore, duke zhvilluar probleme
me peshën, sjellje agresive dhe me
ankth. Në këtë konkluzion kanë
mbërritur kërkuesit e
Nottingham
Trent University
të cilët kanë
analizuar të
dhënat e rreth
3500 personave
dhe maceve të
tyre. Nga testet psikologjike rezultoi
se të gjithë ata padronë që kishin
probleme nervozizmi, paqëndrue-
shmërie, irritimi etj., kishin mace të
cilat kishin shqetësime me peshën
dhe sjelljen agresive.
Ndërkohë që kjo gjë nuk u verifikua
tek njerëzit që ishin socialë dhe me
personalitet më tolerant.
Madje kafshët e atyre që kishin ka-
rakter pozitiv ishin më të shëndet-
shëm, më të afrueshëm dhe me
natyrë mjaft të butë. Studimi është
publikuar në revistën e Akademisë
Amerikane të Shkencave, Plos One.

Craig Coley kurrë nuk duhet ti kishte
kaluar 39 vjet burg. Ai u dënua për një
krim që nuk e kishte bërë. 71-vjeçari u aku-
zua për vrasjen e Rhonda Wicht dhe dja-
lit të saj 4-vjeçar, Donald, në vitin 1978. 39
vite më pas, Coley është shpallur i pafaj-
shëm dhe do marrë një shpërblim prej 21
milionë dollarë. Çështja u rihap pas kaq
shumë vitesh dhe nga provat e AND-së, re-
zultoi se nuk ishte Colei vrasësi. Ai gjatë
asaj kohe ishte në një marrëdhënie me

Wicht. Gruaja u gjet e mbytur me litar.
Gjithashtu edhe djali i Wicht ishte mbytur
në shtratin e tij.

Ishte dëshmia e fqinjit të gruas që sol-
li dënimin e Colei. Dëshmitari tha se pa ka-
mionin e tij të parkuar jashtë ndërtesës
së gruas dhe pa dikë që përputhej me për-
shkrimin e tij. Coley u dënua me burgim të
përjetshëm pa kusht. Lufta e Coley për të
përmbysur vendimin u ndihmua nga një
agjent policie në Simi Valley, Mike Ben-

der. Fillimisht u konstatua se dëshmitari,
që tha se pa kamionin e Colei nuk mund të
kishte një pamje të qartë të automjetit
nga dritarja e tij.

Dëshmitë bindëse për pafajësinë e tij
u siguruan kur provat e AND-së të
mbledhura në vendngjarje u ri-ekzami-
nuan. Asnjë ADN nuk përputhej me atë të
71 vjeçarit. Coley u konsiderua si një i bur-
gosur model pasi studoi për një diplomë
bachelor gjatë kohës që ishte në burg.

Misteri i balenës së ngordhur në pyll! Kë-
shtu mund të quhet zbulimi i fundit i pabe-
sueshëm i bërë nga një grup ekologësh në
Brazil. Gjitari gjigand ujor është 8 metra dhe
është gjetur në Ishullin e Marajos, në pjesën
verilindore të vendit, pak kilometra nga zona
e Amazonës: një shtrirje toke ende e pakët e
eksploruar dhe e rrahur pothuajse nga turiz-
mi, por plot hijeshi, sepse peizazhet dhe mik-
roklimatët e ndryshëm vijnë së bashku për të
krijuar një peizazh unik.

Shfaqja e balenës midis vegjetacionit të

pyllit nuk mund të ketë patjetër një shpjegim
imagjinar, por me zbarkimin e saj, që dy-
shohet të ketë ndodhur deri tani nga bregu i
Oqeanit Atlantik, shkencëtarët nuk kanë ende
një shpjegim.

Biologët e Institutit Bicho d’Agua,
menjëherë e kuptuan se ajo është një këlysh
balene, rreth një vjeç. Ajo duhet të ketë dalë në
breg e ngordhur, e hedhur nga valët, pothuaj-
se njëzet metra larg plazhit. Fakti që është lar-
guar nga habitati i saj natyror dhe për më
tepër në dimër, mbetet akoma një mister.

Personat mbi
65-vjeç, viktima
kryesore 
të lajmeve 
të rreme 
në Facebook
Facebook shpesh është bërë
cak i kritikave pasi ndihmon në
shpërndarjen e lajmeve të rre-
me. Dhe këtu kritikuesit kanë
të drejtë, pasi dhe vet Face-
book-u ka pranuar se është
bërë mjet për të arritur pu-
blikun nga personat që krijojnë
“fake news”.
Mirëpo, janë vetë përdoruesit,
pra njerëzit që kanë llogari në
Facebook, që i shpërndajnë më
pas lajmet e tilla. Revista
“Science” ka bërë një studim se
cila grupmoshë është më e
prirë t’i besojë këtyre lajmeve
dhe t’i shpërndajë ato. Sipas po
këtij studimi, del se përdorue-
sit amerikanë të Facebook-ut
që e kanë kaluar moshën 65-
vjeçare kanë shpërndarë gati
shtatë herë më shumë lajme të
rreme në Facebook sesa perso-
nat e moshës 18 deri 29-vjeça-
re. 
Personat e moshës mbi 60-vjeç
duket se nuk kanë njohuri të
mjaftueshme për mediat digji-
tale dhe nuk dinë të përcak-
tojnë saktësinë dhe besue-
shmërinë e një mediumi
online.

Bashkimit Evropian i mungojnë rreth 3.8
milionë punëtorë, më së shumti nga fusha e
mjekësisë, specialistë dhe punëtorë të kuali-
fikuar nga metalurgjia si dhe teknologjia
informative, kanë bërë të ditur të dhënat e
fundit nga EUROSTAT-i. Më së shumti, rreth
1 milion e 200 mijë punëtorë i kërkon Gjer-
mania, ku nga janari i vitit 2020 do të hyjë në
fuqi një mënyrë e thjeshtëzuar e miratimit të

vizave gjashtëmujore, për ata që duan të
kërkojnë punë. Kjo masë u referohet të gjitha
vendeve jashtë BE-së, përfshirë Ballkanin
Perëndimor. Krahas Gjermanisë, rreth
821.000 punëtorë të kualifikuar i kërkon Bri-
tania e Madhe, pasuar nga Çekia me 271.000,
Polonia 156.000, Belgjika 149.000, Austria
126.000, Spanja 125.000, Suedia 103.000 si
dhe Hungaria 87.000.

39 vjet në burg 
për një krim që nuk 
e kishte kryer

Misteri i balenës që zbarkoi në
pyllin e Amazonës!

Evropës i duhen 3.8 milionë punëtorë


